
ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ
ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ



ᖃᐅᔨᒪᑎᑦᑎᔾᔪᑏᑦ ᑖᒃᑯᓇᓃᑦᑐᑦ ᐅᖃᓕᒫᒐᕐᓂ ᓴᓇᔭᐅᓯᒪᔪᓂᓗᓐᓃᑦ ᐊᒥᓱᓗᐊᖑᔪᓐᓇᖅᑐᑦ, ᐃᓚᐃᓇᖏᓐᓂᒃ ᑕᒪᐃᓐᓂᓗᓐᓃᑦ,
ᖃᓄᑐᐃᓐᓇᖅ, ᓇᖕᒥᓂᖅ ᐃᓄᖕᒧᑦ ᐊᑐᖅᑕᐅᓂᐊᖅᑐᓄᑦ ᐅᕝᕙᓗᓐᓃᑦ ᐃᓄᓕᒫᓄᑦ ᑐᕌᖓᔪᓄᑦ ᑮᓇᐅᔭᓕᐅᕈᑕᐅᖏᑦᑐᓄᑦ,
ᐊᑭᖃᖏᓪᓗᑎᒃ, ᐊᓯᐊᒍᓪᓗᓐᓃᑦ ᐊᖏᖅᑕᐅᓯᒪᖄᕆᐊᑐᖏᑦᑐᒥᒃ, ᑭᓯᐊᓂ ᐊᓯᐊᓂᒃ ᐅᖃᖅᓯᒪᔪᖃᖅᐸᑦ ᑕᐃᒪᐃᖁᔨᖏᑦᑐᓂᒃ.

ᐊᐱᕆᔭᐅᕗᑎᑦ ᐃᒪᐃᓕᐅᖁᔭᐅᓂᖅ:
• ᑲᒪᑦᑎᐊᔪᓴᖁᔭᐅᓂᖅ ᑕᒻᒪᖅᓯᒪᖃᑦᑕᖁᖏᓪᓗᒋᑦ ᑎᑎᕋᖅᓯᒪᔪᑦ ᓴᓇᔭᐅᓯᒪᔪᑦ;

• ᐅᖃᖅᓯᒪᖃᑦᑕᕐᓗᒋᑦ ᑕᒪᕐᒥᒃ ᑕᐃᔭᐅᓂᖏᑦ ᐅᖃᓕᒫᒐᐃᓴᑦ ᓴᓇᔭᐅᓯᒪᔪᑦ ᐊᒻᒪᓗ ᑭᓇᒃᑯᓐᓄᑦ ᑎᑎᕋᖅᑕᐅᓯᒪᖕᒪᖔᑕ
ᑎᒥᐅᔪᓄᑦ; ᐊᒻᒪᓗ 

• ᓇᓗᓇᐃᖅᓯᒪᓗᒋᑦ ᐊᒥᓱᓕᐊᖑᓯᒪᔪᑦ ᐊᔾᔨᒋᔭᐅᓂᖏᓐᓂᒃ ᐃᓕᑕᕆᔭᐅᓯᒪᔪᓂᒃ ᐱᓕᕆᐊᓂᒃᑐᓄᑦ ᓴᓇᔭᐅᓯᒪᓪᓗᑎᒃ ᑲᓇᑕᐅᑉ
ᒐᕙᒪᒃᑯᖏᓐᓄᑦ, ᐊᒻᒪᓗ ᐊᒥᓱᓕᐊᖑᔪᑦ ᓴᓇᔭᐅᓯᒪᖏᓐᓂᖏᓐᓂᒃ ᐊᓯᖏᓐᓄᑦ ᐃᓚᒋᔭᐅᓪᓗᑎᒃ ᐅᕝᕙᓗᓐᓃᑦ
ᐃᑲᔪᖅᓱᖅᑕᐅᓯᒪᓇᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ

$

ᓴᓇᕙᓪᓕᐊᔪᑦ ᓄᓇᕗᒻᒥ ᐊᒥᓱᓂᒃ ᓄᓇᒥᒃ ᐊᑐᖅᓯᒪᕗᑦ ᐊᕐᕋᒍᒐᓴᐅᓯᒪᔪᓂ, 
ᓲᕐᓗ ᐅᔭᕋᖕᓂᐊᕐᕕᖕᓂᒃ, ᐅᔭᕋᖕᓂᐊᒐᒃᓴᖅᓯ-ᐅᕐᓂᕐᒥᒃ, ᐅᓇᑕᖅᑐᒃᓴᐃᓪᓗ
ᐱᓕᕆᓂᖏᓐᓂᒃ ᓲᕐᓗ ᖃᐅᔨᔭᐅᑲᐅᑎᒋᓇᓱᐊᖅᓱᑎᒃ ᓇᐅᑦᑎᖅᑐᕐᕕᖃᖃᑦᑕᓚ-
ᐅᕐᓂᖏᓐᓂᒃ. ᑲᔪᓯᕙᓪᓕᐊᓂᖏᓐᓂ ᑕᒪᒃᑯᐊ ᐱᓕᕆᐊᑦ ᐃᑲᔪᕐᓂᖃᖅᓯᒪᔪᑦ
ᐱᕚᓪᓕᕈᑕᐅᓂᕐᒧᑦ ᓄᓇᓕᖕᓂ ᑮᓇᐅᔭᓕᐅᕈᓐᓇᕐᓂᖅ, ᐃᖃᓇᐃ-
ᔮᒃᓴᖃᖅᑎᑦᑎᓂᒃᑯᑦ, ᐃᓄᒃᐸᓪᓕᐊᔾᔪᑕᐅᓂᖏᓐᓄᑦ, ᓄᓇᓕᓕᐅᖅᐸᓪᓕᐊᓂᕐᒧᑦ,
ᐊᒻᒪᓗ ᑲᔪᓰᓐᓇᕐᓂᐊᖅᑐᓂᒃ ᑮᓇᐅᔭᓕᐅᕈᑎᒃᓴᖃᖅᑎᑦᑎᓐᓇᕆᐊᕐᓂᕐᒧᑦ
ᓄᓇᑦᑎᓐᓂ. ᑭᓯᐊᓂ, ᐊᒥᓱᑦ ᐱᓕᕆᐊᖑᖃᑦᑕᖅᓯᒪᔪᑦ ᑕᐃᔅᓱᒪᓂᐅᓕᖅᑐᖅ
ᐱᔾᔪᑕᐅᖃᑦᑕᖅᓯᒪᔪᑦ ᓱᕈᓯᑕᐅᖅᒪᓕᕐᓂᖏᓐᓄᑦ ᓄᓇᐃᑦ ᐅᓪᓗᒥᐅᓕᖅᑐᖅ
ᑲᒪᒋᔭᐅᖃᑦᑕ-ᕆᐊᖃᓕᖅᑐᓂᒃ, ᐊᔨᒋᖏᑦᑑᑎᐅᓪᓗᑎᒃ ᐅᖅᓱᐊᓗᖃᐅᑎᕕᓃᑦ
ᓴᓗᒻᒪᖅᓴᖅᑕᐅᓂᖏᓐᓄᑦ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓄᑦ
ᓱᕈᕐᓇᖅᑐᖃᖅᑐᒻᒪᕆᐅᔪᓂ ᐊᒻᒪᓗ ᐊᒃᑕᑯᓕᒻᒪᕆᐅᔪᓂᒃ. 

ᒫᓐᓇᐅᔪᖅ, ᖃᓂᒋᔭᖏᓃᓕᖅᐳᖅ 350 ᓱᕈᕐᓇᖅᑐᖃᖅᑐᑦ ᓄᓇᐃᑦ ᐊᒻᒪᓗ
ᐊᒃᑕᕐᕕᓖᑦ ᓄᓇᖃᖃᖅᑐᓕᕆᔨᒃᑯᑦ ᑲᓇᑕᒥ ᑲᒪᒋᔭᕆᐊᖃᖅᑕᖏᓐᓂᒃ 
ᓇᓂᑐᐃᓐᓇᖅ ᓄᓇᕗᒻᒦᑦᑐᑦ. ᐊᑐᑦᑕᐅᓗᑎᒃ ᑲᓇᑕᓕᒫᒥ ᓇᓗᓇᐃᒃᑯᑦᑎᖅᑐᐃᔾᔪᑏᑦ
ᐊᑐᖅᑕᐅᕙᒃᑐᑦ ᓱᕈᕐᓇᖅᓯᒪᔪᖃᖅᑐᓄᑦ ᓄᓇᓄᑦ, ᓄᓇᖃᖄᖅᑐᓕᕆᔨᒃᑯᑦ
ᐋᕿᒃᓱᐃᓯᒪᔪᑦ ᓯᕗᓪᓕᐅᑎᑕᐅᔭᕆᐊᖃᕐᓂᖏᓐᓂᒃ ᐊᒥᓱᒐᓴᖕᓂᒃ ᑖᒃᑯᓂᖓ
ᐅᓗᕆᐊᓇᕐᓂᖃᕐᓂᖅᐹᖑᖃᑕᐅᔪᓂᒃ. ᑖᒃᑯᓇᓃᖃᑕᐅᔪᓂᒃ, ᖁᓖᑦ 10
ᓴᓗᒻᒪᖅᓴᖅᑕᐅᓯᒪᓕᖅᐳᑦ ᐊᒻᒪᓗ ᖃᓂᒋᔭᖏᑦ 25 ᐊᔾᔨᒌᖏᑦᑐᑦ ᐃᓂᕕᓂᕆᔭᐅᔪᑦ
ᒫᓐᓇᐅᔪᖅ ᐊᑯᓂᐅᓂᖅᓴᐅᓂᐊᖅᑐᒧᑦ ᐸᕐᓇᐅᑕᐅᓯᒪᒋᕗᑦ. 

ᐊᒥᓱᑦ ᑕᒪᒃᑯᐊ ᓄᓇᐃᑦ ᑲᒪᒋᔭᐅᒋᐊᖃᓕᓚᐅᖅᓯᒪᔪᑦ ᓄᓇᖃᖄᖅᑐᓕᕆᔨᒃᑯᓐᓄᑦ
(ᐃᓄᓕᕆᔨᑐᖃᒃᑰᕙᓚᐅᖅᑐᑦ) ᑭᖑᓂᐊᒍᑦ ᓇᖕᒥᓂᖃᖅᑎᐅᔪᑦ
ᖁᔭᓈᑐᐃᓐᓇᓚᐅᕐᓂᖏᓐᓄᑦ ᐱᖁᑎᒥᓂᒃ, ᒪᓕᒃᑕᐅᓪᓗᑎᒃ ᑕᐃᔅᓱᒪᓂᓂᑕᐃᑦ
ᒪᓕᒐᐅᕙᓚᐅᖅᑐᑦ, ᐅᕝᕙᓗᓐᓂᑦ ᑲᒻᐸᓂᖁᑎᖏᑦ ᑮᓇᐅᔭᐃᕈᑎᔭᕌᖓᒥᒃ. ᐱᖁᑏᑦ
ᐊᓱᐃᓛᒃ ᐅᑎᖅᑎᑕᐅᕙᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ (ᑯᐃᓐᒧᑦ) ᐊᒻᒪᓗ
ᑭᒡᒐᖅᑐᐃᔨᐅᓂᖏᓐᓄᑦ ᑯᐃᓐᒥᒃ, ᓄᓇᖃᖄᖅᑐᓕᕆᔨᒃᑯᑦ ᒫᓐᓇᐅᓕᖅᑐᖅ
ᑲᒪᔨᐅᓕᖅᐳᑦ ᓴᓗᒻᒪᖅᓴᖅᑕᐅᔭᕆᐊᖃᕐᓂᖏᓐᓂᒃ ᐱᓕᕆᐊᓂᒃ. 

ᒐᕙᒪᒃᑯᖏᑦ ᐃᓕᑕᖅᓯᓯᒪᔪᑦ ᑕᒪᒃᑯᐊ ᓱᕈᕐᓇᖅᑐᖃᖅᑐᑦ ᓄᓇᐃᑦ
ᐊᐅᓚᑕᐅᔭᕆᐊᖃᕐᓂᖏᓐᓂᒃ ᓴᐳᓐᓂᐊᖅᑕᐅᖁᓪᓗᒋᑦ ᖃᓄᐃᖏᓐᓂᖏᓐᓂᒃ ᐊᒻᒪᓗ
ᐅᓗᕆᐊᓇᕐᓂᕐᒦᑕᕆᐊᖃᖏᓐᓂᖏᑦ ᓄᓇᕗᒻᒥᐅᑦ, ᓴᐳᓐᓂᐊᖅᑕᐅᓯᒪᑦᑎᐊᕐᓗᓂ
ᐊᕙᑎ ᐊᒻᒪᓗ ᒥᑭᒡᓕᑎᖅᑕᐅᔭᕆᐊᖃᕐᓂᖏᓐᓄᑦ ᐸᓯᔭᒃᓴᐅᓕᕈᑕᐅᑐᐃᓐᓇᕆ -
ᐊᖃᖅᑐᑦ ᓄᓇᐃᑦ ᐱᔾᔪᑕᐅᓂᖏᓐᓄᑦ. 

ᓇᓗᓇᐃᑯᑕᖃᖁᓪᓗᒋᑦ ᐱᓇᓱᐊᖅᑕᖏᑦ, ᓄᓇᖃᖄᖅᑐᓕᕆᔨᒃᑯᑦ ᓴᕿᑎᕆᓚᐅᖅᑐᑦ
ᓱᕈᕐᓇᖅᑐᓕᖕᓂᒃ ᓄᓇᓂᒃ ᐊᐅᓚᑦᑎᓂᕐᒧᑦ ᐊᑐᐊᒐᕐᓂᒃ, 2002-ᒥ. ᐅᓪᓗᒥᐅᓕᖅᑐᖅ,
ᓄᓇᖃᖄᖅᑐᓕᕆᒃᑯᑦ ᓱᕈᕐᓇᖅᑐᓂᒃ ᓄᓇᓂᒃ ᐱᓕᕆᐊᕆᔭᖏᑦ ᐃᖃᓗᖕᓂᒃ
ᐱᔭᒃᓴᖃᒻᒪᕇᓐᓇᖅᐳᑦ, ᖃᐅᔨᓴᖅᑎᐅᓂᖏᓐᓂ ᓴᓗᒻᒪᖅᓴᖅᑕᐅᕙᓪᓕᐊᓂᖏᓐᓂᒃ
ᐊᒥᓱᑦ ᓱᕈᖅᑕᐅᓯᒪᓗᐊᒻᒪᕆᖕᓂᖏᑦ ᓄᓇᐃᑦ, ᐊᒻᒪᓗ ᐸᕐᓇᐃᓂᕐᒧᑦ
ᓴᓗᒻᒪᖅᓴᖅᑕᐅᕙᓪᓕᐊᓂᐊᕐᓂᖏᓐᓂᒃ ᐊᓯᖏᑦ ᓄᓇᐃᑦ. 

ᑭᓯᐊᓂ, ᓈᒻᒪᔾᔮᖏᒻᒪᑦ ᓴᓗᒻᒪᖅᓴᖅᑕᐅᑐᐃᓐᓇᕐᓂᖏᓐᓂᒃ ᖃᖓᓂᑕᐃᑦ
ᓱᕋᒃᑎᖅᑕᐅᓯᒪᔪᑦ. ᐊᒥᓱᒐᓴᖕᓂᒃ ᒪᓕᒐᖃᓕᖅᐳᖅ ᐊᒻᒪᓗ ᐊᑐᐊᒐᖃᐅᓕᖅᓱᓂ
ᐅᔾᔨᖅᑑᑕᐅᓂᕐᒧᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐊᐅᓚᑕᐅᔪᑦ ᐅᓪᓗᒥ
ᓴᕿᑦᑎᓂᐊᖏᓐᓂᖏᓐᓂᒃ ᐃᓄᖕᓄᑦ ᐊᕙᑎᒧᓪᓗᓐᓃᑦ ᐅᓗᕆᐊᓇᕈᑕᐅᓂᐊᖅᑐᓂᒃ
ᓯᕗᓂᒃᓴᒧᑦ, ᐃᓚᖃᖅᓱᑎᒃ ᒪᓕᒐᕐᓂᒃ ᒪᑯᓂᖓ ᓄᓇᑦᓯᐊᕐᒥ ᓄᓇᕗᒻᒥᓗ
ᐅᔭᕋᖕᓂᐊᕐᓂᕐᒧᑦ ᒪᓕᒐᓪᓗᑐᐃᑦ, ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᓕᒫᖏᓐᓄᑦ ᓄᓇᐃᑦ
ᐊᑐᖅᑕᐅᓂᖏᓐᓄᑦ ᒪᓕᒐᓪᓗᑐᐃᑦ, ᐊᒻᒪᓗ ᐅᔭᕋᖕᓂᐊᕐᕕᕕᓃᑦ
ᓴᓗᒻᒪᖅᓴᖅᑕᐅᓂᖏᓐᓄᑦ ᐊᑐᐊᒐᐃᑦ ᓄᓇᕗᒻᒥ. 

ᑲᓇᑕᐅᑉ ᒐᕙᒪᒃᑯᖏᑦ ᐱᓂᐊᕐᓂᖃᖅᐳᑦ ᓴᐳᓐᓂᐊᖅᑎᐅᓂᕐᒥᒃ ᑲᓇᑕᐅᑉ
ᐅᑭᐅᖅᑕᖅᑐᐊᓂᒃ, ᐃᓄᖕᓂᓗ ᑕᐅᕙᓂ ᓄᓇᖃᖅᑐᓂᒃ. ᑕᒪᓐᓇ ᑐᑭᖃᖅᐳᖅ
ᓴᓗᒻᒪᖅᓴᖅᑕᐅᕙᓪᓕᐊᓂᖏᓐᓂᒃ ᓱᕈᖅᑕᐅᓯᒪᔪᑦ ᐅᓪᓗᒥ, ᐊᒻᒪᓗ
ᐅᔾᔨᖅᑐᑦᑎᐊᕐᓂᕐᒧᑦ ᑕᒪᒃᑯᐊ ᐊᑐᖅᑕᐅᒃᑲᓐᓇᕐᓂᐊᕈᓐᓃᕐᓂᖏᑦ
ᐱᐅᓯᕆᔭᐅᕙᓚᐅᖅᑐᑦ ᓯᕗᓂᒃᓴᒥ. 



4 ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᓱᕈᕐᓇᖅᑐᖃᕐᕕᐅᔪᑦ ᓄᓇᐃᑦ ᓄᓇᕗᒻᒥ ᓄᓇᖑᐊᑦ

 ᓴᓗᒻᒪᖅᓴᖅᑕᐅᓯᒪᔪᑦ
 ᓴᓗᒻᒪᖅᓴᐃᕙᓪᓕᐊᔪᑦ
 ᓴᓗᒻᒪᖅᓴᖅᑕᐅᓯᒪᓐᖏᑦᑐᑦ

  ᓄᓇᓖᑦ
  ᐃᓂᒋᔭᐅᔪᑦ ᐊᐅᓚᑕᐅᔪᑦ  
  ᐅᓇᑕᖅᑐᓴᓕᕆᔨᒃᑯᓐᓄᑦ

ᑐᑭᖏᑦ



6 ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᐱᓕᕆᐊᕆᒋᐊᕐᓂᖏᑦ
$

8
ᑕᐃᒪᓕ
ᓇᓗᓇᐃᖅᑕᐅᔪᖃᓚᐅᖅᑎᓪᓗᒋ5

ᓱᕈᕐᓇᖅᑐᖃᖅᑐᒥᒃ ᓄᓇᒥᒃ
ᐃᓂᕕᓂᕆᔭᐅᔪᒥ, ᐊᒻᒪᓗ
ᑮᓇᐅᔭᒃᓴᐃᑦ ᐊᑐᐃᓐᓇᐅᓕᖅᑎᓪᓗᒋᑦ,
ᐊᖅᑯᑎᒃᓴᖃᑦᑎᐊᕐᓂᐊᓕᖅᐳᖅ
ᓯᕗᒻᒧᑦ ᐱᓕᕆᒋᐊᕈᑕᐅᓂᐊᖅᑐᓄᑦ.
ᑐᑭᓯᓂᐊᕐᕕᐅᖃᑦᑕᕐᓂᖏᑦ ᓄᓇᕗᒻᒥ
ᐊᒃᓱᒻᒪᕆᐊᓗᒃ ᐱᒻᒪᕆᐅᕗᖅ
ᑕᒪᐃᓐᓂᑦᑎᐊᖅ
ᐱᓕᕆᐊᖑᕙᓪᓕᐊᒋᐊᕐᓂᐊᖅᑐᓂᒃ,
ᑕᒪᓐᓇᓗ ᑐᑭᓯᓂᐊᕈᑕᐅᓯᒪᓂᖅ
ᐃᓱᒪᒃᓴᖅᓯᐅᕈᑕᐅᑦᑎᐊᖃᑦᑕᖅᐳᖅ
ᐊᒻᒪᓗ ᐊᑐᖅᑕᐅᖃᑦᑕᖅᓱᓂ
ᐃᓱᒪᓕᐅᕈᑕᐅᕙᓪᓕᐊᓂᐊᓕᖅᑐᓄᑦ
ᐊᑐᖅᑕᐅᕙᒃᑐᓂ. 

ᐱᓕᕆᐊᒃᓴᐃᑦ

1 ᓇᓗᓇᐃᖅᑕᐅᓂᖏᑦ ᐸᓴᒋᔭᐅᔪᑦ ᓱᕈᕐᓇᖅᑐᖃᕐᓂᖅ: ᓱᕈᕐᓇᑐᖃᕋᓱᒋᔭᐅᔪᑦ ᓇᓗᓇᐃᖅᑕᐅᖃᑦᑕᖅᓯᒪᕗᑦ
ᒪᓕᒃᑕᐅᓪᓗᑎᒃ ᐱᓕᕆᐊᖑᓯᒪᔪᑦ (ᑕᐃᔅᓱᒪᓂᓗ ᒫᓐᓇᐅᔪᕐᓗ), ᑕᐅᕙᓂ ᓄᓇᒥ ᐅᕝᕙᓗᓐᓃᑦ ᖃᓂᒋᔭᖏᓐᓂ
ᐃᓂᕕᓂᕆᔭᐅᔪᓂ. ᒫᓐᓇᐅᔪᖅ 350-ᖏᓃᒻᒪᑕ ᓱᕈᕐᓇᖅᑐᖃᖅᑐᑦ ᓄᓇᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ. ᑕᒪᕐᒥᒃ
ᑖᒃᑯᐊ ᓄᓇᐃᑦ ᓴᓗᒻᒪᖅᓴᖅᑕᐅᑲᐅᑎᒋᔭᕆᐊᖃᓪᓗᑐᖏᑦᑐᑦ. 

2 ᖃᓄᖅ ᐱᒋᐊᖓᓚᐅᖅᓯᒪᓂᖏᓐᓂᒃ ᕿᒥᕐᕈᐊᖅᑕᐅᓂᖏᑦ: ᓄᓇᐃᑦ ᐃᓂᕕᓃᑦ ᓇᓗᓇᐃᖅᑕᐅᕌᓂᒃᐸᑕ
ᓴᓗᒻᒪᖅᓴᖅᑕᐅᔭᕆᐊᖃᕐᓂᕐᒧᑦ, ᑕᒪᕐᒥᒃ ᑕᐃᔅᓱᒪᓂᓂᒃ ᐱᒋᐊᖓᓚᐅᖅᓯᒪᓂᖓᓂᒃ ᖃᐅᔨᒪᔾᔪᑎᓴᒃᐃᑦ ᓄᓇᒥᒃ ᑕᐅᕙᓂ
ᐋᕿᒃᓱᖅᑕᐅᑦᑎᐊᕐᓂᐊᖅᐳᑦ ᐊᒻᒪᓗ ᕿᒥᕐᕈᐊᖅᑕᐅᓗᑎᒃ.

3 ᐱᓕᕆᐊᒃᓴᐃᑦ  ᐊᕕᒃᓯᒪᔪᑦ 1 ᐊᒻᒪᓗ ᐱᓕᕆᐊᒃᓴᐃᑦ ᐊᕕᒃᓯᒪᔪᑦ 2 ᐊᕙᑎᒥᒃ ᐃᓂᖓᓂᒃ ᖃᐅᔨᓴᕐᓂᖅ: ᑕᒪᓐᓇ
ᓯᕗᓪᓕᖅᐹᖅᓯᐅᑎᒥᒃ ᑐᑭᓕᐅᕈᑕᐅᒋᐊᕋᔭᖅᑐᖅ ᓱᕈᖅᓯᒪᔪᖃᕐᓂᖏᓐᓂᒃ ᓄᓇᐃᓪᓗ ᖃᓄᐃᑦᑑᓂᖏᓐᓂᒃ. ᑕᒪᓐᓇ
ᐃᓚᖃᕆᕗᖅ ᓯᕗᓪᓕᕐᒥᒃ ᐆᒃᑐᕋᖅᑕᐅᓂᖏᓐᓂᒃ ᖃᐅᔨᓴᖅᑕᐅᓗᑎᒃ ᖃᓄᐃᑦᑑᖕᒪᖔᑕ ᓱᕈᕐᓇᖅᑐᓖᑦ ᐃᓱᒪᓘᑕᐅᔪᑦ.

4 ᓇᓗᓇᐃᒃᑯᑦᑎᖅᑕᐅᓂᖏᑦ ᓱᕈᖅᓯᒪᔪᑦ ᓄᓇᐃᑦ ᐊᑐᖅᑕᐅᓗᑎᒃ ᑲᓇᑕᒥᐅᑕᐃᑦ ᑲᑎᒪᔨᕐᔪᐊᖏᑦ ᒥᓂᔅᑕᐃᑦ
ᐊᕙᑎᓕᕆᓂᕐᒧᑦ ᑲᓇᑕᓕᒫᒥ ᓇᓗᓇᐃᒃᑯᑕᖃᖅᑎᑦᑎᔾᔪᑎᖏᑦ ᐊᑐᖅᑕᐅᓲᑦ ᓱᕈᕐᓇᖅᑐᖃᖅᑐᓄᑦ
ᓄᓇᓄᑦ/ᐃᓂᕕᓂᕐᓄᑦ (NCSCS): ᐊᑐᖅᑕᐅᓗᑎᒃ ᖃᐅᔨᒪᔾᔪᑎᒃᓴᐃᑦ ᑲᑎᖅᓱᖅᑕᐅᓯᒪᔪᑦ ᐱᓕᕆᐊᒃᓴᐃᑦ
ᐊᕕᒃᑐᖅᓯᒪᓂᖏᓐᓂ 1-ᒥ ᐊᒻᒪᓗ 2-ᒥ ᓄᓇᐃᑦ ᖃᐅᔨᓴᖅᑕᐅᓂᖏᓐᓂᒃ, ᓄᓇᐃᑦ ᓇᓗᓇᐃᒃᑯᑕᓕᐅᕐᕕᐅᓕᕋᔭᖅᑐᑦ
ᐊᑐᖅᑕᐅᓪᓗᑎᒃ ᑲᓇᑕᓕᒫᒥ ᓇᓗᓇᐃᒃᑯᑦᑎᕆᓂᕐᒧᑦ ᐊᑐᖅᑕᐅᕙᒃᑐᑦ. ᒪᓕᑦᑎᐊᕈᑎᒃ ᐊᑐᒐᒃᓴᓂᒃ
ᑮᓇᐅᔭᖃᖅᑎᑕᐅᔪᓐᓇᕐᓂᕐᒧᑦ, ᐃᓚᔭᐅᓂᐊᖅᐳᖅ ᓱᕈᕐᓇᖅᑐᖃᖅᑐᓄᑦ ᓄᓇᓄᑦ ᐱᓕᕆᐊᖑᔪᓄᑦ ᐊᑯᓂᐅᔪᒧᑦ ᓯᕗᓂᒃᓴᒥᑦ
ᐸᕐᓇᐅᑕᐅᓂᐊᖅᑐᓄᑦ.

5 ᐱᓕᕆᐊᒃᓴᐃᑦ ᐊᕕᒃᑕᐅᓯᒪᓂᖏᑦ 3 ᐊᕙᑎᖓᑦ ᓄᓇᐃᑦ ᖃᐅᔨᓴᖅᑕᐅᓂᖏᑦ: ᑐᑭᓯᓇᑦᑎᐊᒃᑲᓐᓂᕐᓂᐊᓕᖅᑐᓂᒃ
ᓄᓇᐃᑦ ᖃᐅᔨᓴᖅᑕᐅᓂᐊᓕᕆᕗᑦ ᑐᕌᖓᓗᐊᖅᑐᓂᒃ ᓱᒃᑯᑎᖏᓐᓂᒃ ᐃᓱᒪᓘᑕᐅᓗᐊᖅᓯᒪᔪᓂᒃ.

6 ᓇᓗᓇᐃᒃᑯᑦᑎᖅᑕᐅᑦᑎᐊᒃᑲᓐᓂᕐᓂᖏᑦ ᓄᓇᐃᑦ ᐊᑐᖅᑕᐅᓪᓗᑎᒃ ᑲᓇᑕᓕᒫᒥ ᓇᓗᓇᐃᒃᑯᑎᖅᑐᐃᓂᐅᕙᒃᑐᑦ
ᐊᑐᖅᑕᐅᓲᑦ: ᐊᑐᖅᑕᐅᓪᓗᑎᒃ ᖃᐅᔨᒪᔾᔪᑏᑦ ᑲᑎᖅᓱᖅᑕᐅᓯᒪᔪᑦ ᐱᓕᕆᐊᒃᓴᐃᑦ ᐊᕕᒃᑐᖅᓯᒪᓂᖏᓐᓂ 3-ᒥ
ᖃᐅᔨᓂᐊᖅᑕᐅᓯᒪᔪᓂ, ᓄᑖᓂᒃ NDSCS-ᑯᑎᒍᑦ ᓇᓗᓇᐃᒃᑯᑦᑎᖅᑕᐅᑐᐃᓐᓇᕆᐊᖃᕆᕗᖅ ᐱᓕᕆᐊᒃᓴᐅᓕᖅᑐᖅ.

7 ᓴᓇᔭᐅᓂᖏᑦ ᓴᓗᒻᒪᖅᓴᖅᑕᐅᓂᕐᒧᑦ ᖃᓄᐃᓕᐅᖅᑕᐅᓂᐊᖅᑐᓄᑦ ᐸᕐᓇᐅᑏᑦ: ᐸᕐᓇᐅᑏᑦ ᓴᓗᒻᒪᖅᓴᖅᑕᐅᓂᖏᓐᓄᑦ
ᓄᓇᐃᑦ ᓴᓇᔭᐅᓕᖅᐳᑦ, ᓄᓇᓕᖕᒥᐅᓪᓗ ᐃᓱᒪᒋᔭᖏᑦ ᑐᓴᕐᕕᐅᔪᒪᓪᓗᑎᒃ ᑐᑭᑖᕈᑕᐅᖁᓪᓗᒋᑦ ᐱᐅᓂᖅᐹᒥᒃ ᓈᒻᒪᓛᖑᔪᒥᒃᓗ
ᐱᓕᕆᐊᒃᓴᐅᓂᐊᖅᑐᒥᒃ.

8 ᐊᑐᓕᖅᑎᑕᐅᓂᖏᑦ ᓴᓗᒻᒪᖅᓴᖅᑕᐅᓂᕐᒧᑦ ᖃᓄᐃᓕᐅᖅᑕᐅᓂᐊᖅᑐᓄᑦ ᐸᕐᓇᐅᑏᑦ: ᑕᒪᓐᓇ ᐱᓕᕆᐊᒃᓴᓂᒃ
ᐊᕕᒃᑐᖅᓯᔪᒡᒍᑎᓂᒃ ᐃᓚᖃᖅᑐᖅ:
• ᑳᓐᑐᓛᒃᑳᖅᑎᑦᑎᕙᓪᓕᐊᓂᖅ - ᓄᓇᖃᖄᖅᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᖅᐳᑦ ᓴᓇᔨᓕᕆᔨᒃᑯᓐᓂᒃ ᒐᕙᒪᒃᑯᓐᓂᓗ

ᐱᔨᑦᑎᕋᖅᑎᓂᒃ ᑲᓇᑕᒥ, ᑐᓂᔭᐅᓂᐊᕐᓂᖏᓐᓂᒃ ᑳᓐᑐᓛᒃᑖᕆᔭᐅᓂᐊᖅᑐᑦ ᓴᓗᒻᒪᖅᓴᐃᓂᕐᒧᑦ ᐱᓕᕆᐊᒃᓴᓄᑦ. ᑕᒪᓐᓇ
ᓴᕿᑎᑕᐅᖃᑦᑕᖅᐳᖅ MERX-ᑯᑎᒍᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᕆᑕᐅᔭᒃᑰᖓᔪᑎᒍᑦ ᐆᒃᑐᕐᕕᐅᖃᑦᑕᖅᑐᖅ
ᑳᓐᑐᓛᒃᑖᕋᓱᐊᕈᒪᔪᓄᑦ. 

• ᒪᓕᒐᐃᑦ ᐱᔪᓐᓇᐅᑏᓪᓗ ᒪᓕᒃᑕᐅᔭᕆᐊᖃᕐᓂᖏᑦ - ᓄᓇᖃᖃᖅᑐᓕᕆᔨᒃᑯᑦ ᐊᑐᖅᐸᒃᑐᑦ ᑕᒪᐃᓐᓂᒃ
ᐱᑕᖃᕆᐊᖃᖅᑐᓂᒃ ᒪᓕᒐᖅᑎᒍᑦ ᐱᔪᓐᓇᐅᑎᖃᕆᐊᖃᖅᑐᓂᒃ. 

• ᓄᒃᑎᖅᐸᓪᓕᐊᓂᖅ/ᐃᖏᕐᕋᓯᕙᓪᓕᐊᓂᖅ - ᑲᓐᑐᓛᒃᑖᖅᑐᖄᓂᒃᑎᓪᓗᒍ, ᓂᕈᖅᐊᑕᐅᓯᒪᓕᖅᑐᖅ ᑳᓐᑐᓛᒃᑎᐅᔪᖅ
ᓄᒃᑎᖅᑎᕆᕙᓪᓕᐊᓂᐊᓕᖅᐳᖅ ᐱᖁᑎᓂᒃ ᓴᓇᕐᕈᑎᓂᒃ ᓄᓇᒧᑦ. ᓄᓇᓕᖕᓂ ᑐᑭᓯᓂᐊᕐᕕᐅᖄᕐᓂᐊᕐᒥᔪᑦ
ᓅᑕᐅᒋᐊᓚᐅᖏᓐᓂᖏᓐᓂᒃ ᓄᑖᑦ ᐱᕙᓪᓕᐊᓂᖏᓐᓂᒃ ᑐᓴᐅᒪᑎᑕᐅᓂᐊᕐᒪᑕ ᐃᓄᐃᑦ ᐸᕐᓇᐅᑎᓂᒃ. 

• ᓴᓗᒻᒪᖅᓴᐃᓂᖅ - ᓄᓇ ᐃᓂᕕᓂᕐᓗᓐᓃᑦ ᓴᓗᒻᒪᖅᓴᖅᑕᐅᓕᖅᐳᖅ ᒪᓕᒃᑕᐅᓪᓗᑎᒃ ᓴᓗᒻᒪᖅᓴᖅᑕᐅᓂᕐᒧᑦ
ᖃᓄᐃᓕᐅᖅᑕᐅᓂᐊᖅᑐᓄᑦ ᐸᕐᓇᐅᑏᑦ:

• ᐱᖁᑏᑦ ᐲᔭᖅᑕᐅᓂᖏᑦ - ᐱᖁᑏᑦ ᓴᓇᕐᕈᑏᑦ ᓄᒃᑎᖅᑕᐅᓕᖅᐳᑦ ᓄᓇᒥᒃ ᓴᓗᒻᒪᖅᓴᖅᑕᐅᕌᓂᒃᑲᒥᒃ. 
9 ᓇᓗᓇᐃᖅᑕᐅᑦᑎᐊᕐᓂᖏᑦ ᐆᒃᑐᕋᕐᕕᐅᖄᓚᐅᕐᓗᑎᒃ ᑭᖑᓪᓕᖅᐹᒥᒡᓗ ᐅᓂᒃᑳᓕᐊᑦ: ᐃᖃᓇᐃᔭᖅᑏᑦ

ᓇᓗᓇᐃᖅᓯᑦᑎᐊᕋᔭᖅᐳᑦ ᐊᒻᒪᓗ ᑎᑎᕋᖅᑕᐅᓯᒪᓕᕐᓗᑎᒃ ᓴᓗᒻᒪᖅᓴᖅᑕᐅᓚᐅᖅᑐᑦ ᐃᓂᖅᑕᐅᑦᑎᐊᖅᓯᒪᓕᕐᓂᖏᓐᓂᒃ.
ᐊᓱᐃᓛᒃ ᐊᑏᓗᒃᑲᓐᓂᖅ ᓄᓇᓕᖕᒥᐅᑦ ᑐᑭᓯᓂᐊᕐᕕᐅᓕᖅᐳᑦ ᓴᓗᒻᒪᖅᓴᖅᑕᐅᕌᓂᒃᓯᒪᓕᖅᑎᓪᓗᒋᑦ. 

10 ᐊᑯᓂᐅᔪᒧᑦ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓂᖏᑦ: ᐱᔭᕆᐊᖃᕌᖓᒥᒃ, ᓄᓇᖃᖄᖅᑐᓕᕆᔨᒃᑯᑦ
ᐊᑐᓕᖅᑎᑦᑎᕙᒃᑐᑦ ᑕᑭᓂᓕᖕᒥᒃ 25-ᓄᑦ ᐊᕐᕋᒍᓂᒃ ᓇᐅᑦᑐᖅᑕᐅᕙᓪᓕᐊᖏᓐᓇᕐᓂᕐᒧᑦ ᐊᑐᖅᑕᐅᓂᐊᖅᑐᓂᒃ,
ᐅᔾᔨᖅᑐᖅᑕᐅᑦᑎᐊᕆᐊᖃᕐᓂᖏᓐᓄᑦ ᓴᓗᒻᒪᖅᓴᖅᑕᐅᓯᒪᔪᑦ ᐊᒻᒪᓗ ᐊᑯᓂᐅᔪᒧᑦ ᐅᓗᕆᐊᓇᕐᓂᖃᖅᑐᑦ
ᐊᐅᓚᑕᐅᑦᑎᐊᕆᐊᖃᕐᓂᖏᓐᓄᑦ ᑐᕌᒐᕆᔭᐅᔪᑦ ᐊᖑᒪᔭᐅᑦᑎᐊᕐᑯᓪᓗᒋᑦ.

ᓱᓇᐅᖕᒪᑕ ᑲᓇᑕᓕᒫᒥ ᓱᕈᖅᓯᒪᔪᓂᒃ ᓄᓇᓂᒃ
ᓇᓗᓇᐃᒃᑯᑦᑎᕆᔾᔪᑕᐅᕙᒃᑐᓄᑦ ᐊᑐᖅᑕᐅᕙᒃᑐᑦ?
ᐱᐅᓯᕆᔭᐅᕙᒃᑐᑦ ᐊᑐᖅᑕᐅᕙᒃᑯᑦ ᓇᓗᓇᐃᒃᑯᑦᑎᖅᑕᐅᓂᖏᓐᓄᑦ
ᓱᕈᕐᓇᖅᑐᖃᖅᑐᓂᒃ ᓄᓇᓂᒃ ᑕᐃᔭᐅᕙᒃᐳᖅ ᑲᓇᑕᓕᒫᒥ
ᓇᓗᓇᐃᒃᑯᑕᖃᖅᑎᑦᑎᔾᔪᑎᖏᑦ ᐊᑐᖅᑕᐅᓲᑦ ᓱᕈᕐᓇᖅᑐᖃᖅᑐᓄᑦ
ᓄᓇᓄᑦ/ᐃᓂᕕᓂᕐᓄᑦ (ᖃᓗᓈᑎᑐᑦ ᐃᒫᒃ: National Classification System 
for Contaminated Sites NCSCS): ᑖᒃᑯᐊ ᓇᓗᓇᐃᒃᑯᑎᖅᑐᐃᔾᔪᑏᑦ ᐊᑑᑎᖃᖅᐳᑦ
ᖃᐅᔨᒪᔾᔪᑕᐅᓂᕐᒧᑦ ᓴᓇᕐᕈᑕᐅᓂᕐᒧᑦ ᖃᐅᔨᓴᖅᑕᐅᓯᒪᓂᖏᓐᓄᑦ ᐊᒻᒪᓗ
ᓴᓇᔭᐅᓂᐊᕐᓂᖏᓐᓄᑦ ᐃᑲᔫᑕᐅᓂᕐᒧᑦ ᑐᑭᑖᕈᑕᐅᓂᕐᒧᑦ ᓄᓇᐃᑦ ᑲᒪᒋᔭᐅᓂᐊᖅᑐᑦ,
ᐊᒃᑐᖅᑕᐅᓯᒪᓂᖏᓐᓂᒃ ᐊᒻᒪᓗ ᐊᒃᑐᐃᓂᖃᕈᓐᓇᑐᐃᓐᓇᕆᐊᖃᕐᓂᖏᓐᓂᒃ ᐃᓄᐃᑦ
ᖃᓄᐃᖏᓐᓂᖏᓐᓄᑦ ᐅᕝᕙᓗᓐᓃᑦ ᐊᕙᑎᖏᓐᓄᑦ. ᑕᒪᕐᒥᒃ ᓱᕈᕐᓇᖅᑐᖃᖅᑐᑦ
ᓄᓇᐃᑦ ᓄᓇᖃᖄᖅᑐᓕᕆᔨᒃᑯᓐᓄᑦ ᐅᑭᐅᖅᑕᖅᑐᒥ ᓈᓴᖅᑕᐅᓯᒪᖃᑕᐅᔭᖏᓐᓃᑦᑐᑦ
ᓇᓗᓇᐃᒃᑯᑎᖅᑕᐅᓯᒪᖃᑦᑕᖅᐳᑦ ᒪᓕᒃᑕᐅᓪᓗᑎᒃ NCSCS-ᑯᑦ
ᓇᓗᓇᐃᒃᑯᑦᑎᕆᔾᔪᑎᖏᑦ, ᐊᒻᒪᓗ ᒪᑯᓂᖓ ᓇᓪᓕᐊᖕᓂᑐᐃᓐᓇᖅ
ᐃᓕᔭᐅᓯᒪᓇᔭᖅᓱᑎᒃ ᓇᓗᓇᐃᒃᑯᑕᓕᖕᓄᑦ: 

ᓇᓗᓇᐃᒃᑯᑕᖅ 1: ᐳᖅᑐᔫᓪᓗᓂ ᓯᕗᓪᓕᐅᔭᕆᐊᓕᒃ ᐱᓕᕆᐊᖑᔭᕆᐊᖃᕐᓂᖅ

ᓇᓗᓇᐃᒃᑯᑕᖅ 2: ᕿᑎᐊᓃᑦᑐᒥᒃ ᓯᕗᓪᓕᐅᔭᕆᐊᓕᒃ ᐱᓕᕆᐊᖑᔭᕆᐊᖃᕐᓂᖅ

ᓇᓗᓇᐃᒃᑯᑕᖅ 3: ᐊᑦᑎᖕᓂᕐᒥ ᓯᕗᓪᓕᐅᔭᕆᐊᓕᒃ ᐱᓕᕆᐊᖑᔭᕆᐊᖃᕐᓂᖅ

ᓇᓗᓇᐃᒃᑯᑕᖅ N: ᓯᕗᓪᓕᐅᑎᑕᐅᔭᕆᐊᖃᖏᑦᑐᖅ ᐱᓕᕆᐊᖑᔭᕆᐊᖃᕐᓂᖓ

ᓇᓗᓇᐃᒃᑯᑕᖅ I: ᓈᒻᒪᖏᓗᐊᖅᑐᑦ ᖃᐅᔨᒪᔭᐅᔪᑦ 

ᓄᓇᐃᑦ ᓇᓗᓇᐃᒃᑯᑕᖃᖅᑎᑕᐅᔪᑦ ᓇᓗᓇᐃᒃᑯᑕᖅᒥᒃ 1-ᒥᒃ
ᓯᕗᓪᓕᐅᑎᑕᐅᔪᒃᓴᓕᐊᖑᓯᒪᔪᑦ ᐃᓚᔭᐅᓯᒪᓪᓗᑎᒡᓗ ᓱᕈᕐᓇᖅᑐᓂᒃ ᓄᓇᐃᑦ
ᐱᓕᕆᐊᒃᓴᓄᑦ ᐊᑯᓂᐅᔪᒧᑦ ᑐᕌᖓᔪᒥᒃ ᐸᕐᓇᐅᑎᓂᒃ. 

ᓱᓇᑦ ᓇᓂᔭᐅᓇᔭᖅᐸᑦ ᓱᕈᕐᓇᖅᑐᖃᕐᕕᐅᔪᓂ ᓄᓇᓂ ᓄᓇᕗᒻᒥ?
ᐊᒥᓱᒐᓴᐃᑦ ᐊᔾᔨᒌᖏᑦᑐᑦ ᓱᕈᕐᓇᖅᑐᖃᐅᖅᑐᑦ ᐊᒻᒪᓗ ᐅᓗᕆᐊᓇᖅᑐᖃᐅᖅᑐᑦ
ᖃᐅᔨᔭᐅᖃᑦᑕᖅᓯᒪᔪᑦ ᓱᕈᕐᓇᖅᑐᖃᖅᑐᓂᒃ ᓄᓇᓂ, ᓄᓇᕗᒻᒥ. ᐃᓚᖏᑦ
ᓱᕈᕐᓇᖅᑐᖃᕐᓂᖏᑦ ᐱᐅᓯᑐᖃᕐᒥᒍᑦ ᓴᕿᓚᕿᓯᒪᒐᓗᐊᖅᓱᑎᒃ, ᐃᓚᖏᑦ
ᐊᑲᐅᖏᓕᐅᕈᑕᐅᓕᖅᓯᒪᔪᑦ ᓴᓇᕝᕕᐅᖃᑦᑕᖅᓯᒪᔪᕕᓂᐅᔪᓂᒃ ᓄᓇᒥᒃ, ᐊᓯᖏᓪᓗ
ᑕᐅᕗᖓᖅᑎᑕᐅᔪᕕᓂᐅᓯᒪᓪᓗᑎᒃ ᓄᓇᒧᑦ ᐱᔾᔪᑎᒃᓴᖃᖅᑎᑕᐅᓪᓗᑎᒃ. ᐊᑖᓃᑉᐳᑦ
ᑕᒡᕙ ᖃᐅᔨᒪᑎᑦᑎᔾᔪᑏᑦ ᐱᒻᒪᕆᐅᓂᖏᓐᓂᒃ ᐃᓚᖏᑦ ᓱᕈᕐᓇᖅᑐᓖᑦ ᐊᒻᒪᓗ
ᐅᓗᕆᐊᓇᕈᑎᖃᖅᑐᑦ ᐱᑕᖃᕋᔪᒃᑐᑦ ᓱᕈᕐᓇᖅᑐᖃᕐᕕᐅᓯᒪᔪᓂ ᓄᓇᓂ ᓄᓇᕗᒻᒥ. 

ᐃᒡᓗᓄᑦ ᐃᓗᐹᕈᑎᒃᓴᖅ ᓱᕈᕐᓇᖅᑐᓕᒃ: ᓴᕕᕋᕙᒃᓴᓕᖃᓕᒃ ᓯᖃᓕᖅᓯᒪᔪᓂᒃ
ᐃᓗᐹᕈᑎᒃᓴᖅ ᐊᑐᖅᑕᐅᒐᔪᒃᑑᓚᐅᖅᓯᒪᔪᖅ ᐃᑯᐊᓪᓚᒃᓴᕋᐃᖏᓇᖅᑕᐅᓯᒪᓪᓗᓂ
ᐃᓗᐹᕈᑎᒃᓴᐅᓪᓗᓂ ᐃᒡᓗᕐᔪᐊᕐᓄᑦ, ᐊᕐᕋᒍᓂ 1970-ᖏᓐᓂ. ᐊᒃᓱᒻᒪᕆᐊᓗᒃ
ᐋᓐᓂᐊᓕᕈᑕᐅᔪᓐᓇᖅᑐᖅ ᐊᓂᖅᓵᖅᑐᕐᓗᓂ ᓂᐅᖅᑕᐅᒃᐸᑦ. 

ᐅᖅᓱᐊᓗᕕᓂᓖᑦ: ᐅᖃᐅᓯᖃᖅᑐᖅ ᑕᒪᐃᓐᓂᒃ ᐅᖅᓱᐊᓗᖃᐅᖅᑐᓂᒃ, ᓲᕐᓗ
Fᐃᐅᓪᖑᓂᕋᖅᑕᐅᔪᓂᒃ ᐱᐊᒃᑐᓂᒃ ᐅᖅᓱᕐᓂᒃ, ᐅᖅᓱᐊᓗᖕᓂᒃ, ᐊᒻᒪᓗ
ᐅᖅᓯᖅᑎᕆᑎᓂᒃ ᒥᖑᐊᕐᓂᒃ. ᐆᖅᓱᐊᓗᕕᓂᓖᑦ ᐊᑐᖅᑕᐅᕙᒃᐳᑦ ᐆᖂᓴᐅᑎᓄᑦ,
ᐆᒻᒪᖁᓯᐅᕈᑎᓄᑦ, ᐊᒻᒪᓗ ᐊᐅᓚᑕᐅᓂᖏᓐᓄᑦ ᓄᓇᒃᑰᕈᑏᑦ.
ᐊᐅᓚᑕᐅᑦᑎᐊᖃᑦᑕᖏᒃᑯᑎᒃ ᐅᕝᕙᓗᓐᓃᑦ ᑐᖁᖅᑕᐅᓯᒪᑦᑎᐊᖃᑦᑕᖏᒃᑯᑎᒃ,
ᑯᕕᔪᖃᕈᓐᓇᕐᒪᑕ, ᐃᕐᖓᖅᑐᖃᕐᓗᓂᓗᓐᓃᑦ, ᓱᕈᐃᔪᓐᓇᖅᓱᓂ ᓄᓇᒥᒃ ᐃᑉᔪᕐᒥᒃ
ᐃᒪᕐᒥᒡᓗ. 

ᓴᕕᕋᔭᓕᒃ: ᐅᖁᒪᐃᑦᑐᖅ ᓴᕕᕋᔭᒃ ᐊᑐᖅᑕᐅᓲᖅ ᒥᖑᐊᕐᓂᒃ, ᐸᑐᓖᕐᓂᒃ, ᐊᒻᒪᓗ
ᐅᖅᓱᐊᓗᖃᖅᑐᓂᒃ, ᓲᕐᓗ ᓴᕕᕋᔭᓕᖅᑐᖅᑕᐅᓯᒪᔪᓂᒃ Fᐃᐅᓪᖑᓂᕋᖅᑕᐅᔪᓂ
ᐱᐊᒃᑐᓂ ᐅᖅᓱᓗᐊᖕᓂᒃ. 

ᓱᕈᕐᓇᖅᑐᓖᒃ ᑯᕕᔪᒥᒃ PCB-ᖑᓂᕋᖅᑕᐅᔪᑦ: ᑕᒪᓐᓇ ᑎᑎᕋᖅᑕᐅᓯᒪᓂᖓ
ᓇᐃᒡᓕᒋᐊᖅᑕᐅᓯᒪᔪᖅ ᐅᖃᐅᓯᕐᒥᒃ ᐆᒥᖓ ᖃᓗᓈᑎᑐᑦ: Polychlorinated
Biphenyls PCB-ᖑᓂᕋᖅᑕᐅᔪᑦ, ᐅᖅᓱᐊᓘᔭᖅᑐᖅ ᑯᕕᔪᖅ ᐃᓚᔭᐅᕙᓚᐅᖅᑐᖅ

ᐆᓇᖅᓯᐊᓗᕆᒃᑯᑕᐅᓂᕐᒧᑦ ᐆᒻᒪᖁᑎᒃᑯᑦ ᐊᐅᓚᑕᐅᔪᓂᒃ ᓴᓇᕐᕈᑎᓂᒃ ᐅᕝᕙᓗᓐᓃᑦ
ᒥᖑᐊᕐᓄᑦ ᐊᑯᑕᐅᓯᒪᕙᓚᐅᖅᑐᖅ ᖃᐅᓯᓕᕇᒃᑯᑕᐅᓂᕐᒧᑦ (ᐸᓂᖅᑎᓪᓗᒍ).
ᐊᒃᑕᖅᑕᐅᓯᒪᑦᑎᐊᖏᑐᐊᕈᓂ ᑕᒪᓐᓇ, ᓱᕈᕐᓇᖅᑐᖏᑦ ᓱᕈᐃᔪᓐᓇᖅᑐᑦ, ᓄᓇᒥᒃ,
ᓯᓚᒥᒃ, ᐃᒪᕐᒥᒃ, ᐊᒻᒪᓗ ᓂᐱᖓᕙᓪᓕᐊᓕᕈᓐᓇᖅᓱᓂ ᐆᒪᔪᐃᑦ ᓂᕿᖏᐊᓂ
ᑎᒥᖏᓐᓂ.

ᓴᓇᓯᒪᔪᑦ ᐅᓗᕆᐊᓇᖅᑐᑦ: ᕿᒪᒃᑕᐅᑐᐃᓐᓇᕐᓂᑯᑦ ᐃᒡᓗᕐᔪᐊᑦ, ᓲᕐᓗ
ᐃᒡᓗᖁᑎᒋᔭᐅᕙᓚᐅᖅᑐᑦ, ᒥᑦᑕᕐᕕᕕᓃᑦ, ᐊᒻᒪᓗ ᐅᖓᓯᒃᑐᒥᒃ ᕿᖑᒥᒐᕐᕖᕕᓃᑦ
ᓇᐅᑦᑎᖅᑐᕐᕖᑦ, ᓱᕋᖅᑎᖅᐸᓪᓕᐊᖃᑦᑕᕐᒪᑕ ᐅᓗᕆᐊᓇᖅᑐᓕᕈᓐᓇᖅᓱᑎᒡᓗ. 

Zᐃᖕᒃ: ᐅᖁᒪᐃᑦᑐᖅᑕᐅᖅ ᓴᕕᕋᔭᒃ ᐱᑕᖃᖃᑦᑕᖅᑐᑐᖃᐅᔪᖅ ᐱᐅᓯᑐᖃᖅᑎᒍᑦ
ᐊᕙᑎᒥᒃ, ᐊᒻᒪᓗ ᓴᕿᑎᑕᐅᓯᒪᔪᓐᓇᖅᑐᖅ ᐃᓄᖕᓄᑦ ᐱᓕᕆᐊᖑᓂᕐᒧᑦ. ᑕᒪᓐᓇ
Zᐃᖕᒃ ᐊᑐᖅᑕᐅᖃᑦᑕᕐᒥᔪᖅ ᐃᓚᒃᓴᐅᓕᐊᖑᓯᒪᓪᓗᓂ, ᐊᒻᒪᓗ ᓯᓚᓪᓕᕆᔭᐅᓂᕐᒧᑦ
ᐊᓯᖏᓐᓄᑦ ᓴᕕᕋᔭᖕᒥᒃ ᓴᓇᓯᒪᔪᓂᒃ, ᐅᖁᒌᒃᑯᑕᐅᓂᕐᒧᑦ. ᐱᑕᖃᓗᐊᓕᕌᖓᑕ Zᐃᖕᒃ
ᐊᕙᑎᒥᒃ ᓱᕈᐃᔪᓐᓇᖅᐳᑦ. 

ᐊᓯᖏᑦ ᐊᑑᑎᖃᕐᒥᔪᑦ ᐅᖃᐅᓯᖅᑕᐃᑦ ᐊᑐᖅᑕᐅᓂᖏᑦ
ᓱᕈᕐᓇᖅᑐᓖᑦ: ᓱᓇᑐᐃᓐᓇᐃᑦ ᓴᓇᓯᒪᔪᑦ, ᓯᖃᓕᑎᖅᑕᐅᓯᒪᔪᑦ
ᓂᐅᖅᑎᖅᑕᐅᔪᓐᓇᖅᑐᓪᓗᓐᓃᑦ, ᐆᒫᔪᖃᖅᑐᑦ, ᐅᕝᕙᓗᓐᓃᑦ ᑕᑯᒃᓴᐅᖏᑦᑐᒥᒃ
ᐆᑕᐃᔪᓐᓇᖅᑐᖅᑕᖃᖅᑐᑦ ᐊᓂᕐᓂᖅᒦᑦᑐᓂᒃ, (ᓯᓚᒥᒃ) ᓄᓇᒥᒃ ᐃᒪᕐᒥᒡᓗᓐᓃᑦ,
ᐱᐅᔪᓐᓃᕈᑕᐅᔪᓐᓇᖅᑐᖅ ᐃᓄᖕᓄᑦ, ᐆᒫᔪᕐᓄᑦ, ᐅᕝᕙᓗᓐᓃᑦ ᐊᕙᑎᒧᑦ.
ᖃᓄᐃᒃᑐᑐᐃᓐᓇᐃᑦ ᓱᕈᕐᓇᖅᑐᓖᑦ ᐱᑕᖃᓗᐊᕐᓂᖏᑦ ᐅᖓᑖᓃᑦᑐᑦ ᐊᕙᑎᖓᓂᒃ
ᐱᑕᖃᖅᑎᒋᔪᑐᖃᐅᔪᓂᒃ ᐅᕝᕙᓗᓐᓃᑦ ᑕᐃᒪᐃᖃᑦᑕᖏᑦᑐᑐᖃᐅᔪᓂᒃ ᐊᕙᑎᒥ
ᐱᐅᓯᑐᖃᕐᒥᓂᒃ. 

ᓱᕈᕐᓇᖅᑐᓖᑦ ᓄᓇᐃᑦ/ᐃᓂᕕᓃᑦ: ᐃᓂᕕᓂᕆᔭᐅᔪᑦ ᐱᑕᖃᖅᑐᑦ ᓱᕈᕐᓇᖅᑐᓕᖕᓂᒃ
ᖁᓛᓃᑦᑐᓂᒃ ᐱᐅᓯᑐᖃᕆᔭᒥᓂᒃ, ᐊᒻᒪᓗ ᐱᔾᔪᑕᐅᔪᑦ, ᐱᔾᔪᑕᐅᓕᕐᓂᐊᖅᑐᓪᓗᓐᓃᑦ,
ᐅᓗᕆᐊᓇᕐᓂᖅ ᐃᓄᖕᓄᑦ ᖃᓄᐃᖏᑦᑐᓄᑦ ᐊᕙᑎᒧᓪᓗᓐᓃᑦ, ᖄᖏᐅᑎᓯᒪᔪᕐᓗᓐᓃᑦ
ᒪᓕᒐᖅᑎᒍᑦ ᐊᑐᐊᒐᖅᑎᓪᓗᓐᓃᑦ ᖁᑦᑎᖕᓂᖃᕈᓐᓇᖅᑎᑕᐅᔪᓂᒃ
ᐅᓗᕆᐊᓇᖅᑐᖃᕐᓂᖏᑦ. 

ᐅᓇᑕᖅᑐᒃᓴᕕᓃᑦ ᓇᐅᑦᑎᖅᑐᕐᕕᕕᓂᖏᑦ: ᐅᖓᓯᒃᑐᒥᒃ ᖃᐅᔨᓵᓕᔾᔪᑏᑦ (DEW)
Line-ᑯᑦ, ᑐᑭᒧᐊᒃᑐᓕᐊᕆᓯᒪᓪᓗᒋᑦ ᓴᓇᔭᐅᓯᒪᔪᑦ ᕿᖑᒻᒥᒐᕐᕖᑦ ᐊᑐᖅᑕᐅᕙᓚᐅᖅᑐᑦ
1950-ᖏᓐᓂ ᐊᒻᒪᓗ 1960-ᖏᓐᓂ, ᑐᓴᐅᒪᖃᑦᑕᐅᑎᔾᔪᑕᐅᓚᐅᖅᑐᑦ
ᓇᐅᒃᑯᑐᐃᓐᓇᖅ ᐅᑭᐅᖅᑕᖅᑐᒥ, ᐊᒻᒪᓗ ᑕᕆᐅᑉ ᐊᑭᐊᓄᑦ. ᓄᑖᓂᒃ
ᓴᓇᕐᕈᑎᑖᖅᐸᓪᓕᐊᓕᖅᑎᓪᓗᒋᑦ, ᐊᑑᑎᖃᕈᓐᓇᐃᓕᕙᓪᓕᐊᓂᑰᕗᑦ, ᐃᓚᖏᓪᓗ
ᕿᒪᒃᑕᐅᑐᐃᓐᓇᕐᓂᑰᓪᓗᑎᒃ 1960-ᖏᓐᓂ. ᓄᓇᖃᖄᖅᑐᓕᕆᔨᒃᑯᑦ ᑲᓇᑕᒥ 
ᐊᒻᒪᓗ ᐃᖃᓇᐃᔭᕐᕕᖓᑦ ᑲᓇᑕᓕᒫᒥᒃ ᓴᐳᓐᓂᐊᖅᑎᒃᑯᑦ ᑲᒪᔨᐅᕗᑦ
ᓴᓗᒻᒪᖅᓴᖅᑕᐅᓂᖏᓐᓄᑦ ᑕᒪᒃᑯᐊ ᐃᓂᕕᓂᕆᔭᐅᔪᑦ. 

ᖃᓂᑦᑐᒥᒃ ᖃᐅᔨᓴᕐᓂᕐᒧᑦ ᓇᐅᑦᑎᖅᑐᕐᕖᑦ: ᖃᓂᑦᑐᒥᒃ ᖃᐅᔨᓴᕐᓂᕐᒧᑦ
ᓇᐅᑦᑎᖅᑐᕐᕖᑦ ᐃᓄᖃᖏᑦᑑᓪᓗᑎᒃ ᖃᐅᔨᓴᕐᕕᐅᕗᑦ ᓴᓇᔭᐅᓚᐅᖅᓯᒪᔪᑦ 1999-
ᖏᓐᓂ, ᐃᓚᖏᓐᓂ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂᒃ
ᑐᑭᒧᐊᒃᑐᓕᐊᖑᓯᒪᓚᐅᖅᑐᓂᒃ ᐃᓚᖓᖅᓯᓪᓗᑎᒃ. 

ᐅᑎᖅᑎᑎᐅᕋᐃᓂᖅ: ᐊᑐᖅᑕᐅᓂᖏᑦ ᐱᓕᕆᐊᖃᕐᓂᕐᒧᑦ ᐅᑎᖅᑎᑦᑎᕆᓂᖅ
ᓱᕋᒃᑎᖅᑕᐅᓯᒪᔪᒥᒃ ᓄᓇᒥᒃ ᐱᐅᓯᑐᖃᕆᓚᐅᖅᑕᒥᓄᑦ ᐅᕝᕙᓗᓐᓃᑦ ᐊᓯᖏᓐᓄᑦ
ᐊᑑᑎᖃᕐᓂᐊᖅᑐᓄᑦ. 

ᓴᓗᒻᒪᖅᓴᖅᑕᐅᓂᖅ: ᐲᔭᖅᑕᐅᓂᖏᑦ, ᒥᑭᒡᓕᑎᖅᑕᐅᓂᖏᑦ,
ᓄᖃᖓᓕᖅᑎᑕᐅᓂᖏᓪᓗᓐᓃᑦ ᓱᕈᕐᓇᖅᑐᓖᒃ, ᐊᒃᑐᑯᐃᑦ, ᐅᕝᕙᓗᓐᓃᑦ
ᐅᓗᕆᐊᓇᖅᑐᓖᑦ  ᐱᖁᑏᑦ ᓱᓇᑐᐃᓐᓇᐃᑦ ᓄᓇᒥᒃ ᐱᐅᖏᑦᑐᒥᒃ
ᐊᒃᑐᖅᑕᐅᓯᒪᖁᖏᓐᓂᕐᒧᑦ ᐅᕝᕙᓗᓐᓃᑦ ᒥᑭᒡᓕᑎᕆᔪᒪᓂᕐᒧᑦ
ᐊᒃᑐᐃᓂᖃᕈᓐᓇᕐᓂᖏᓐᓂᒃ ᐊᕙᑎᒥᒃ, ᐃᓄᐃᓪᓗᓐᓃᑦ ᖃᓄᐃᖏᓐᓂᖏᓐᓂᒃ. 

ᓴᓗᒻᒪᖅᓴᐃᓂᕐᒧᑦ ᐱᓕᕆᐊᒃᓴᓂᒃ ᐸᕐᓇᐅᑏᑦ: ᐸᕐᓇᐅᑎᓕᐊᖑᓯᒪᔪᑦ
ᓴᓗᒻᒪᖅᓴᖅᑕᐅᕙᓪᓕᐊᓂᐊᕐᓂᖓᓄᑦ ᓄᓇ. ᓄᓇᓕᖕᒥᐅᑦ ᐃᓱᒪᒋᔭᖏᑦ
ᖃᐅᔨᔭᐅᔪᖃᑦᑕᖅᐳᑦ ᐱᕙᓪᓕᐊᓕᕐᓂᖏᓐᓂ. 

ᐊᒃᑕᑯᓕᐊᑦ: ᐊᒃᑕᑯᒃᓴᐃᑦ ᓴᕿᑉᐸᓪᓕᐊᕙᒃᑐᑦ ᐅᔭᕋᖕᓂᐊᖅᑐᓂᒃ. 

ᐱᓕᕆᐊᕆᒋᐊᕐᓂᖏᑦ

$



8 ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂ

ᕿᑎᖅᒥᐅᓂᒃ ᐊᕕᒃᑐᖅᓯᒪᓂᕐᒥᒃ ᓄᓇᖑᐊᑦ

g ᓴᓗᒻᒪᖅᓴᖅᑕᐅᓯᒫᓂᒃᑐᑦ

g ᐱᓕᕆᐊᖑᔪᑦ ᓱᓕ

g ᓴᓗᒻᒪᖅᓴᖅᑕᐅᓯᒪᖏᑦᑐᑦ

fᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖓᑦ CAM-A ᔅᑑᕗᑦ ᓄᕗᐊᓂ
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
CAM-A ᑳᒻ-A ᐃᓂᖃᖅᐳᖅ ᓂᒋᖅᐸᓯᐊᓂ ᑭᓪᓕᐅᑉ, ᐃᒻᒪᖄ 80 ᑭᓛᒥᑕᓂᒃ
ᐅᖓᓯᖕᓂᓕᒃ ᑲᓇᖕᓇᖓᓂ ᐃᖃᓗᒃᑑᑦᑎᐊᑉ. ᕿᑎᐊᓃᓐᓂᖅᓴᐅᔪᒥᒃ ᐅᖓᒃᓱᑐᒥᒃ
ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ
ᑕᐃᑲᓂ 1956-ᒥᒃ 1963-ᒧᑦ. ᑕᒪᓐᓇ ᓴᓇᓯᒪᔪᖃᓚᐅᖅᑐᖅ ᐃᒡᓗᕐᔪᐊᕐᓂᒃ,
ᕿᖑᒥᒐᐅᑎᖃᕐᕕᖕᒥᒃ ᖃᖓᑕᔪᓂᒃ, ᐅᖅᓱᐊᓗᖃᑕᐅᑎᒥᒃ, ᒥᑦᑕᕐᕕᖕᒥᒃ, ᐊᒻᒪᓗ
ᐅᓰᓕᖅᑐᐃᕕᖕᒥᒃ ᐅᒥᐊᕐᔪᐊᕐᓄᑦ ᓯᒡᔭᒥ. ᐃᒡᓗᕐᔪᐊᑦ ᐱᖁᑏᓪᓗ ᐲᔭᖅᑕᐅᓚᐅᖅᓯᒪᔪᑦ
ᓄᓇᖓᓐᓂᒃ 1970-ᖏᑦ ᐊᕐᕋᒍᐃᑦ ᐱᒋᐊᓕᓵᕐᓂᖏᓐᓂᒃ, ᕿᒪᒃᑕᐅᔪᑑᓪᓗᑎᒃ ᕿᑯᐃᑦ
ᑐᖓᕖᑦ. ᐅᖅᓱᐊᓗᖃᐅᑏᑦ ᖃᑦᑕᐅᔭᕐᔪᐊᕌᓗᐃᓪᓗ ᐅᖅᓱᐊᓗᖕᒧᓪᓗ ᐱᐊᒃᑐᒥᒃ
ᓱᓪᓗᓖᑦ ᐱᔭᖅᑕᐅᓚᐅᖅᓯᒪᖕᒥᔪᑦ ᑕᐃᔅᓱᒪᓂ. 

2010-ᒥ, ᓄᓇᖃᖄᖅᑐᓕᕆᔨᒃᑯᑦ ᓱᕈᕐᓇᖅᑐᖃᖅᑐᓂᒃ ᓄᓇᓂᒃ ᐱᓕᕆᔨᖏᑦ
ᐱᔭᕇᓚᐅᖅᓯᒪᔪᑦ ᐊᕙᑎᒥᒃ, ᐃᓄᖃᕐᕕᕕᓂᐅᔪᓂᒃ, ᐊᒻᒪᓗ ᓄᓇᐃᑦ ᐃᓗᐊᓂᒃ
ᖃᐅᔨᓴᖅᑕᐅᓂᖏᓐᓂᒃ ᓄᓇᒥᒃ ᑕᐅᕙᓂ. 

ᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᖃᖓᑕᓲᒃᑯᑦ ᑕᑯᓪᓗᒍ
ᓄᓇᖓ ᑕᒫᓂ.

ᓱᒐᒥ ᑕᒪᓐᓇ ᓱᕈᕐᓇᖅᑐᖃᕐᓂᐅᕙ?
ᑕᒪᓐᓇ ᓄᓇ ᐱᑕᖃᖅᑐᖅ ᐊᒃᑕᑯᖃᕐᕕᖕᒥᒃ, ᐊᒃᑕᕐᕕᐅᕙᒃᑐᓂᒃ ᐊᒻᒪᓗ
ᓱᕈᕐᓇᖅᑐᖃᖅᑐᓂᒃ PCB-ᖏᓐᓇᐅᔪᓂᒃ ᐊᒻᒪᓗ ᐹᑐᓕᒃᓴᔭᐃᑦ ᐃᓚᒃᓴᔭᖏᓐᓂᒃ
ᑳᓐᒥᐅᒻᒥᒃ ᓱᕈᖅᑕᐅᓯᒪᓪᓗᑎᒃ ᐃᑉᔪᐃᑦ ᓄᓇᐃᑦ. PCB-ᑕᖃᓚᐅᕐᒥᔪᖅ
ᐳᖅᑐᓈᕆᔭᐅᓯᒪᔪᓂᒃ ᑕᐅᕙᓂ ᐃᑎᕈᐃᔭᕐᕕᖕᒥ ᑯᕕᒃᑕᕐᕕᖓᓂᒃ. ᑕᒪᕐᒥᒃ
ᐱᖏᑕᑑᓪᓗᓂ ᐊᑕᐅᓯᖅ ᐃᒡᓗᕐᔪᐊᖅ ᓅᑕᐅᓯᒪᔪᖅ, ᐊᖏᔪᒥᒃ ᓱᓕ
ᐊᑐᖏᑐᖃᓕᖅᑐᖅ ᐊᕙᓗᐊᓂᒃ ᐃᒡᓗᐊᕐᔪᐊᑉ ᐱᖃᑖᓂ ᓄᓇᒥ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᓄᓇᖃᖄᖅᑐᓕᕆᔨᑯᑦ ᓱᕈᕐᓇᖅᑐᓕᕆᔨᒃᑯᖏᓐᓂᒃ ᐱᓕᕆᔨᑦ ᐱᔭᕇᓚᐅᖅᑐᑦ
ᑭᖑᓪᓕᖅᐹᒥᒃ ᓴᓗᒻᒪᖅᓴᖅᑕᐅᓂᖓᓄᑦ ᐸᕐᓇᐅᑎᓂᒃ ᑕᒪᓂ ᓄᓇᒥ ᒫᔾᔨ 2011-ᒥ. 

ᓯᕗᓂᒃᓴᒥ ᐱᓕᕆᐊᒃᓴᐃᑦ
2012-ᒥ, ᓄᓇᖄᖃᖅᑐᓕᕆᔨᒃᑯᓪᓗ ᓴᓇᔨᓕᕆᔩᑦ ᒐᕙᒪᒃᑯᓐᓂᒡᓗ ᐱᔨᑦᑎᕋᖅᑏᑦ
ᑲᓇᑕᒥ (PWGSC-ᑯᑦ) ᐱᓕᕆᖃᑎᒌᖕᓂᐊᖅᑐᑦ ᓴᕿᑎᑦᑎᓂᐊᕐᓂᕐᒧᑦ ᑐᒃᓯᕋᐅᑎᓂᒃ
ᓴᕿᑦᑎᖁᔨᓂᖅ ᐆᒃᑐᕈᑎᓂᒃ ᓴᓇᔪᒪᔪᓂᒃ ᓴᓗᒻᒪᖅᓴᖅᑕᐅᓂᐊᖅᑐᒥᒃ.
ᓴᓗᒻᒪᖅᓴᖅᑕᐅᒋᐊᕐᓂᐊᕋᓱᒋᔭᐅᔪᑦ 2013-ᒥ, ᐱᔭᕇᖅᑕᐅᕕᒃᓴᖃᖅᓱᑎᒡᓗ 2015-ᒥ. 

ᖃ ᐅ ᔨ ᑎ ᑦ ᑎ ᓵ ᕈ ᑦ
ᑖᓐᓇ ᐅᖃᓕᒫᒐᓕᒃ ᑕᑯᔭᐅᖃᑦᑕᖅᑐᒃᓴᓂᒃ ᑎᑎᖃᖃᖅᑐᖅ
ᓇᑉᐸᖅᑎᖅᑕᐅᓚᐅᖅᓯᒪᔪᖅ CAM-A-ᒥ 1976-ᖑᑎᓪᓗᒍ,
ᓗᑦᑖᖅ A. H. Hᐊᐅᕋᑉᒧᑦ, ᑕᔅᓱᒪᓂ ᐊᖓᔪᖄᖑᓪᓗᓂ
ᑲᒥᓯᓇᐅᓚᐅᖅᓯᒪᔪᖅ ᑲᑐᔾᔨᖃᑎᒌᖏᓐᓂᒃ ᓴᐃᓐᑦ
ᔾᔮᓐᑯᓐᓄᑦ. ᐃᓗᐊᓃᑐᖃᖅᐳᖅ ᐃᓅᔾᔪᑎᒃᓴᓂᒃ,
ᑐᕋᖅᑎᑕᐅᓚᐅᖅᓯᒪᔪᖅ ᑕᐃᒃᑯᓄᖓ "ᐊᒥᓱᓄᑦ
ᐅᑭᐅᖅᑕᖅᑐᒥ ᓄᓇᒥᒃ ᖃᐅᔨᓂᐊᖅᑎᐅᓚᐅᖅᑐᓂᒃ
ᐃᓅᔪᓐᓃᖅᓯᒪᓪᓗᑎᒃ ᑕᒫᓂ ᐊᖏᔪᒻᒪᕆᐊᓗᖕᒥ
ᐊᕕᒃᑐᖅᓯᒪᓂᕐᒥᒃ, ᖃᖓᑐᐃᓐᓇᖅ ᑕᐃᒪᑐᖅ ᑕᒪᓐᓇ
ᐊᑐᖅᑕᐅᔪᓐᓇᕈᓐᒫᖅᐳᖅ ᐃᓅᓕᖅᑎᑦᑎᓂᕐᒧᑦ
ᐃᓅᓯᕆᔭᐅᔪᒥᒃ." 

g ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖓᑦ CAM-B (ᕼᐋᑦ ᐊᐃᓚᓐ ᕿᑭᖅᑕᒥ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᑳᒻ-B ᑖᓐᓇ ᐃᓂᖃᖅᐳᖅ ᕼᐋᑦ ᕿᑭᖅᑕᖓᓂ, ᒥᑭᔪᐊᓗᒃ ᕿᑭᖅᑕᖅ ᐊᕼᐃᐊᖅᒥ,
ᐃᒻᒪᖄ 175 ᑭᓛᒥᑕᓂᒃ ᓂᒋᐊᑕ ᐱᖓᖕᓇᖓᓃᖅᐸᓯᐊᓃᑦᑐᖅ ᐅᖅᓱᖅᑑᖅᒥᒃ, ᐊᒻᒪᓗ
220 ᑭᓛᒥᑕᓂᒃ ᓂᒋᖅᐸᓯᐊᑕ ᑲᓇᖕᓇᖓᓂ ᐃᖃᓗᒃᑑᑦᑎᐊᕐᒥᒃ.
ᕿᑎᐊᓃᓐᓂᖅᓴᐅᔪᒥᒃ ᐅᖓᒃᓱᑐᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ
ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑲᓂ 1956-ᒥᒃ 1963-ᒧᑦ. ᑕᒪᓐᓇ
ᓴᓇᓯᒪᔪᖃᓚᐅᖅᑐᖅ ᐃᒡᓗᕐᔪᐊᕐᓂᒃ, ᕿᖑᒥᒐᐅᑎᖃᕐᕕᖕᒥᒃ ᖃᖓᑕᔪᓂᒃ,
ᐅᖅᓱᐊᓗᖃᑕᐅᑎᒥᒃ, ᒥᑦᑕᕐᕕᖕᒥᒃ, ᐊᒻᒪᓗ ᐅᓰᓕᖅᑐᐃᕕᖕᒥᒃ ᐅᒥᐊᕐᔪᐊᕐᓄᑦ ᓯᒡᔭᒥ.
ᑕᒪᕐᒥᑲᓴᐃᑦ ᐃᒡᓗᕕᓃᑦ ᐲᔭᖅᑕᐅᓚᐅᖅᓯᒪᔪᑦ 1990-ᖑᓕᖅᑎᓪᓗᒍ, ᐊᒻᒪᓗ
ᖃᓂᑦᑐᒥᒃ ᖃᐅᔨᓴᕐᓂᕐᒧᑦ ᓇᐅᑦᑎᖅᑐᕐᕖᑦ ᓴᓇᔭᐅᓚᐅᖅᓯᒪᔪᑦ ᑐᖓᕕᕕᓂᖓᓂ
ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᕆᓚᐅᖅᑕᖓᓂᒃ ᐃᓂᖓᓂᒃ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐊᒃᑕᑯᑕᖃᕐᒪᑦ ᑕᐅᕗᓇᓕᒫᖅ ᓄᓈᒐᑦ, ᖃᑦᑕᐅᔭᕐᔪᐊᕕᓂᕐᓂᒃ, ᐊᒻᒪᓗ ᐊᒃᑕᕐᕕᖕᓂᒃ,
ᐃᓗᓕᖃᑐᐃᓐᓇᕆᐊᖃᖅᑐᓂᒃ ᐃᓗᐹᕉᑕᒃᓴᔭᕐᓂᒃ ᐊᔅBᐃᐊᔅᑐᔅᒥᒃ. ᓄᓇᖏᑦ ᑕᐅᕙᓂ
ᓱᕈᖅᑕᐅᓯᒪᔪᑦ PCB-ᓄᑦ, ᐅᖅᓱᐊᓗᕕᓂᐊᓗᖕᓄᑦ, Zᐃᖕᒃᓕᖕᒧᑦ ᓴᕕᕋᔭᒃᓴᔭᓐᓄᑦ,
ᐊᒻᒪᓗ ᑳᐸᒧᑦ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
2008-ᒥ, ᓄᓇᖃᖄᖅᑐᓕᕆᔨᒃᑯᑦ ᓱᕈᕐᓇᖅᑐᓖᑦ ᓄᓇᐃᑦ ᐱᓕᕆᐊᖑᕙᓪᓕᐊᔪᓂᒃ
ᐱᔭᕇᖅᑕᐅᓚᐅᖅᑐᑦ ᐱᓕᕆᐊᒃᓴᐃᑦ ᐊᕕᒃᑐᖅᓯᒪᓂᖏᑦ 3 ᐊᕙᑎᒥᒃ ᓄᓇᒥᒃ
ᖃᐅᔨᓴᖅᑕᐅᓂᖅ. ᖃᓂᑦᑐᒥᒃ ᖃᐅᔨᓴᕐᓂᕐᒧᑦ ᓇᐅᑦᑎᖅᑐᕐᕖᑦ ᓴᓇᔭᐅᓚᐅᖅᓯᒪᔪᑦ
ᐱᓕᕆᐊᖑᐃᓐᓇᖅᐳᑦ ᑕᐃᑲᓂ CAM-B-ᒥ ᓄᓇᒥ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᒃᑯᑦ ᐱᓕᕆᓕᖅᐳᑦ ᑐᑭᓕᐅᖅᑕᐅᕙᓪᓕᓂᖏᓐᓄᑦ ᓯᕗᓂᒃᓴᒥᒃ
ᐸᕐᓇᐅᑎᒃᓴᐃᑦ ᑕᒡᕗᖓ ᓄᓇᒧᑦ ᐃᓂᒋᔭᐅᔪᒧᑦ. 

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂ

ᖁᓕᕇᓕᖅᑎᖅᑕᐅᓯᒪᔪᑦ ᖃᑦᑕᐅᔭᕐᔪᐊᕕᓂᐊᓗᐃᑦ CAM-B-ᒥ 
(ᕼᐊᑦ ᐊᐃᓚᓐᒥ ᕿᑭᖅᑕᒥ).

ᕿᔪᐃᑦ ᐊᒃᑕᑯᒐᓴᐃᑦ CAM-B-ᒥ (ᕼᐋᑦ ᐊᐃᓚᓐᒥ ᕿᑭᖅᑕᒥ) ᐃᓂᓕᒃ.
ᕿᒪᒃᑕᐅᑐᐃᓐᓇᕐᓂᑯ ᐃᒡᓗᕋᓛᕕᓂᖅ ᑕᑯᒃᓴᐅᔪᖅ ᐅᖓᓯᒃᑐᒥ. 

fᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖓᑦ CAM-C (ᒫᑎᓴᓐ ᓄᕗᐊᓂ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
CAM-C ᐃᓂᖃᖅᐳᖅ ᒪᕐᕈᒃ ᑭᓛᒥᑖᒃ ᓄᓇᖅᐱᖓᓂ ᓂᒋᐊᑕ ᑲᓇᖕᓇᖅᐸᓯᐊᓂ
ᕿᑎᒥᐅᓂ ᕿᑭᖅᑕᓇᓱᐊᓐᓂᒃ, ᐃᒻᒪᖄ 30 ᑭᓛᒥᑕᒥᒃ ᐅᖓᓯᖕᓂᓕᒃ
ᐅᐊᖕᓇᖅᐸᓯᐊᑕ ᑲᓇᖕᓇᖓᓂᒃ ᐅᖅᓱᖅᑑᑉ. ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ
ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ
ᑕᐃᑲᓂ 1956-ᒥᒃ 1963-ᒧᑦ. ᑕᒪᓐᓇ ᓴᓇᓯᒪᔪᖃᓚᐅᖅᑐᖅ ᐃᒡᓗᕐᔪᐊᕐᓂᒃ,
ᕿᖑᒥᒐᐅᑎᖃᕐᕕᖕᒥᒃ ᖃᖓᑕᔪᓂᒃ, ᐅᖅᓱᐊᓗᖃᑕᐅᑎᒥᒃ, ᒥᑦᑕᕐᕕᖕᒥᒃ, ᐊᒻᒪᓗ
ᐅᓰᓕᖅᑐᐃᕕᖕᒥᒃ ᐅᒥᐊᕐᔪᐊᕐᓄᑦ ᓯᒡᔭᒥ. ᑕᒪᓐᓇ ᓄᓇ ᕿᒪᒃᑕᐅᑐᐃᓐᓇᕐᒪᑦ 1963-
ᖑᑎᓪᓗᒍ, ᐃᒡᓗᕐᔪᐊᑦ ᐲᔭᖅᑕᐅᓚᐅᖅᓯᒪᔪᑦ. ᐊᒥᐊᑯᑑᓕᖅᑐᑦ CAM-C-ᒥᑦᑐᑦ
ᐱᖁᑎᕕᓂᕐᓂᒃ, ᑕᐃᒃᑯᐊ ᖅᑭᑯᖕᒥᒃ ᓴᓇᓯᒪᔪᑦ ᑐᖓᕖᑦ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐃᑉᔪᐃᑦ ᓄᓇᐃᑦ ᑕᐅᕙᓃᑦᑐᑦ ᓱᕈᖅᑕᐅᓯᒪᔪᑦ PCB-ᓄᑦ ᓱᕈᕐᓇᖅᑐᓕᖕᓄᑦ, ᐊᒻᒪᓗ
ᐊᕿᑦᑐᓄᑦ ᐅᖁᒪᐃᑦᑐᓄᑦ ᓴᕕᕋᔭᖕᓄᑦ, ᓕᐊᑦᒧᑦ. ᐊᒃᑕᑯᐃᑦ ᐱᖁᑎᕕᓂᐊᓗᐃᑦ
ᓇᓂᑐᐃᓐᓈᖅᐳᑦ, ᓲᕐᓗ ᓴᕕᕋᔭᕕᓂᐊᓗᐃᑦ ᐊᒻᒪᓗ ᓴᕕᒐᐅᔮᓗᐃᑦ ᐊᒃᑕᑯᐃᑦ
ᖃᖓᑕᓲᓂᒃ ᖃᐅᔨᓴᕐᕕᕕᓂᕐᒦᑦᑐᑦ, ᑲᑕᒃᓯᒪᓕᖅᓱᑎᒃ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐱᓕᕆᐊᒃᓴᐃᑦ ᐊᕕᒃᑐᖅᓯᒪᓂᖏᑦ 1 ᐊᒻᒪᓗ 2-ᒥᒃ ᐊᕙᑎᒥᒃ ᓄᓇᒥᒃ
ᖃᐅᔨᓴᖅᑕᐅᓂᖏᑦ ᐱᔭᕇᖅᑕᐅᓚᐅᖅᑐᑦ 1992-ᖑᑎᓪᓗᒍ.
ᖃᐅᔨᓴᑦᑎᐊᒃᑲᓐᓂᖅᓱᑎᒃ ᐱᓕᕆᐊᒃᓴᓂᒃ 2-ᒥᒃ ᐊᕙᑎᒥᒃ ᓄᓇᒥᒃ
ᖃᐅᔨᓴᑦᑎᐊᒃᑲᓐᓂᓚᐅᖅᑐᖅ ᐋᒐᓯ 2011-ᖑᑎᓪᓗᒍ.  ᓄᓇᖃᖄᖅᑐᓕᕆᔨᒃᑯᑦ
ᒪᓐᓇᐅᔪᖅ ᐃᓂᖅᓯᕙᓪᓕᐊᓕᖅᑐᑦ ᑲᓇᑕᓕᒫᒥ ᓇᓗᓇᐃᒃᑯᖅᑎᑐᐃᓂᕐᒧᑦ
ᐊᑐᖅᑕᐅᕙᒃᑐᓂᒃ, ᓱᕈᕐᓇᖅᑐᖃᕐᓂᖏᓐᓄᑦ ᓄᓇᐃᑦ
ᓇᓗᓇᐃᒃᑯᑦᑎᖅᑕᐅᔭᕆᐊᖃᕐᓂᖏᑦ ᑕᒫᓂ ᓄᓇᐃᑦ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᒃᑯᑦ ᐱᓕᕆᓕᖅᑐᑦ ᑐᑭᓕᐅᖅᑕᐅᕙᓪᓕᐊᓂᖏᓐᓂᒃ ᓯᕗᓂᒃᓴᒥ
ᐸᕐᓇᐅᑏᑦ for ᑕᒫᓂ ᓄᓇᒥ ᐃᓂᖓᓂ. 

ᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᑲᑕᖕᓂᑯ ᓴᕕᒐᐅᔭᖅ ᓈᓚᐅᓯᕆᔾᔪᑦ CAM-C-ᒥ (ᒫᑎᓴᓐ ᓄᕕᐊᓂ) ᐃᓂᒋᔭᐅᔪᒥ. 

g CAM-D (ᓯᒻᓴᓐ ᑕᓯᐊᓂ)
ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖓᑦ ᓇᐃᓈᖅᓯᒪᓪᓗᑎᒃ ᑕᒪᕐᒥᒃ
ᑕᑯᓪᓗᒋᑦ 
CAM-D ᐃᓂᖃᖅᐳᖅ ᖃᓂᒋᔭᖓᓂ 120 ᑭᓛᒥᑕᐃᑦ ᓂᒋᐊᑕ ᑲᓇᖕᓇᖅᐸᓯᐊᓂᒃ
ᑕᓗᕐᔪᐊᑉ, 100 ᑭᓛᒥᑕᐃᑦ ᑲᓇᖕᓇᖅᐸᓯᐊᓂ ᐅᖅᓱᖅᑑᑉ, ᐊᒻᒪᓗ 80 ᑭᓛᒥᑕᐃᑦ
ᐱᖓᖕᓇᖅᐸᓯᐊᓂᒃ ᑯᒑᕐᔫᑉ. ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ
ᓇᐅᑦᑎᖅᑐᕐᕕᒃᓴᖓᑦ ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑲᓂ 1956-ᒥᒃ
1963-ᒧᑦ.  ᑐᓂᔭᐅᓕᓚᐅᖅᑐᖅ ᓄᓇᖃᖄᖅᑐᓕᕆᔨᒃᑯᓐᓄᑦ ᑲᓇᑕᒧᑦ (AANDC-
ᑯᓐᓄᑦ) 1970-ᖏᓐᓂ. 1989-ᖑᓕᖅᑎᓪᓗᒍ ᐃᖃᓇᐃᔭᕐᕕᖓᑦ ᑲᓇᑕᓕᒫᒥᒃ
ᓴᐳ8ᓂᐊᖅᑏᑦ ᓴᓇᓚᐅᖅᑐᑦ ᖃᕆᑕᐅᔭᒃᑯᖔᔪᒥᒃ ᐃᖕᒥᓂᒃ ᐊᐅᓚᑦᑎᔪᓐᓇᖅᑐᒥᒃ
ᖃᓂᑦᑐᒥᒃ ᖃᐅᔨᓴᕐᓂᕐᒧᑦ ᓇᐅᑦᑎᖅᑐᕐᕖᑦ ᐊᑭᐊᓃᑦᑐᓂᒃ ᑖᒃᑯᐊ ᓄᓇᐃᑦ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐊᒥᓱᒐᓴᐃᑦ ᓱᕋᒃᑎᖅᓯᒪᓕᖅᑐᑦ ᐃᒡᓗᕐᔪᐊᕕᓃᑦ, ᐅᓗᕆᐊᓇᖅᑐᓖᑦ
ᐅᓗᕆᐊᓇᖏᑦᑐᓪᓗ ᐱᖁᑎᕕᓂᐊᓗᐃᑦ (ᐃᓚᖃᖅᓱᑎᒃ ᐊᔅBᐃᐊᔅᑐᔅᒥᒃ
ᐃᓗᐹᕉᑕᒃᓴᔭᒥᒃ, ᐊᒻᒪᓗ ᐅᖓᑖᓃᑦᑐᓂᒃ 6,000 ᖃᑦᑕᐅᔭᕐᔪᐊᕕᓃᑦ), ᐊᒻᒪᓗ ᐊᑕᐅᓯᖅ
ᓱᓕ ᐊᖏᔪᐊᓗᒃ ᐊᒃᑕᕐᕕᒃ ᓱᓕ ᑕᐅᕙᓃᑉᐳᖅ ᓄᓇᒥ, ᒪᑐᔭᐅᕌᓂᒃᑲᓗᐊᕋᒥ. ᓄᓇᐃᑦ
ᐃᑉᔪᐃᑦ ᓱᕈᖅᑎᖅᑕᐅᓯᒪᔪᑦ ᐅᖁᒪᐃᑦᑐᓄᑦ ᓴᕕᕋᔭᖕᓄᑦ, ᐅᖅᓱᐊᓗᕕᓂᕐᓄᑦ, ᐊᒻᒪᓗ
ᓱᕈᓇᖅᑐᓕᖕᓄᑦ PCB-ᓕᖕᓂᒃ. 

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂ

ᓴᓗᒻᒪᖅᓴᖅᑕᐅᓂᖏᑦ ᐱᔭᕇᖅᑕᐅᔪᑦ
ᓴᓗᒻᒪᖅᓴᖅᑕᐅᒋᐊᓚᐅᖅᓯᒪᔪᑦ ᑕᒫᓂ ᓄᓇᒥ ᐱᔭᕇᖅᑕᐅᓚᐅᖅᓯᒪᔪᑦ ᓯᑎᐱᕆ 2011-
ᒥ, ᐊᒻᒪᓗ ᑭᖑᓪᓕᖅᐹᒥᒃ ᐲᔭᖅᑕᐅᓪᓗᑎᒃ ᓄᒃᑎᖅᑕᐅᓂᐊᓕᖅᑐᑦ ᐱᖁᑏᑦ
ᓂᕆᐅᒋᕙᐅᔪᒥ ᐱᔭᕇᖅᑕᐅᓯᒪᓂᐊᕐᓂᖏᑦ ᓯᑎᐱᕆ 2012-ᒥ. ᐱᓕᕆᐊᖃᓚᐅᖅᑐᓂᒃ
ᒪᑯᓂᖓ ᐃᓚᖃᖅᑐᓂᒃ:  
• ᐲᔭᖅᑕᐅᓂᖏᓐᓂᒃ ᓄᓇᐅᑉ ᐊᑖᓃᑦᑐᑦ ᐊᒻᒪᓗ ᐊᐅᓚᑕᐅᓂᖏᑦ ᐃᑉᔪᐃᑦ ᓄᓇᐃᑦ

ᐊᑦᑎᒃᑐᒥᓂᖃᖅᑐᒥᒃ ᓱᕈᕐᓇᖅᑐᖃᖅᑐᓂᒃ ᓴᓇᔭᐅᓯᒪᑦᑎᐊᕐᓂᖅᓴᒥᒃ
ᐊᒃᑕᑯᖃᕐᕕᖕᒧᑦ;

• ᐲᔭᖅᑕᐅᓂᖏᑦ ᓄᓇᐃᑉ ᐊᑕᓃᑦᑐᑦ ᐊᒻᒪᓗ ᐊᐅᓪᓚᖅᑎᑕᐅᓂᖏᑦ ᓄᓇᐃᑦ
ᐃᑉᔪᖏᑦ ᖁᑦᑎᖕᓂᕋᖅᑕᐅᔪᒥᒃ ᓱᕈᕐᓇᖅᑐᓖᑦ ᖃᓗᓈᓂᒃ ᐊᒃᑕᕐᕕᖕᓄᑦ
ᑕᒪᒃᑯᓂᖓ;

• ᑲᑎᖅᓱᖅᑕᐅᓂᖏᑦ ᐊᒪᓗ ᐃᓕᐅᖃᑦᑕᖅᑕᐅᑦᑎᐊᕐᓂᖏᑦ ᐅᓗᕆᐊᓇᕈᑎᖃᖏᑦᑐᑦ
ᐊᒃᑕᑯᐃᑦ ᓴᓇᔭᐅᑦᑎᐊᒃᑲᓐᓂᖅᑐᒧᑦ ᐊᒃᑕᕐᕕᖕᒧᑦ; ᐊᒻᒪᓗ 

• ᑲᑎᖅᓱᖅᑕᐅᓂᖏᑦ, ᐴᖃᖅᑕᐅᑦᑎᐊᕐᓂᖏᑦ, ᐊᐅᓪᓚᖅᑎᑕᐅᓂᖏᓪᓗ
ᐅᓗᕆᐊᓇᖅᑐᖃᖅᑐᑦ ᐊᒃᑕᑯᐃᑦ ᖃᓗᓈᓃᑦᑐᓄᑦ ᑕᒪᒃᑯᓂᖓ ᐊᒃᑐᕐᕕᐅᕙᒃᑐᓄᑦ. 

$18 ᒥᓕᔭᓂᒃ ᐊᑭᖃᓚᐅᖅᑐᖅ ᓴᓗᒻᒪᖅᓴᖅᑕᐅᓂᕐᒧᑦ ᐱᓕᕆᐊᖑᓂᖏᑦ ᐊᒻᒪᓗ
ᑕᖕᒫᕐᕕᓕᐅᖅᑕᐅᓯᒪᓂᖏᓐᓄᑦ ᑳᓐᑐᓛᒃᑖᕆᔭᐅᓯᒪᔪᑦ ᓄᓇᒦᓐᓂᐊᖅᑐᓂᒃ ᑕᐅᕙᓂ
ᑐᓂᔭᐅᓚᐅᖅᑐᑦ ᖁᓪᓕᖅ ᐃᒡᓗᕐᔪᐊᓕᐅᖅᑎᓄᑦ, ᐃᓄᖕᓄᑦ ᓇᖕᒥᓂᕆᔭᐅᔪᖅ
ᐱᓕᕆᕝᕕᒃ ᐃᖃᓗᖕᓃᑦᑐᖅ, ᓄᓇᕗᒻᒥ. 

ᐱᓕᕆᐊᒃᓴᓂᒃ ᐊᑐᕈᓐᓇᕐᓂᓕᒫᒥᓂᒃ ᐃᖃᓇᐃᔭᖅᑎᑦᑎᓚᐅᖅᑐᑦ ᐃᓄᖕᓂᒃ
ᖃᓂᓐᓂᖅᐹᒥᐅᑕᐅᔪᓂᒃ ᓄᓇᓕᖕᓂᒃ, ᑰᒑᕐᔪᖕᒥ ᐊᒻᒪᓗ ᐅᖅᓱᖅᑑᖅᒥ. ᐃᓚᒋᔭᓪᓗᒋᑦ
ᑳᓐᑐᓛᒃᑕᕆᔭᐅᔪᓂᒃ, ᖁᓪᓕᖅ ᐃᒡᓗᓕᐅᖅᑏᑦ ᐃᖃᓇᐃᔭᖅᑎᑦᑎᓂᐊᕐᓂᕋᖅᓯᒪᓚᐅᖅᑐᑦ
51-ᐳᓴᓐᑎᖏᓃᑦᑐᓂᒃ ᐊᒻᒪᓗ ᐊᑐᖅᑕᐅᓂᖏᓐᓂᒃ ᐃᓄᐃᑦ (ᑳᓐᑐᓛᒃᑎᑦᑎᓂᕐᒥᓄᑦ
ᐊᒻᒪᓗ/ᐅᕝᕙᓗᓐᓃᑦ ᐊᒥᓲᓂᖅᐹᕆᔭᐅᓂᐊᖅᑐᓂᒃ) 89 ᐳᓴᓐᑎᒦᑦᑐᓂᒃ. 

ᓯᕗᓂᒃᓴᒥ ᐸᕐᓇᐅᑏᑦ
ᑕᐃᒪᓕ ᓄᒃᑎᖅᑕᐅᕌᓂᒃᐸᑕ ᐱᖁᑏᑦ ᓴᓇᔩᓪᓗ 2012-ᒥ, ᓄᓇᖄᖃᖅᑐᓕᕆᔨᒃᑯᑦ
ᐊᑐᓕᖅᑎᑦᑎᒋᐊᕐᓂᐊᖅᑐᑦ 25-ᓄᑦ ᐊᕐᕋᒍᓄᑦ ᓇᐅᑦᑎᖅᑕᐅᕙᓪᓕᐊᖏᓐᓇᕐᓂᐊᖅᑐᓂᒃ
ᐸᕐᓇᐅᑎᓂᒃ CAM-D ᓄᓇᖓᓂᒃ, ᐅᔾᔨᖅᑐᑦᑎᐊᕈᒪᓂᕐᒧᑦ ᓴᓗᒻᒪᖅᓴᖅᑕᐅᓂᖏᓐᓂᑦ
ᑎᑭᐅᑎᔭᐅᔪᒪᓚᐅᖅᑐᑦ ᐱᔭᕇᖅᑕᐅᓯᒪᑦᑎᐊᕐᓂᖏᓐᓂᒃ. 

ᕿᒪᒃᑕᐅᑐᐃᓐᓇᕐᓂᑯ ᓄᓇᒃᑰᕈᑎᕕᓂᖅ CAM D-ᒥ,
ᓴᓗᒻᒪᖅᓴᖅᑕᐅᓚᐅᖏᑎᓪᓗᒍ ᓱᓕ. 

ᖃ ᐅ ᔨ ᑎ ᑦ ᑎ ᓵ ᕈ ᑦ
CAM-D. ᓄᓇᖓᓂ ᐊᒥᓲᕗᑦ ᐆᒪᔪᐃᑦ.
ᐊᒥᓱᐊᓘᖃᑦᑕᖅᐳᑦ, ᑐᒃᑐᐃᑦ, ᐃᓛᓂᒃᑯᑦ
ᖁᓕᖏᓐᓃᖃᑦᑕᖅᑐᑦ ᐅᖓᑖᓃᓗᓐᓃᑦ ᑕᐅᕙᓂ
ᓄᓇᒦᓗᖃᑦᑕᖅᑐᑦ. ᐊᒪᕈᐃᑦ, ᑎᕆᒐᓂᐊᑦ, ᐊᒃᖤᐃᓪᓗ
ᑕᑯᔭᐅᒐᔪᒃᑐᒻᒪᕆᐅᖕᒥᔪᑦ ᑕᐅᕙᓂ. 

fᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖓᑦ CAM-E (ᑮᑦ ᐸᐃᖓᓂ) 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
CAM-E ᐃᓂᖃᖅᐳᖅ ᑮᑦ ᐸᐃᒥ ᓯᒻᓴᓐ, ᐅᑲᓕᖅᑑᑉ ᓄᕗᐊᓗᐊᓂ,
ᐅᖓᓯᖕᓂᖃᖅᑐᒃᓴᐅᔪᖅ 60 ᑭᓛᒥᑕᓂᒃ ᑲᓇᖕᓇᖓᓂᒃ ᑯᒑᕐᔪᖕᒥᒃ.
ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ
ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑲᓂ 1956-ᒥᒃ 1963-ᒧᑦ.  ᑕᒪᓐᓇ
ᓴᓇᓯᒪᔪᖃᓚᐅᖅᑐᖅ ᐃᒡᓗᕐᔪᐊᕐᓂᒃ, ᕿᖑᒥᒐᐅᑎᖃᕐᕕᖕᒥᒃ ᖃᖓᑕᔪᓂᒃ,
ᐅᖅᓱᐊᓗᖃᑕᐅᑎᒥᒃ, ᒥᑦᑕᕐᕕᖕᒥᒃ, ᐊᒻᒪᓗ ᐅᓰᓕᖅᑐᐃᕕᖕᒥᒃ ᐅᒥᐊᕐᔪᐊᕐᓄᑦ ᓯᒡᔭᒥ.
ᑕᒪᕐᒥᑲᓴᐃᑦ ᐃᒡᓗᕐᔪᐊᕕᓃᑦ ᐲᔭᖅᑕᐅᓯᒪᓕᖅᑐᑦ, ᕿᒪᒃᑕᐅᔪᑑᓪᓗᑎᒃ ᑐᖓᕖᑦ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᓄᓇᖓ ᑕᐅᕙᓐᓇ ᐱᖁᑎᕕᓃᓐᓇᐅᔪᖅ, ᖃᑦᑕᐅᔭᕐᔪᐊᑦ ᓱᓇᑕᖃᕐᒪᖔᑕ
ᖃᐅᔨᒪᔭᐅᖏᑦᑐᑦ, ᐊᓯᖏᓐᓂᓗ ᐊᒃᑕᑯᖃᖅᑐᖅ ᐴᖅᓯᒪᖏᑦᑐᓂᒃ. ᓄᓇᐃᑦ ᐃᑉᔪᐃᑦ
PCB-ᒥᒃ ᓱᕈᕐᓇᖅᑐᖃᖅᑐᑦ ᐊᒥᓱᒐᓴᐅᓪᓗᑎᒃ ᐱᑕᖃᖅᑐᑦ ᑕᐅᕙᓂ ᓄᓇᓂᖓ,
ᑕᐃᒃᑯᓇᓂᓗ ᓄᓇᓂ ᐊᕙᓗᐊᓂ ᐊᒃᑕᕐᕕᐅᑉ, ᐊᒃᑕᑯᖃᕐᕕᐅᓘᑉ, ᓯᒡᔮᒍᑦ ᐊᒻᒪᓗ
ᒥᑦᑕᕐᕕᖕᒥ. ᓄᓇᐃᑦ ᓱᕈᕐᓇᖅᑐᖃᐅᕐᒥᔪᑦ ᖁᑉᐱᕐᕈᖅᓯᐅᑎᕕᓂᕐᓂᒃ, ᐊᒻᒪᓗ
ᐅᖁᒪᐃᑦᑐᓂᒃ ᓴᕕᕋᔭᓕᐊᓗᖕᓂᒃ, ᓲᕐᓗ ᑳᐸᕐ, ᑳᓐᒥᐊᔭᒻ ᐸᑐᓖᒃᓴᔭᐃᑦ, ᓕᐊᑦ
ᓴᕕᕋᔭᐃᑦ ᐊᒻᒪᓗ Zᐃᖕᒃ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐱᓕᕆᐊᒃᓴᐃᑦ ᐊᕕᒃᑐᖅᓯᒪᓂᖏᑦ 1 ᐊᒻᒪᓗ 2-ᒥᒃ ᐊᕙᑎᒥᒃ ᓄᓇᐃᑦ
ᖃᐅᔨᓴᖅᑕᐅᓚᐅᖅᑐᑦ 1994-ᖑᑎᓪᓗᒍ. ᐱᐅᓂᖅᓴᒃᑲᓐᓂᒥᒃ ᐱᓕᕆᐊᒃᓴᓂᒃ
ᐊᕕᒃᑐᖅᓯᒪᔪᒥᒃ 2-ᒥᒃ ᐊᕙᑎᒥᒃ ᓄᓇᒥᒃ ᖃᐅᔨᓴᖅᑕᐅᒃᑲᓐᓂᓚᐅᖅᑐᖅ ᐋᒐᓯ 2011-
ᖑᑎᓪᓗᒍ. ᓄᓇᖃᖄᖅᑐᓕᕆᔨᒃᑯᑦ ᒫᓐᓇᐅᔪᖅ ᐱᐊᓂᒃᐸᓪᓕᐊᓕᖅᑐᑦ ᑲᓇᑕᓕᒫᒥ
ᓇᓗᓇᐃᒃᑯᑦᑎᖅᑕᐅᓂᖏᓐᓂᒃ ᐊᑐᖅᑕᐅᕙᒃᑐᓂᒃ ᓱᕈᕐᓇᖅᑐᖃᖅᑐᓄᑦ ᓄᓇᓄᑦ
ᑕᒪᑐᒧᖓ ᓄᓇᒧᑦ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᒃᑯᑦ ᐱᓕᕆᓕᖅᑐᑦ ᑐᑭᓕᐅᖅᑕᐅᓂᖏᓐᓂᒃ  ᓯᕗᓂᒃᓴᒥ
ᐸᕐᓇᐅᑏᑦ ᑕᒪᑐᒧᖓ ᓄᓇᒧᑦ.

ᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᖃᖓᑕᓲᒃᑯᑦ ᑕᑯᓪᓗᒍ ᓄᓇᖓ ᑕᒫᓂ.

g ᐅᒃᑯᓯᒃᓴᓕᖕᒥ ᑐᔪᕐᒥᕕᒃ
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᐅᒃᑯᓯᒃᓴᓕᖕᒥ ᑐᔪᕐᒥᕕᒃ ᖃᓂᒋᔮᖏᓐᓂ 185 ᑭᓛᒥᑕᓂᒃ ᐅᖓᓯᖕᓂᒃ ᓂᒋᐊᓂᒃ
ᐅᖅᓱᖅᑑᑉ. ᑮᓇᐅᔭᓕᐅᕈᑎᓄᑦ ᐃᖃᓗᒃᓯᐅᕐᕕᖃᓚᐅᕐᒪᑕ ᑐᔪᕐᒥᕕᖃᐅᖅᓯᒪᔪᑦ
1980−ᒥ. ᕿᒪᒃᑕᐅᑐᐃᓐᓇᕐᓂᑰᕗᑦ ᐱᖁᑎᖃᖅᑎᐅᓚᐅᖅᑐᒧᑦ, ᐊᑐᖅᑐᐊᕈᑎᖓᓗ
ᓄᓇᒥᒃ ᐃᓱᓕᓚᐅᖅᓱᓂ 2000-ᒥ ᐊᕐᕋᒍᒥ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᓄᓇᐃᑦ ᐱᑕᖃᖅᑐᑦ ᒫᓐᓇᐅᔪᖅ 9-ᓂᒃ ᐃᒡᓗᕐᔪᐊᕐᓂᒃ, ᒪᕐᕉᖕᓂᒃ ᐊᓇᕐᕖᖕᓂᒃ ᓯᓚᒥ,
ᖁᓕᓂᒃ ᐅᒥᐊᕐᓂᒃ, ᒪᕐᕈᖕᓂᒃ ᖃᑦᑕᐅᔭᕐᔪᐊᖃᕐᕕᕕᓂᕐᓂᒃ, ᐊᖏᔪᖃᐊᓗᖕᒥᒃ
ᐃᒪᖃᖏᑦᑐᒥᒃ ᐅᖅᓱᐊᓗᖃᐅᑎᕕᓂᕐᒥᒃ, ᐆᒻᒪᖁᓯᐅᕈᑎᒥᒃ, ᒪᕐᕉᖕᓂᒃ ᐊᒃᑕᕐᕖᖕᓂᒃ,
ᐊᒻᒪᓗ ᒪᕐᕉᖕᓂᒃ ᐃᑯᐊᓚᑎᑦᑎᕝᕖᖕᓂᒃ. ᖃᓂᒋᔭᖓᓃᓐᓇᓱᒋᔭᐅᔪᑦ 14 ᑭᑉᐸᕇᒃᑐᑦ
ᒦᑕᐃᑦ ᐊᖏᓂᖏᑦ ᐅᖅᓱᐊᓗᐃᑦ ᐱᐊᒃᑐᑦ Fᐃᐅᓪ ᐊᒻᒪᓗ ᓴᕕᕋᔭᖕᓄᑦ
ᓱᕈᖅᑕᐅᓯᒪᔪᑦ ᐃᑉᔪᐱᑦ ᓄᓇᐃᑦ ᑕᒫᓂ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐅᖅᓱᖅᑐᖅᒥᐅᑦ ᐃᓄᐃᑦ ᐱᓕᕆᑎᑦᑎᓕᖅᑐᑦ ᖁᓕᓂᒃ ᐊᑭᓕᖅᑐᖅᑕᐅᖏᑦᑐᓂᒃ
ᐃᑲᔪᖅᑎᓂᒃ, ᑕᐃᒪᖓᑦ ᐋᒐᓯ 2007-ᒥᒃ ᓴᓗᒻᒪᖅᓴᖅᑕᐅᓂᖓᓂᒃ ᑲᒪᔨᐅᓂᐊᖅᑐᓂᒃ. 

ᐋᒐᓯ 2010-ᖑᑎᓪᓗᒍ, ᓄᓇᖃᖄᖅᑐᓕᕆᔨᒃᑯᑦ ᑲᔪᓯᑎᑦᑎᒋᐊᓕᓚᐅᖅᑐᑦ
ᐱᓕᕆᐊᒃᓵᖕᓂᒃ ᐊᕕᒃᑐᖅᓯᒪᔫᖕᓂᒃ, 1-ᒥᒃ ᐊᒻᒪᓗ 2-ᒥᒃ ᑭᖑᓕᕇᒃᑐᓂᒃ, ᐊᕙᑎᒥᒃ
ᓄᓇᒥᒃ ᖃᐅᔨᓴᖅᑕᐅᓂᖓᓂᒃ ᐅᒃᑯᓯᒃᓴᓕᖕᒥ ᑐᔪᕐᒥᕕᕕᓂᕐᒥᒃ. ᐋᒐᓯ 2011-
ᖑᓕᖅᑎᓪᓗᒍ, ᓄᓇᖃᖄᖅᑐᓕᕆᔨᒃᑯᑦ ᐱᓕᕆᓚᐅᖅᑐᑦ ᓯᕗᒻᒥᐊᒃᓯᒪᓂᖅᓴᐅᔪᒥᒃ
ᐱᓕᕆᐊᒃᓴᓂᒃ 2-ᒥᒃ ᖃᐅᔨᓴᑦᑎᐊᒃᑲᓐᓂᕐᓂᕐᒥᒃ, ᐃᓚᖃᓕᖅᓱᑎᒡᓗ ᐃᒪᕐᒥᒃ
ᖃᐅᔨᓴᖅᑕᐅᑎᑦᑎᓂᕐᒥᒃ ᐊᒻᒪᓗ ᑐᑭᓕᐅᖅᑕᐅᓂᖏᓐᓂᒃ ᓱᓇᑕᖃᕐᓂᖏᓐᓂᒃ. 

ᓯᕗᓂᒃᓴᒥ ᐸᕐᓇᐅᑏᑦ
ᑮᓇᐅᔭᒃᓴᖅᑖᖅᑎᑕᐅᓂᐊᕐᓂᕐᒥᓂᒃ ᐅᑕᕿᓂᖏᓐᓂᒃ, ᓄᓇᖄᖃᖅᑐᓕᕆᔨᒃᑯᑦ
ᑲᔪᓯᒋᐊᕐᓂᐊᖅᑐᑦ 2012-2013-ᒥᒃ ᒪᓕᒐᖅᑎᒍᑦ ᐊᖏᖅᑕᐅᖁᔨᓂᖅ ᐊᒻᒪᓗ
ᐱᔪᓐᓇᐅᑎᑖᕋᓱᐊᕐᓂᖅ ᓴᓗᖅᒪᖅᓴᖅᑕᐅᓂᐊᓂᖓᓄᑦ ᑕᐅᕙᓐᓇ ᓄᓇ. 

ᓄᓇᖓ ᑕᒪᓐᓇ, ᐃᓂᓕᒃ ᓯᕗᓂᒃᓴᒥ ᐃᓄᖕᓄᑦ ᐱᖁᑎᑖᕆᔭᐅᓂᐊᖅᑐᓄᑦ ᓄᓇᓄᑦ,
ᑐᓂᔭᐅᔪᒫᖅᑐᖅ ᕿᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓴᓗᒻᒪᖅᓴᖅᑕᐅᕌᓂᒃᐸᑕ,
ᒪᓕᒃᑕᐅᔭᕆᐊᖃᕐᓂᖏᓐᓄᑦ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑏᑦ. 

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂ

ᑖᒃᑯᐊ ᐃᒡᓗᕐᔪᐊᑦ, ᕿᒪᒃᑕᐅᑐᐃᓐᓇᕐᓂᑯᑦ ᐅᒃᑯᓯᒃᓴᓕᖕᒥ ᑐᔪᕐᒥᕕᖕᒥ
ᐃᓚᒋᔭᐅᓚᐅᖅᑐᑦ ᑮᓇᐅᔭᓕᐅᕈᑕᐅᔪᓄᑦ ᐃᖃᓗᒃᓯᐅᕐᓂᕐᒧᑦ
ᑐᔪᕐᒥᕕᕕᓂᕐᒧᑦ. 

fᑲᓐᑐᐃᑑᑉ ᑕᓯᐊᓂ ᓯᓚᓐᓂᐊᕐᕕᕕᓂᖅ
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᑲᓐᑐᐃᑑᒥ ᑕᓯᕐᒥᒃ ᓯᓚᓐᓂᐊᕐᕕᕕᓂᒃᑕᖃᕐᒪᑦ ᐃᓂᖃᖅᑐᖅ ᖃᓂᒋᔮᓂ 190
ᑭᓛᒥᑕᐃᑦ ᓂᒋᐊᑕ ᐱᖓᖕᓇᖅᐸᓯᐊᓂ ᕿᖓᐅᒻᒥ ᐊᒻᒪᓗ 330 ᑭᓛᒥᑕᓂᒃ
ᐅᖓᓯᖕᓂᓕᒃ ᓂᒋᐊᑕ ᑲᓇᖕᓇᖅᐸᓯᐊᓂᒃ ᖁᕐᓗᖅᑑᑉ. ᒥᑭᔪᒥᒃ ᑕᖕᒫᕐᕕᖃᓚᐅᖅᓯᒪᔪᑦ
ᐊᐅᓚᑕᐅᓪᓗᓂ ᑕᐅᕙᓂ ᓄᓇᒥ ᐸᓯFᐃᒃ Wᐊᔅᑐᓐ ᐃᐅᓚᐅᓐᑯᓐᓄᑦ, ᑕᐃᔅᓱᒪᓂ
ᓴᓇᔭᐅᕙᓪᓕᐊᑎᓪᓗᒋᑦ ᐅᓇᑕᖅᑐᒃᓴᐃᑦ ᐅᖓᓯᒃᑐᒥᒃ ᓇᐅᑦᑎᖅᑐᕐᕕᕕᓂᒐᓴᖏᑦ
ᐊᕙᓗᓕᐊᖑᓯᒪᔪᑦ. 1978-ᖑᑎᓪᓗᒍ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ
ᐱᖁᑎᒋᓚᐅᖅᑕᖏᑦ ᑕᒪᒃᑯᐊ, ᐊᑑᑎᒃᓴᐅᓂᕐᒧᑦ ᐅᖄᓚᐅᑎᑯᑦ ᓈᓚᐅᑎᓯᐅᑎᓄᓪᓗ
ᑕᓚᕖᓴᒐᓚᖕᓄᓪᓗ ᑐᓴᐅᒪᖃᑦᑕᐅᑎᔾᔪᑎᒃᓴᓄᑦ ᐊᒻᒪᓗ ᐊᐅᓪᓚᖅᓯᒪᔪᓄᑦ
ᑐᑭᓯᓂᐊᕐᕕᐅᔪᓐᓇᕐᓂᕐᒧᑦ. 1984-ᖑᑎᓪᓗᒍ, ᐅᖅᓱᖅᑑᕐᒥᐅᑦ ᐊᖑᓇᓱᒃᑏᑦ
ᒥᑭᒋᐊᕐᓂᐊᖅᑏᓪᓗ ᑲᒪᔨᐅᒋᐊᓕᓚᐅᖅᑐᖅ ᐱᖁᑎᓂᒃ ᑖᒃᑯᓂᖓ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᒫᓐᓇᐅᔪᖅ ᐱᖁᑎᖃᑐᐃᓐᓇᓕᖅᑐᖅ ᑕᓪᓕᒪᓂᒃ (ᐊᖑᓇᓱᒃᑎᓄᑦ ᐃᒡᓗᕋᓛᕐᒥᒃ,
ᐊᖏᓂᖅᐹᖅ ᐃᒡᓗᕐᔪᐊᖅ, ᐆᒻᒪᖁᓯᐅᕐᕕᖕᓄᑦ ᐃᒡᓗᕋᓛᖅ, ᒪᕐᕉᒡᓗ ᒥᑭᔫᒃ
ᓈᓚᐅᓯᕆᕕᕋᓛᒃ); ᒪᕐᕉᖕᓂᒃ ᐊᒃᑕᕐᕕᓕᐅᖅᓯᒪᔪᕕᓃᑦ, ᐃᓗᓕᖃᖅᑐᓂᒃ ᐊᒥᓱᐊᓗᖕᒥᒃ
ᓴᕕᕋᔭᕕᓂᐊᓗᖕᓂᒃ, ᐊᒻᒪᓗ ᐃᑯᐊᓪᓚᑎᑦᑎᕕᖃᖅᓱᑎᒃ; ᒥᑦᑕᕐᕕᓕᒃ, ᐊᒻᒪᓗ ᓯᒪᑕᓂᒃ
ᐅᖅᓱᐊᓗᖃᑕᐅᑎᓂᒃ ᐃᓕᓯᓯᒪᕝᕕᖕᓂᒃ. ᖃᓂᒋᔭᖓᓃᑦᑐᓂᒃ 505-ᓂᒃ ᑭᑉᐹᕇᒃᑐᓂᒃ
ᒦᑕᖃᖅᑎᒋᔪᑦᑦ ᓴᕕᕋᔭᖕᓂᒃ ᐊᒻᒪᓗ ᐅᖅᓱᐊᓗᖕᓄᑦ ᐊᒃᑐᖅᑕᐅᓯᒪᓂᖓᓂᒃ ᓄᓇᖓ
ᑕᒫᓂ, ᐊᒻᒪᓗ ᐊᓯᖏᓐᓄᑦ ᐅᓗᕆᐊᓇᖏᓐᓂᖅᓴᐅᔪᓄᑦ ᐊᒃᑕᑯᓄᑦ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᓄᓇᖃᖃᖅᑐᓕᕆᔨᒃᑯᑦ ᐱᔭᕇᖅᓯᓚᐅᖅᑐᑦ ᐱᓕᕆᐊᒃᓴᐃᑦ
ᐊᕕᒃᑐᖅᓯᑕᐅᓯᒪᓂᖏᓐᓂᒃ ᒪᕐᕉᖕᓂᒃ, 1-ᒥᒃ ᐊᒻᒪᓗ 2-ᒥᒃ ᐊᕙᑎᒥᒃ ᓄᓇᒥᒃ
ᖃᐅᔨᓴᖅᑕᐅᑎᑦᑎᓂᕐᒥᒃ 2010-ᒥ. ᓄᓇᖃᖃᖅᑐᓕᕆᔨᒃᑯᑦ ᐱᔭᕇᖅᓯᓚᐅᖅᑐᑦ
ᐱᓕᕆᐊᒃᓴᐃᑦ ᐊᕕᒃᑐᖅᓯᑕᐅᓯᒪᓂᖏᓐᓂᒃ ᒪᕐᕉᖕᓄᑦ, 1-ᒥᒃ ᐊᒻᒪᓗ 

2-ᒥᒃ ᐊᕙᑎᒥᒃ ᓄᓇᒥᒃ ᖃᐅᔨᓴᖅᑕᐅᑎᑦᑎᓂᕐᒥᒃ 2010-ᒥ. ᑭᖑᓂᐊᒍᑦ,
ᓇᓗᓇᐃᒃᑯᑦᑎᖅᑕᐅᓕᓚᐅᖅᑐᖅ 1-ᒥᒃ ᑕᒪᓐᓇ ᓄᓇ, ᒪᓕᒃᑕᐅᓂᖏᓐᓄᑦ ᑲᓇᑕᓕᒫᒥ
ᓇᓗᓇᐃᒃᑯᖅᑎᕆᕙᓪᓕᐊᔾᔪᑏᑦ ᐊᑐᖅᑕᐅᕙᖕᓂᖏᑦ ᓱᕈᖅᓯᒪᔪᓂ ᓄᓇᓂ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᒃᑯᑦ ᑲᔪᓯᑎᑦᑎᒋᐊᕈᒫᖅᑐᖅ ᐱᓕᕆᐊᒃᓴᐃᑦ ᐊᕕᒃᑐᖅᓯᒪᓂᖏᓐᓂᒃ
3-ᒥᒃ ᐊᕙᑎᒥᒃ ᓄᓇᒥᒃ ᖃᐅᔨᓴᕐᓂᕐᒥᒃ 2012-ᖑᓕᖅᐸᑦ. ᑐᖓᕕᐅᓂᐊᖅᑐᑦ
ᓇᓗᓇᐃᖅᑕᐅᓯᒪᑦᑎᐊᖅᑐᑦ ᖃᐅᔨᓴᖅᑕᐅᔪᑦ ᐱᓕᕆᐊᖏᑦ ᐊᒻᒪᓗ
ᑮᓇᐅᔭᒃᓴᖅᑖᕆᔭᐅᔭᕆᐊᖃᕐᓂᐊᕐᒥᔪᑦ, ᓄᓇᖃᖄᖅᑐᓕᕆᔨᒃᑯᑦ ᓴᓇᒋᐊᕈᒫᖅᐳᑦ
ᖃᓄᐃᓕᐅᕈᑎᒃᓴᓂᒃ ᓴᓗᒻᒪᖅᓴᖅᑕᐅᔾᔪᑎᒃᓴᖏᓐᓄᑦ ᑖᒃᑯᐊ ᓄᓇᐃᑦ. 

ᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᖃᖓᑕᓲᒃᑯᑦ ᑕᑯᓪᓗᒍ ᓄᓇᖓ ᑕᒫᓂ.

ᐃᓚᖓᑦ ᐃᒡᓗᕐᔪᐊᖅ ᕿᒪᒃᑕᐅᓯᒪᔪᖅ ᓄᓇᒥᒃ ᑲᓐᑐᐃᑐᑦ ᑕᓯᖓᓂ
ᓯᓚᓐᓂᐊᕕᐅᓚᐅᖅᓯᒪᔪᒥ. 

g ᕼᐆᑉ ᑕᓯᖅ
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᕼᐆᑉ ᑕᓯᖓᓂ ᐱᓕᕆᐊᒃᓴᐃᑦ ᐊᕙᑎᒦᑦᑐᑦ ᐱᑕᖃᖅᓱᑎᒃ ᑕᓪᓕᒪᐃᑦ
ᐃᓂᕕᓂᕆᔭᐅᔪᑦ, ᑖᓐᓇᓗ ᕼᐆᑉ ᑕᓯᐊ ᐊᖏᓛᖑᓪᓗᓂ. ᐃᓂᓕᒃ ᖃᓂᒋᔮᓂ 55-ᓂᒃ
75-ᓄᑦ ᑭᓛᒥᑕᓄᑦ ᓂᒋᐊᑕ ᐱᖓᖕᓇᖓᓂ ᖁᕐᓗᖅᑑᑉ. ᓱᕈᖅᑕᐅᓯᒪᔪᐃᓐᓇᐅᕗᑦ
ᑕᒪᕐᒥᒃ ᓄᓇᐃᑦ ᐱᔾᔪᑕᐅᓂᖏᓐᓄᑦ ᐅᔭᕋᖕᓂᐊᒐᒃᓴᖅᓯᐅᑐᕕᓂᐅᔪᑦ
ᑕᐃᒪᐃᑦᑐᒐᓚᖕᓂᒡᓗ ᐱᓕᕆᖃᑦᑕᖅᑐᕕᓂᐅᓂᖏᓐᓂᒃ 1960-ᖏᓐᓂᒃ, ᑲᔪᓯᓯᒪᓗᑎᒃ
1980-ᖏᓐᓄᑦ ᐊᕐᕋᒍᓄᑦ. 

ᕼᐆᑉ ᑕᓯᖅ ᐃᓂᓕᒃ 75 ᑭᓛᒥᑕᓂᒃ ᓂᒋᐊᑕ ᐱᖓᖕᓇᖅᐸᓯᐊᓂᒃ ᖁᕐᓗᖅᑑᑉ,
ᑕᐅᕘᓇᓕᒫᖅ ᓂᒋᐊᒍᑦ ᓯᒡᔭᑕ ᕼᐆᑉ ᑕᓯᐊᒍᑦ. ᒪᕐᕈᒃ ᓇᖕᒥᓂᕆᔭᐅᓚᐅᖅᑑᒃ ᑕᒻᐸᓃᒃ
ᐅᔭᕋᖕᓂᐊᒐᒃᓴᖅᓯᐅᓚᐅᖅᓯᒪᖕᒪᑕ 1960-ᖏᓐᓂᒃ, ᑭᓯᐊᓂ ᓄᓇ
ᕿᒪᒃᑕᐅᑐᐃᓐᓇᕐᓂᑰᓚᐅᖅᑐᖅ, ᐅᔭᕋᖕᓂᐊᕐᕕᖑᖅᑐᖃᓚᐅᖅᑎᓐᓇᒍ ᓱᓕ. 

Hᐊᔅᑭᑉ ᑰᒐᕐᔪᐊ ᐃᓚᖃᖅᑐᖅ ᒪᕐᕈᖕᓂᒃ ᐊᖏᔫᖏᑦᑐᖕᓂᒃ ᓄᓇᓂᒃ
ᑕᐃᔭᐅᓂᖃᖏᑦᑐᒥᒃ ᑕᓯᕐᒥᒃ ᐃᓂᖃᖅᑐᒥ 55 ᑭᓛᒥᑕᑲᓴᐃᑦ ᓂᒋᐊᑕ
ᐱᖓᖕᓇᖓᓂᒃ ᖁᕐᓗᖅᑑᑉ. ᑕᐃᔅᓱᒪᓂ ᐊᑑᑎᕕᓂᖏᑦ ᓂᒋᖅᐸᓯᐊᓃᓐᓂᖅᐹᖑᔪᑦ
ᓄᓇᐃᑦ, ᖃᐅᔨᒪᔭᐅᖏᑦᑐᑦ. ᐅᐊᖕᓇᖅᐸᓯᐊᓃᑦᑐᑦ ᓄᓇᐃᑦ ᐊᑐᖅᑕᐅᕙᓚᐅᖅᑐᑦ
ᓇᖕᒥᓂᕆᔭᐅᔪᓄᑦ ᑲᒻᐸᓂᐅᔪᓄᑦ 1980-ᖏᑦ ᐊᕐᕋᒍᐃᑦ ᐱᒋᐊᓕᓵᖅᑎᓪᓗᒋᑦ,
ᐅᔭᕋᖕᓂᐊᒐᒃᓴᖅᓯᐅᑎᓄᑦ ᑕᖕᒫᕐᕕᐅᕙᖕᓂᕐᒧᑦ. 

Wᐃᓘ ᑰᒐᕐᔪᒃ ᐃᓂᖃᖅᑐᖅ ᖃᓂᒋᔭᖏᓐᓂᒃ 65 ᑭᓛᒥᑕᐃᑦ ᓂᒋᐊᑕ
ᐱᖓᖕᓇᖅᐸᓯᐊᓂᒃ ᖁᕐᓗᖅᑑᑉ, ᐊᒻᒪᓗ ᐊᕙᓗᓯᒪᓪᓗᓂ ᐱᖓᓱᓂᒃ ᑕᒫᓂ Wᐃᓗᑉ
ᑯᒑᕐᔪᐊᓂ. ᑕᐃᔅᓱᒪᓂ ᐃᓄᒋᔭᐅᕙᓚᐅᖅᑐᑦ ᑕᒫᓂ ᖃᐅᔨᒪᔭᐅᖏᑦᑐᑦ, ᑭᓯᐊᓂ
ᑕᒪᓐᓇ ᓄᓇ ᐊᑐᖅᑕᐅᖃᑦᑕᖅᑐᕕᓂᐅᔪᒃᓴᐅᔪᖅ ᐃᑲᔪᖅᑎᐅᓂᕐᒧᑦ ᑕᖕᒫᕐᕕᐅᓂᕐᒧᑦ,
ᐅᔭᕋᖕᓂᐊᒐᒃᓴᖅᓯᐅᑎᒐᓚᖕᓄᑦ 1960-ᖏᓐᓂ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
Hᐆᑉ ᑕᓯᖅᒥ: ᐱᖁᑎᕕᓂᐊᓗᐃᑦ ᑕᐅᕙᓂ ᓄᓇᒦᑦᑐᑦ
ᐅᔭᕋᓐᓂᐊᒐᒃᓴᖅᓯᐅᑎᓂᖔᖅᑐᑦ, ᓲᕐᓗ ᐋᕿᐅᒪᔪᓐᓂᖅᑐᑐᖃᖅ ᒥᑦᑕᕐᕕᒃ,
ᐊᖅᑯᑎᕋᓛᒐᓴᐃᑦ, ᕿᒪᒃᑕᐅᑐᐃᓐᓇᕐᓂᑯᑦ ᐱᖁᑎᕕᓃᑦ, ᓴᕕᕋᔭᐃᑦ ᐊᒃᑕᑯᐃᑦ,
ᖃᑦᑕᐅᔭᕐᔪᐊᖃᕐᕕᑦ, ᐊᒻᒪᓗ ᐅᖅᓱᐊᓗᖃᐅᑎᐊᓗᐃᑦ. 

ᕼᐊᔅᑭ ᑯᒑᕐᔪᒃ: ᐱᖁᑏᑦ ᓴᓗᒻᒪᖅᓴᖅᑕᐅᔭᕆᐊᖃᕋᔭᖅᑐᑦ ᐃᓚᖃᖅᑐᑦ ᕿᔪᖕᒥᒃ,
ᓴᕕᕋᔭᖕᒥᒡᓗ ᐊᒃᑕᑯᐃᑦ, ᐊᖏᔪᖅ ᓴᓇᕐᕈᑎᓪᓚᕆᒃ ᐃᒪᕐᒥᒃ ᒥᓪᓗᐊᕈᑦ,
ᐱᖁᑎᕕᓂᑐᖃᐃᑦ, ᐅᖅᓱᐊᓗᖃᐅᑎᕕᓃᑦ ᐊᓯᖏᓪᓗ ᖃᑦᑕᐅᔭᕐᔪᐊᕕᓃᑦ. 

Wᐃᓗ ᑯᒑᕐᔪᕐ: ᐱᖁᑏᑦ ᓴᓗᒻᒪᖅᓴᖅᑕᐅᔭᕆᐊᖃᖅᑐᑦ ᐃᓚᖃᖅᑐᑦ
ᖃᑦᑕᐅᔭᕐᔪᐊᖃᕐᕕᕕᓂᕐᒥᒃ, ᐃᒡᓗᕕᓂᑐᖄᓗᐃᑦ, ᐃᑯᐊᓚᑎᑦᑎᕖᕕᓃᑦ, ᐊᒻᒪᓗ
ᖃᖓᑕᓲᕐᓄᑦ ᐳᑕᖅᑯᑎᖃᖅᑐᓄᑦ ᒥᑦᑕᕐᕕᒃ ᓯᑲᐅᒃ. ᓱᕈᕐᓇᖅᑐᑦ ᐃᓱᒪᓘᑕᐅᔪᑦ
ᒪᑯᐊᖑᕗᑦ, ᓴᕕᕋᔭᐃᑦ, ᐅᖅᓱᐊᓗᐃᑦ BᐃᐊᓐZᐃᓐ, ᑐᓖᓐ, ᐃᐊᑐᓪBᐃᐊᓐZᐄᓐ,
Xᐊᐃᓖᓐ, ᖁᑉᐱᕐᕈᖅᓯᐅᑏᑦ, PCB-ᓂᒃ ᓱᕈᕐᓇᖅᑐᓖᑦ ᐊᒻᒪᓗ
ᐳᕙᒡᓗᓕᕈᑕᐅᔪᓐᓇᖅᑐᓂᒃ ᐃᒡᓗᕐᔪᐊᕐᓄᑦ ᐃᓗᐹᕈᑎᒃᓴᔭᐃᑦ, ᐊᔅBᐊᔅᑐᔅ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᓄᓇᖃᖄᖅᑐᓕᕆᔨᒃᑯᑦ ᓱᕈᕐᓇᖅᑐᓂᒃ ᓴᓗᒻᒪᖅᓴᐃᓂᕐᒧᑦ ᐱᓕᕆᐊᖏᑦ
ᐱᔭᕇᖅᓯᓚᐅᖅᑐᑦ ᐊᕙᑎᒥᒃ, ᐃᓄᖃᖅᐸᓚᐅᖅᓯᒪᓂᖏᓐᓂᒃ, ᐊᒻᒪᓗ ᓄᓇᐃᑦ
ᓴᓇᔭᐅᓯᒪᓂᖓᓂᒃ ᖃᐅᔨᓴᖅᑕᐅᓂᖅ ᓄᓇᒥᒃ 201-ᒥ. ᓴᓗᒻᒪᖅᓴᐃᓂᕐᒧᑦ
ᖃᓄᐃᓕᐅᕈᑎᒃᓴᐃᑦ ᐸᕐᓇᐅᑏᑦ ᐃᓂᖅᑕᐅᓚᐅᖅᑐᑦ 2011-ᒥ, ᐃᓚᐅᑎᑕᐅᓪᓗᑎᒃ
ᓄᓇᓕᖕᒥᐅᑦ ᖁᕐᓗᖅᑑᕐᒥ. ᐆᒃᑐᕈᒪᔪᑦ ᓴᓈᖅᑖᕋᓱᐊᕐᓂᕐᒥᒃ ᑕᑯᓂᖅᑎᑕᐅᓚᐅᖅᑐᑦ
ᓄᓇᒥᒃ ᑕᐅᕙᓂ ᐋᒐᓯ 2011-ᖑᑎᓪᓗᒍ.

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ ᓴᓇᔨᓕᕆᔨᒃᑯᖏᑦ ᐊᒻᒪᓗ
ᒐᕙᒪᒃᑯᖏᓐᓂᒃ ᐱᔨᑦᑎᕋᖅᑎᖏᑦ ᑲᓇᑕᒥ ᐱᓕᕆᖃᑎᒌᖕᓂᐊᖅᑐᑦ ᓴᕿᑎᑦᑎᓂᕐᒧᑦ
ᑐᒃᓯᕋᐅᑎᓂᒃ ᐆᒃᑐᖁᔨᓂᖅ ᓴᓈᒃᓴᓂᒃ ᓴᓗᒻᒪᖅᓴᖅᑕᐅᓂᖓᓄᑦ ᑕᒪᓐᓇ, 2012ᒥ.
ᓴᓗᒻᒪᖅᓴᖅᑕᐅᓂᐊᕋᓱᒋᔭᐅᕗᑦ ᐅᑭᐊᒃᓵᒃᑯᑦ 2012-ᒥ, ᐊᒻᒪᓗ ᐱᔭᕇᖅᑕᐅᓗᑎᒃ
ᐊᐅᔭᒃᑯᑦ ᐅᑭᐊᒃᓵᒃᑯᓪᓗ 2014-ᒥ. 

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂ

ᑖᒃᑯᐊ ᐅᖅᓱᐊᓗᖃᐅᑎᐊᓗᐃᑦ ᐲᔭᖅᑕᐅᓂᐊᖅᑐᑦ
ᓴᓗᒻᒪᖅᓴᖅᑕᐅᒋᐊᓕᖅᐸᑦ ᕼᐆᑉ ᑕᓯᐊᓂ ᓄᓇ.

ᖃ ᐅ ᔨ ᑎ ᑦ ᑎ ᓵ ᕈ ᑎ ᑦ
ᑕᒫᓂ ᐅᔭᕋᖕᓂᐊᕐᕕᖃᓚᐅᖅᓯᒪᖏᒃᑲᓗᐊᖅᑎᓪᓗᒍ, ᐅᖓᓃ
ᐱᑕᖃᖅᐳᖅ 40 ᐅᖅᓱᐊᓗᖃᐅᑎᐊᓗᐃᑦ, ᐃᓚᖃᖅᓱᑎᒃ 8-ᓂᒃ
ᐊᖏᔪᐊᓗᖕᓂᒃ ᓯᕗᓪᓕᖅᒥ ᐃᓂᖃᓚᐅᖅᓯᒪᔫᒐᓗᐊᑦ ᓄᓇᕗᒻᒥ
ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂᒃ ᓴᓇᔭᐅᓯᒪᔪᓂᒃ. 

fPIN-B (ᒃᓕᕝᑕᓐ ᓄᕗᐊ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
PIN-B ᐃᓂᓕᒃ ᖃᓂᒋᔮᓂᒃ 220 ᑭᓛᒥᑕᐃᑦ ᐅᐊᖕᓇᖓᑕ ᐱᖓᖕᓇᖓᓂᒃ
ᖁᕐᓗᖅᑑᑉ, ᐊᒻᒪᓗ ᖃᓂᒋᔭᖓᓂᒃ 535 ᑭᓛᒥᑕᐃᑦ ᐱᖓᖕᓇᖓᓂᒃ ᐃᖃᓗᒃᑑᑦᑎᐊᑉ.
ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ
ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑲᓂ 
1956-ᒥᒃ 1963-ᒧᑦ.  

1993-ᒥ, ᓯᕗᓪᓕᖅᐹᒥᒃ ᓄᓇ ᖃᐅᔨᓴᖅᑕᐅᓚᐅᖅᓯᒪᔪᖅ ᐱᔭᕇᖅᑕᐅᓪᓗᓂ,
ᑕᒪᐃᓐᓂᒃ ᓇᓗᓇᐃᖅᑕᐅᖁᓪᓗᒋᑦ ᐅᓗᕆᐊᓇᖅᑐᓕᑦ ᐊᒻᒪᓗ ᐅᓗᕆᐊᓇᖏᑦᑐᑦ
ᐊᒃᑕᑯᐃᑦ ᐊᒻᒪᓗ ᓱᕈᖅᑕᐅᓯᒪᑎᒋᓂᖏᑦ ᓄᓇᐃᑦ ᐃᑉᔪᐃᑦ. ᑕᒪᐃᓐᓂᒃ ᐱᖓᔪᐊᓐᓂᒃ
ᐱᓕᕆᐊᒃᓴᐃᑦ ᐊᕕᒃᑐᖅᓯᒪᓂᖏᓐᓂᒃ ᐊᕙᑎᒥᒃ ᓄᓇᐃᑦ ᖃᐅᔨᓴᖅᑕᐅᕌᓂᓚᐅᖅᑐᑦ
2007-ᖑᑎᓪᓗᒍ.

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᓄᓇᒦᑦᑐᖃᓚᐅᖅᑐᖅ ᐃᒡᓗᕐᔪᐊᕕᓂᕐᓂᒃ, ᓇᓚᐅᓯᕆᕕᐊᓗᖕᓂᒃ ᐳᖅᑐᔪᓂᒃ,
ᐅᖅᓱᐊᓗᖃᑕᐅᑎᓂᒃ, ᒥᑦᑕᕐᕕᖃᖅᓱᓂᓗ. ᐊᒥᓱᒐᓴᖕᓂᒃ
ᖃᑦᑕᐅᔭᕐᔪᐊᖃᕐᕕᐅᓚᐅᖅᑐᖅ, ᐊᒃᑕᑯᖃᖅᓱᓂ ᐊᒻᒪᓗ ᐱᖁᑎᕕᓂᑐᖃᐃᑦ ᓴᓇᕐᕖᑦ
ᕿᒪᒃᑕᐅᓚᐅᖅᑐᑦ ᓄᓇᒥ. ᐊᒥᓱᒐᓴᐃᑦ ᐱᖁᑏᑦ ᐃᓗᓕᖃᓚᐅᖅᑐᑦ PCB-
ᖏᓐᓇᐅᔪᓂᒃ ᐃᓚᔭᐅᓯᒪᔪᒥᒃ ᒥᖑᐊᓕᖕᓂᒃ. ᓄᓇᖓᓂ ᐃᑉᔪᖅ
ᓱᕈᕐᓇᖅᑐᖃᓚᐅᖅᑐᖅ PCB-ᓂᒃ, ᐊᒻᒪᓗ ᐃᓚᐃᓐᓇᕋᓗᐊᖏᓐᓂ,
ᓴᕕᕋᔭᐃᓐᓇᕕᓂᐅᓪᓗᓂ ᐊᒻᒪᓗ ᑳᐸᒧᑦ ᓱᕈᖅᑕᐅᓯᒪᓪᓗᓂ. ᐊᒥᓱᒐᓴᐃᑦ
ᖃᑦᑕᐅᔭᕐᔪᐊᑦ ᐊᒻᒪᓗ ᐊᒥᓱᒐᓴᐃᑦ ᐊᔾᔨᒌᖏᑦᑐᑎᑦ ᐅᓗᕆᐊᓇᖅᑐᖃᖅᑐᑦ
ᐅᓗᕆᐊᓇᖏᑐᓪᓗ ᐊᒃᑕᑯᐃᑦ ᕿᒪᒃᑕᐅᓯᒪᓚᐅᕐᒥᔪᑦ ᑕᒫᓂ ᓄᓇᒥ. 

ᓴᓗᒻᒪᖅᓴᖅᑕᐅᓂᖓ ᐱᔭᕇᖅᑕᐅᓯᒪᔪᖅ
ᒥᓕᔭᓐᓂᒃ ᐊᑭᖃᖅᑐᖅ ᓴᓗᒻᒪᖅᓴᐃᓂᕐᒧᑦ ᑳᓐᑐᓛᒃᑖᕆᔭᐅᔪᖅ ᑐᓂᔭᐅᓚᐅᖅᑐᖅ ᐃ.
ᒎᕉᐲᓐᑯᑦ ᐃᖏᕐᕋᔪᓕᕆᔨᒃᑯᑦ ᓕᒥᑎᑦ (EGT ᓇᐃᓈᖅᑕᐅᓯᒪᓪᓗᓂ), ᐃᓄᕕᐊᓗᖕᓄᑦ

ᓇᖕᒥᓂᕆᔭᐅᔪᖅ ᑲᒻᐸᓂᐅᔪᖅ, ᒫᔾᔨ 2009-ᖑᑎᓪᓗᒍ. ᓴᓗᒻᒪᖅᓴᖅᑕᐅᕌᓂᓚᐅᖅᑐᑦ
2010-ᒥ. ᒪᑯᓂᖓ ᐱᓕᕆᐊᖃᓚᐅᖅᑐᑦ: 
• ᐴᖃᖅᑕᐅᑦᑎᐊᕐᓂᖏᓐᓂᒃ ᐃᒻᒧᓯᖅᑐᖅᑕᐅᓪᓗᑎᒃ

ᐊᐅᓪᓚᖅᑎᑕᐅᓪᓗᑎᒡᓗ ᑕᒪᕐᒥᒃ PCB-ᒥᒃ ᐃᓚᓯᒪᔪᑦ ᒥᖑᐊᑦ
ᒥᖑᐊᕈᑏᓪᓗ, ᖃᓗᓈᓄᑦ ᐅᓗᕆᐊᓇᖅᑐᓂᒃ ᐊᒃᑕᑯᓕᖕᓄᑦ.

• ᓱᕋᒃᑎᖅᑕᐅᓂᖏᑦ ᐃᒋᑕᐅᓂᖏᓪᓗ ᑕᒪᕐᒥᒃ ᐱᖁᑎᕕᓃᑦ
ᓇᑉᐸᖅᑎᖅᑕᐅᓯᒪᔪᑦ ᓄᑖᒧᑦ ᓄᓇᒥ ᐅᓗᕆᐊᓇᑐᖃᖏᑦᑐᓄᑦ
ᐊᒃᑕᑯᖃᕐᕕᖕᓄᑦ;

• ᓄᓇᒥᒃ ᐲᔭᖅᑕᐅᓂᖏᑦ ᓴᐅᔭᐅᓯᒪᔪᑦ ᐊᒻᒪᓗ ᐃᓯᐊᓄᑦ ᖃᓗᓈᓄᑦ
ᐊᒃᑕᒐᒃᓴᕈᖅᑎᑕᐅᓂᖏᑦ ᐅᖓᑖᓃᑦᑐᑦ 350 ᑭᐹᕆᒃᑐᑦ ᒦᑕᐃᑦ
ᓱᕈᕐᓇᖅᑐᖃᖅᑐᑦ ᓄᓇᐃᑦ ᐃᑉᔪᐃᑦ; ᐊᒻᒪᓗ 

• ᓄᓇᒥᒃ ᐲᔭᖅᑕᐅᓂᖏᑦ ᓴᐅᔭᐅᓯᒪᔪᑦ ᐊᒻᒪᓗ ᓴᓗᒻᒪᖅᓴᖅᑕᐅᓂᖏᑦ
ᐅᖓᑖᓂᑦᑐᑦ 10,000 ᑭᐹᕆᒃᑐᑦ ᒦᑕᐃᑦ ᓄᓇᐃᑦ ᐃᑉᔪᐃᑦ
ᓱᕈᕐᓇᖅᑐᖃᖅᑐᖅ ᐅᖅᓱᐊᓗᖕᒥᒃ. 

ᐱᓕᕆᐊᖑᓂᖏᓐᓂ, ᑳᓐᑐᓛᒃᑎᐅᔪᖅ ᐱᓕᕆᐊᒃᓴᓂᒃ ᓴᕿᑎᑦᑎᓚᐅᖅᑐᖅ 
30-ᓂᒃ ᐅᓪᓗᓕᒫᖅᑐᓂᒃ ᐊᕐᕋᒎᑉ ᐃᓚᐃᓇᖓᓂᒃ ᐃᖃᓇᐃᔮᒃᓴᓂᒃ ᓄᓇᕗᒻᒥ,
ᐃᖃᓇᐃᔭᖅᑎᖃᖅᓱᑎᒃ 25-ᓂᒃ ᐃᓄᖕᓂᒃ. EGT-ᑯᑦ ᓇᖕᒥᓂᖃᖅᑎᐅᔪᑦᑕᐅᖅ
ᐃᓄᖕᓂᒃ ᓇᖕᒥᓂᖃᖅᑎᐅᔪᓂᒃ ᐊᓯᒥᓂᒃ ᓴᓇᔭᒃᓴᖃᖅᑎᑦᑎᓚᐅᖅᑐᑦ ᐅᖓᑖᓂᒃ 
83 ᐳᓴᓐᑏᑦ ᐱᓕᕆᐊᒃᓴᓂᒃ ᐊᑐᐃᓐᓇᐅᔪᓂᒃ ᑖᒃᑯᓄᖓ ᑳᓐᑐᓛᒃᑎᑕᐅᖕᒥᔪᓄᑦ.
ᑲᑎᓪᓗᒋᑦ $180,000 ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᓄᓇᒥ ᑕᐅᕙᓂ
ᐱᓕᕆᔪᓐᓇᕐᓂᕐᒧᑦ ᐃᓕᓐᓂᐊᖅᑎᑕᐅᓂᖏᓐᓂᒃ ᐃᓄᐃᑦ ᓴᓇᔩᑦ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᕆᒃᑯᑦ ᐊᑐᓕᖅᑎᑦᑎᓯᒪᓕᖅᑐᑦ 25-ᓄᑦ ᐊᕐᕋᒎᓄᑦ
ᓇᐅᑦᑎᖅᑐᖅᐸᓕᐊᖏᓐᓇᕐᓂᕐᒧᑦ ᐸᕐᓇᐅᑎᓂᒃ PIN-B-ᒧᑦ ᒃᓕᕝᑕᓐ ᓄᕗᐊᓄᑦ,
ᐅᔾᔨᖅᑐᑦᑎᐊᕈᒪᒧᑦ ᓴᓗᒻᒪᖅᑕᐅᓚᐅᖅᑐᑦ ᐋᕿᐅᒪᑦᑎᐊᕈᑕᐅᖏᓐᓇᕐᓂᐊᕐᓂᖏᓐᓂᒃ. 

ᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᐊᒃᑕᑯᐃᑦ ᐃᓚᖃᖅᓱᑎᒃ ᖃᑦᑕᐅᔭᕐᔪᐊᕕᓂᕐᓂᒃ ᐊᒻᒪᓗ ᓱᓪᓗᓕᕕᓂᕐᓂᒃ ᓇᓂᑐᐃᓈᖅᑐᑦ
PIN-B-ᒥ (ᒃᓕᕝᑕᓐ ᓄᕗᐊᓂ) ᓄᓇᒥ ᓴᓗᒻᒪᖅᓴᖅᑕᐅᓚᐅᖏᑦᑎᓪᓗᒍ.

g PIN-C (Bᐅᕐᓇᐅᑦ ᕼᐊᕐBᐅ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
PIN-C ᐃᓂᖃᖅᑐᖅ ᐃᒻᒪᖄ 105 ᑭᓚᒥᑕᓂᒃ ᐅᐊᖕᓇᖓᓂᒃ ᐅᕐᓗᖅᑑᑉ.
ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ
ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑲᓂ 1956-ᒥᒃ 1963-ᒧᑦ. ᑕᒪᓐᓇ
ᐅᓇᑕᖅᑐᒃᓴᓄᑦ ᓇᐅᑦᑎᖅᑐᕐᕕᕕᓂᖅ ᓴᓇᓯᒪᔪᖃᓚᐅᖅᑐᖅ ᐃᒡᓗᕐᔪᐊᕐᓂᒃ,
ᕿᖑᒥᒐᐅᑎᖃᕐᕕᖕᒥᒃ ᖃᖓᑕᔪᓂᒃ, ᐅᖅᓱᐊᓗᖃᑕᐅᑎᒥᒃ, ᒥᑦᑕᕐᕕᖕᒥᒃ, ᐊᒻᒪᓗ
ᐅᓰᓕᖅᑐᐃᕕᖕᒥᒃ ᐅᒥᐊᕐᔪᐊᕐᓄᑦ ᓯᒡᔭᒥ.  

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᓄᓇᐃᑦ ᑕᒫᓂ ᐃᑉᔪᐃᑦ ᓱᕈᕐᓇᖅᑐᖃᖅᑐᑦ PCB-ᒥᒃ ᐊᒻᒪᓗ ᑳᐸᒥᖔᖅᑐᓂᒃ, ᐊᒻᒪᓗ
ᓇᓗᓇᖏᑦᑐᖅ ᐅᖅᓱᐊᓗᕕᓂᐊᓗᖕᓄᑦ ᓱᕈᕐᓇᖅᑐᖃᓕᖅᓯᒪᖕᒥᔪᑦ. ᐃᒡᓗᕐᔪᐊᑦ
ᐅᓗᕆᐊᓇᖅᑐᑦ ᒥᖑᐊᖅᑕᐅᓯᒪᓂᖏᓐᓂᑦ PCB-ᒥᒃ ᐃᓚᓯᒪᔪᓂᒃ ᒥᖑᐊᕐᓂᒃ 
ᐊᒻᒪᓗ ᐃᓚᖏᑦ ᓇᑎᖏᓪᓗ ᓴᓂᕋᖏᓪᓗ ᐃᑭᓐᓂᖏᑦᑦᑐᑦ ᐃᓗᓕᐹᕈᖃᑕᖅᑐᑦ
ᐊᑉBᐃᐊᔅᑐᔅᖏᓐᓇᐅᔪᓂᒃ. ᓄᓇ ᑕᒪᓐᓇ ᐊᒃᑕᑯᐃᓐᓇᐅᒋᕗᖅ, ᓲᕐᓗ ᑲᑕᒃᓯᒪᔪᖃᖅᓱᓂ
ᓈᓚᐅᑎᓄᓪᓗ ᖃᖓᑕᓲᕐᓂᒡᓗ ᑕᕐᕆᔭᐅᑎᓄᑦ ᓴᕕᒐᐅᔭᕕᓂᐊᓗᖕᒥᒃ.  

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐱᓕᕆᐊᒃᓴᐃᑦ ᐊᕕᒃᑐᖅᓯᒪᔪᑦ 1 ᐊᒻᒪᓗ 2-ᓂᒃ ᐊᕙᑎᒥᒃ ᓄᓇᓂᒃ ᖃᐅᔨᓴᕐᓂᕐᒧᑦ
ᑲᔪᑎᑕᐅᓚᐅᖅᑐᑦ 1992-ᖑᑎᓪᓗᒍ. ᐱᔭᕆᐊᑐᓂᖅᓴᒥᒃ ᐱᓕᕆᐊᒃᓴᐃᑦ
ᐊᕕᒃᑐᖅᓯᒪᓂᖏᓐᓂᒃ 2-ᒥ ᐊᕙᑎᒥᒃ ᓄᓇᓂᒃ ᖃᐅᔨᓴᓚᐅᖅᑐᑦ ᐋᒐᓯ 2011-ᒥ.
ᓄᓇᖄᖃᖅᑐᓕᕆᔨᒃᑯᑦ ᒫᓐᓇᐅᔪᖅ ᐱᔭᕇᖅᐸᓪᓕᐊᓕᖅᑐᑦ ᑲᓇᑕᓕᒫᒥ
ᓇᓗᓇᐃᒃᑯᑦᑎᕐᓂᕐᒧᑦ ᐊᑐᖅᑕᐅᕙᒃᑐᓂᒃ ᓱᕈᕐᓇᖅᑐᖃᖅᑐᓄᑦ ᓄᓇᓄᑦ
ᓇᓗᓇᐃᒃᑯᑦᑎᖅᑕᐅᓂᐊᕐᒪᑦ ᑕᒪᓐᓇ ᓄᓇ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᒃᑯᑦ ᐱᓕᕆᓕᖅᑐᑦ ᓇᓗᓇᐃᖅᑕᐅᖁᓪᓗᒋᑦ ᓯᕗᓂᒃᓴᒥ
ᐸᕐᓇᐅᑏᑦ ᑕᒫᓂ ᓄᓇᒥ.

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂ

ᐱᖁᑎᕖᓃᑦ ᓇᒻᒪᖓᔪᑦ ᓱᓕ ᐊᒥᐊᑯᑦ PIN-C-ᒥ (ᐳᕐᓇᐅᑦ ᕼᐊᕐBᐊᒥ)
ᓄᓇᒥ ᐃᓚᖃᖅᑐᖅ ᑖᔅᓱᒥᖓ ᐃᒡᓗᕐᔪᐊᑐᖃᕐᒥᒃ ᐊᒻᒪᓗ ᐃᒡᓗᕐᔪᐊᕐᓄᑦ
ᑐᖓᕕᖕᒥᒃ.

ᑕᑯᓪᓗᒋᑦ ᑕᐅᕙᓐᓇ ᐃᓂᖓ 1957-ᖑᑎᓪᓗᒍ. 

ᐊᔾᔨᖁᑎᖃᕐᕕᕕᓂᑐᖃᖅ ᑕᒪᐃᓐᓄᑦ
ᐱᖁᑎᒋᔭᐅᔪᑦ 79/347 Box 6 File 5.

fPIN-D (ᕌᔅ ᓄᕗᐊᓂ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
PIN-D ᕌᔅ ᓄᕗᐊᓂ ᐃᓂᓕᒃ ᓂᒋᐊᑕ ᓯᒡᔮᓂ ᕕᒃᑐᐊᕆᔭᑉ ᕿᑭᖅᑕᖓᓂ ᑭᓪᓕᓂᕐᒥᒃ
(ᕿᑎᖅᒥᐅᓂ) ᖃᓂᒋᔮᓂ 185 ᑭᓛᒥᑕᐃᑦ ᐅᐊᖕᓇᖓᑕ ᑲᓇᖕᓇᖓᓂ ᖁᕐᓗᖅᑑᑉ,
ᐊᒻᒪᓗ 250 ᑭᓛᒥᑕᐃᑦ ᐱᖓᖕᓇᖓᓂᒃ ᐃᖃᓗᒃᑑᑦᑎᐊᑉ.ᕿᑎᐊᓃᓐᓂᖅᓴᐅᔪᒥᒃ
ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ ᓴᓇᔭᐅᓚᐅᖅᓯᒪᔪᖅ ᐊᒻᒪᓗ
ᐊᐅᓚᑕᐅᓪᓗᓂ ᑕᐃᑲᓂ 1956-ᒥᒃ 1963-ᒧᑦ. ᑦ  ᑕᒫᓂ ᐱᖁᑎᕕᓂᖃᖅᑐᖅ
ᐃᓚᖃᖅᑐᓂᒃ ᖃᖓᑕᓲᕐᓂᒃ ᕿᖑᒻᒥᒐᕐᕕᖕᒥᒃ, ᐅᖅᓱᐊᓗᖃᑕᐅᓂᒃ, ᓯᒡᔭᒥ
ᐱᖁᑎᖃᕐᕕᖕᒥᒃ ᐊᒻᒪᓗ ᒪᕐᕉᖕᓂᒃ ᒥᑦᑕᕐᕖᖕᓂᒃ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᑕᒫᓂ ᓄᓇᒥ ᐊᒥᓱᒐᓴᖕᓂᒃ ᐊᒃᑕᕐᕕᖃᖅᑐᖅ, ᖃᑦᑕᐅᔭᕐᔪᐊᕐᓗ ᓱᓇᖃᕐᒪᖔᑕ
ᖃᐅᔨᒪᓇᖏᑦᑐᑦ, ᐊᒃᑕᑯᑐᐃᓐᓇᐃᑦ ᓇᓂᑐᐃᓐᓇᖅ, ᐹᑐᓖᕕᓃᑦ, ᐊᒻᒪᓗ ᓄᓇᐃᑦ
ᓱᕈᖅᑕᐅᓯᒪᔪᑦ PCB-ᒧᑦ ᓱᕈᕐᓇᖅᑐᓄᑦ, ᓴᕕᕋᔭᒃᓴᔭᓄᑦ ᒃᕉᓂᔭᒻᒧᑦ, ᓕᐊᑦ, Zᐃᖕᒃ, ᑳᐸᕐ
ᐊᒻᒪᓗ ᖁᐲᕐᕉᐃᔭᐅᑎᓂᒃ. ᑕᐃᒫᒃᓴᐃᓐᓇᖅ ᓱᕐᓗ ᐊᓯᖏᓐᓂᒃ ᐅᓇᑕᖅᑐᒃᓴᐃᑦ
ᓇᐅᑦᑎᖅᑐᕐᕕᕕᓂᖏᓐᓂᒃ, ᐃᒡᓗᕐᔪᐊᑦ PCB-ᖏᓐᓇᐅᔪᓂᒃ ᐃᓚᔭᐅᓯᒪᔪᓂᒃ
ᒥᖑᐊᖃᖅᑐᑦ ᐊᒻᒪᓗ ᐃᓗᐹᕉᑎᖃᖅᓱᑎᒃ ᓴᓂᕋᖏᑦ ᐊᔅBᐃᐊᔅᑐᔅᓕᖕᓂᒃ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
2010-ᖑᑎᓪᓗᒍ, ᓄᓇᖃᖄᖅᑐᓕᕆᔨᒃᑯᑦ ᓴᕿᑎᑦᑎᓚᐅᖅᑐᑦ ᑐᒃᓯᕋᐅᑏᓂᒃ
ᐆᒃᑐᖁᔨᓂᒧᑦ ᓴᓗᒻᒪᖅᓴᖅᑕᐅᓂᖓᓄᑦ PIN-D ᕌᔅ ᓄᕕᐊᓂᒃ ᐊᒻᒪᓗ PIN-E-ᒥᒃ ᑮᑉ
ᐲᐅᓪᒥᒃ, ᐊᑕᐅᑎᒃᑯᑦ ᓴᓗᒻᒪᖅᓴᖅᑕᐅᔪᓐᓇᕐᓂᖏᓐᓄᑦ, ᖃᓂᒌᖕᓂᖏᓐᓄᑦ. ᐄ. ᒡᕉᐱᓐ
ᐃᖏᕐᕋᔾᔪᑎᒃᑯᖏᑦ ᓕᒥᑎᑦ, ᐃᓄᕕᐊᓗᖕᒧᑦ ᓇᖕᒥᓂᕆᔭᐅᔪᖅ ᑐᒃᑐᔭᖅᑐᒥᕐᒃ,

ᓄᓇᑦᓯᐊᕐᒥ, ᓵᓚᒃᓴᓚᐅᖅᑐᖅ ᐆᒃᑐᕈᑎᒥᓄᑦ, ᐆᒃᑐᖅᓯᒪᓪᓗᓂ ᐊᑭᖃᖅᑐᒥᒃ $10.8
ᒥᓕᔭᓐᓂᒃ ᓴᓗᒻᒪᖅᓴᐃᓂᕐᒧᑦ ᐱᓕᕆᔪᓐᓇᕐᓂᖅ. ᓴᓗᒻᒪᖅᓴᖅᑕᐅᒋᐊᓕᓚᐅᖅᑐᑦ
ᓯᑎᐱᕆ 2011-ᖑᑎᓪᓗᒍ, ᑲᔪᓰᓐᓇᕐᓂᐊᕋᓱᒋᔭᐅᓪᓗᑎᒃ ᐱᓕᕇᓐᓇᕐᓂᐊᖅᑐᔮᖅᑐᑦ
ᑎᑭᓪᓗᒍ ᐅᑭᐊᒃᓵᒧᑦ 2012-ᒥ. 

ᐄ. ᒡᕉᐱᓐ ᐃᖏᕐᕋᔾᔪᑎᒃᑯᖏᑦ ᓕᒥᑎᑯᑦ ᐱᓂᐊᕐᓂᖃᖅᓯᒪᔪᑦ ᐃᓄᖕᓂᒃ
ᐃᖃᓇᐃᔭᖅᑎᑦᑎᓂᐊᕐᓂᖅ 75 ᐳᓴᓐᑎᖏᓃᑦᑐᓂᒃ ᐅᖓᑖᓂᓗᓐᓃᑦ,
ᓴᓇᖃᑕᐅᓂᐊᖅᑐᓂ ᓄᓇᑖᖃᑕᐅᓯᒪᔪᑦ ᓄᓇᕗᒻᒥ ᓄᓇᑖᕈᑎᓂᒃ. ᑲᒻᐸᓂᖓᑦᑕᐅᖅ
ᐊᑐᕐᓂᐊᖅᓯᒪᔪᖅ 80 ᐳᓴᓐᑎᓂᒃ ᐊᑭᖏᓐᓂᒃ ᑳᓐᑐᓛᒃᑎᑦᑎᓂᐊᕐᓂᕐᒥᓂᒃ
ᓄᓇᕗᒻᒥᐅᓄᑦ ᓇᖕᒥᓂᖅ ᐱᓕᕆᕝᕕᐅᔪᓂᒃ. ᑭᑭᐊᒃ ᑳᓐᑐᓛᒃᑎᒃᑯᑦ ᓕᒥᑎᑦ, ᐃᓄᖕᓄᑦ
ᓇᖕᒥᓂᖅ ᐱᓕᕆᕕᐅᔪᑦ ᖁᕐᓗᖅᑑᕐᒥ, ᓄᓇᕗᒻᒥ, ᐊᖏᓂᖅᐹᒥᒃ
ᑲᓐᑐᓛᑎᓐᓂᐊᕐᒥᔭᖓᑦ. ᖃᓂᒋᔭᖏᑦ 42,500 ᓴᓇᓂᕐᒧᑦ ᐃᑲᕐᕋᐃᑦ
ᐃᖃᓇᐃᔭᕐᓇᐅᓂᐊᖅᑐᑦ ᓴᕿᓐᓂᐊᖅᑐᑦ ᑕᒪᐃᓐᓂ. 

ᓯᕗᓂᒃᓴᒥ ᐸᕐᓇᐅᑏᑦ:
ᓴᓗᒻᒪᖅᓴᖅᑕᐅᕌᓂᒃᑯᑎᒃ, ᓄᓇᖃᖃᖅᑐᓕᕆᔨᒃᑯᑦ ᐊᑐᓕᖅᑎᑦᑎᓂᐊᖅᑐᑦ 25-ᓄᑦ
ᐊᕐᕋᒍᓄᑦ ᓇᐅᑎᖅᑐᖅᑕᐅᕙᓪᓕᐊᖏᓐᓇᕐᓂᐊᖅᑐᓂᒃ, ᓴᓗᒻᒪᖅᓴᖅᑕᐅᓯᒪᔪᑦ
ᐋᕿᐅᒪᑦᑎᐊᖁᓪᓗᒋᑦ. 

ᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᖃᖓᑕᓲᒃᑯᑦ ᑕᑯᓪᓗᒍ ᓄᓇᖓ ᑕᒫᓂ.



20

g PIN-E (ᑮᑉ ᐲᐅᓪ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
PIN-E ᑮᑉ ᐲᐅᓪ ᐃᓂᓕᒃ ᓂᒋᖅᐸᓯᐊᓂᒃ ᑭᓪᓕᓂᐅᑉ (ᕿᑎᖅᒥᐅᓂ), ᖃᓂᒋᔮᓂ
ᐃᒻᒪᓴᖄ 80 ᑭᓛᒥᑕᐃᑦ ᑲᓇᖕᓇᖓᓂ ᐃᖃᓗᒃᑑᑦᑎᐊᑉ.  ᕿᑎᐊᓃᓐᓂᖅᓴᐅᔪᒥᒃ
ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ ᓴᓇᔭᐅᓚᐅᖅᓯᒪᔪᖅ ᐊᒻᒪᓗ
ᐊᐅᓚᑕᐅᓪᓗᓂ ᑕᐃᑲᓂ 1956-ᒥᒃ 1963-ᒧᑦ.  ᑕᒫᓂ ᐱᖁᑎᕕᓂᖃᖅᑐᖅ
ᐃᓚᖃᖅᑐᓂᒃ ᖃᖓᑕᓲᕐᓂᒃ ᕿᖑᒻᒥᒐᕐᕕᖕᒥᒃ, ᐅᖅᓱᐊᓗᖃᑕᐅᓂᒃ, ᓯᒡᔭᒥ
ᐱᖁᑎᖃᕐᕕᖕᒥᒃ ᐊᒻᒪᓗ ᒪᕐᕉᖕᓂᒃ ᒥᑦᑕᕐᕖᖕᓂᒃ. ᐊᒥᓱᑦ ᑕᒪᕐᒥᑲᓴᐃᑦ ᐃᒡᓗᕐᔪᐊᕕᓃᑦ
ᑕᐃᒪᖓᓂᒃ ᐲᔭᖅᑕᐅᓯᒪᓕᖅᑐᑦ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
14-ᓂᒃ ᐊᒃᑕᕐᕕᖃᖅᐳᑦ ᑕᒫᓂ, ᐊᒻᒪᓗ ᖃᑦᑕᐅᔭᕐᔪᐊᕕᓂᐊᓗᐃᑦ ᐊᓯᖏᓪᓗ
ᐊᑐᕈᓐᓃᖅᑐᑦ. ᓄᓇᐃᑦ ᖃᓂᒋᔮᓂ ᐃᓂᕕᓂᕆᔭᐅᔪᑉ ᐊᒻᒪᓗ ᐅᖅᓱᐊᓗᖕᓄᑦ
ᐱᐊᒃᑐᓄᑦ ᓱᓪᓗᓕᕕᓂᖏᑦ PCB-ᒥᒃ ᓱᕈᕐᓇᖅᑐᖃᖅᑐᑦ. ᐊᓯᖏᑦ ᓄᓇᐃᑦ ᐃᑉᔪᐃᑦ
ᓱᕈᖅᑕᐅᓯᒪᔪᑦ ᐅᖅᓱᐊᓗᕕᓂᕐᓄᑦ ᐊᒻᒪᓗ ᓈᕕᑕᐅᓯᒪᓂᖏᓐᓄᑦ ᑲᐸᐃᑦ ᐊᒻᒪᓗ
ᓯᑎᔪᓂᒃ ᓴᕕᕋᔭᒃᓴᐃᑦ ᓕᐊᑦᓄᑦ ᓱᕈᖅᑕᐅᓯᒪᓪᓗᑎᒃ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
2010-ᒥ, ᓄᓇᖃᖄᖅᑐᓕᕆᔨᒃᑯᑦ ᓴᕿᑎᑦᑎᓚᐅᖅᑐᑦ ᑐᒃᓯᕋᐅᑏᓂᒃ ᐆᒃᑐᖁᔨᓂᒧᑦ
ᓴᓗᒻᒪᖅᓴᖅᑕᐅᓂᖓᓄᑦ PIN-D ᕌᔅ ᓄᕕᐊᓂᒃ ᐊᒻᒪᓗ PIN-E-ᒥᒃ ᑮᑉ ᐲᐅᓪᒥᒃ,
ᐊᑕᐅᑎᒃᑯᑦ ᓴᓗᒻᒪᖅᓴᖅᑕᐅᔪᓐᓇᕐᓂᖏᓐᓄᑦ, ᖃᓂᒌᖕᓂᖏᓐᓄᑦ. ᐄ. ᒡᕉᐱᓐ
ᐃᖏᕐᕋᔾᔪᑎᒃᑯᖏᑦ ᓕᒥᑎᑦ, ᐃᓄᕕᐊᓗᖕᒧᑦ ᓇᖕᒥᓂᕆᔭᐅᔪᖅ ᑐᒃᑐᔭᖅᑐᒥᕐᒃ,
ᓄᓇᑦᓯᐊᕐᒥ, ᓵᓚᒃᓴᓚᐅᖅᑐᖅ ᐆᒃᑐᕈᑎᒥᓄᑦ, ᐆᒃᑐᖅᓯᒪᓪᓗᓂ ᐊᑭᖃᖅᑐᒥᒃ $10.8
ᒥᓕᔭᓐᓂᒃ ᓴᓗᒻᒪᖅᓴᐃᓂᕐᒧᑦ ᐱᓕᕆᔪᓐᓇᕐᓂᖅ. ᓴᓗᒻᒪᖅᓴᖅᑕᐅᒋᐊᓕᓚᐅᖅᑐᑦ
ᓯᑎᐱᕆ 2011-ᖑᑎᓪᓗᒍ, ᑲᔪᓰᓐᓇᕐᓂᐊᕋᓱᒋᔭᐅᓪᓗᑎᒃ ᐱᓕᕇᓐᓇᕐᓂᐊᖅᑐᔮᖅᑐᑦ
ᑎᑭᓪᓗᒍ ᐅᑭᐊᒃᓵᒧᑦ 2012-ᒥ. 

ᓯᕗᓂᒃᓴᒥ ᐸᕐᓇᐅᑏᑦ:
ᓄᓇᒥ ᐊᒃᑕᑯᓂᒃ ᓴᐅᔭᐅᓯᒪᕝᕕᖃᕆᐊᖃᓚᐅᖏᓐᓂᖓᓄᑦ PIN-E-ᒥ, ᐊᑯᓂᐅᔪᒧᑦ
ᑕᒪᓐᓇ ᖃᐅᔨᓴᖅᑕᐅᕙᓪᓕᐊᖏᓐᓇᕆᐊᖃᖅᑎᑕᐅᓯᒪᖏᑦᑐᖅ. 

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂ

fᑲᐱᕼᐃᓕᖅᑑᖅ ᐊᒻᒪᓗ ᐊᕼᐃᐊᖅᒥ ᓴᕕᕋᔭᒃᓴᖅᓯᐅᕐᕕᒃ
ᐅᔭᕋᖕᓂᐊᕐᕕᕕᓂᖅ 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ  
ᑲᐱᕼᐃᓕᖅᑑᕐᒥ ᐊᒻᒪᓗ ᐊᕼᐃᐊᖅᒥ ᓄᓇᐃᑦ ᐃᓂᖃᖅᐳᑦ ᖃᓂᒋᔭᖓᓐᓂ 115
ᑭᓛᒥᑕᐃᑦ ᓂᒋᐊᑕ ᐱᖓᖕᓇᖓᓂᒃ ᐃᖃᓗᒃᑑᑦᑎᐊᑉ, ᓄᓇᖅᐱᖕᒥ ᓄᓇᕗᒻᒥ. 1964-
ᖑᑎᓪᓗᒍ, ᕌᐴᑦᑯᑦ ᐅᔭᕋᖕᓂᐊᕐᕖᑦ ᑲᒻᐸᓂᖓᑦ ᐅᔭᕋᖕᓂᐊᒐᒃᓴᖅᓯᐅ-
ᐸᓪᓕᐊᓕᓚᐅᖅᑐᑦ ᓄᓇᒥᒃ ᐱᔪᒪᔭᐅᔪᒻᒪᕆᐅᕙᒃᑐᓂᒃ ᓴᕕᕋᔭᒃᓴᓂᒃ ᐊᓯᖏᓐᓂᓗ
ᓄᓇᒥᖔᓲᖑᔪᓂᒃ. ᓯᐅᓪᕗ ᓴᕕᒃᓴᐃᑦ ᐊᒻᒪᓗ ᒎᓘᖃᕐᓂᖏᑦ ᓄᓇᒥ
ᖃᐅᔨᔭᐅᓚᐅᖅᑐᑦ ᒪᕐᕉᒃ ᐊᕐᕌᒍᒃ ᐃᓗᐊᓂ, ᐊᒻᒪᓗ ᐅᔭᕋᖕᓂᐊᕆᐊᓕᖅᓱᑎᒃ
ᑭᖑᓂᐊᕐᔪᐊᒍᑦ. ᐅᔭᕋᖕᓂᐊᕐᕕᒃ ᐊᐅᓚᑕᐅᔪᓐᓃᓚᐅᖅᑐᖅ 1975-ᖑᑎᓪᓗᒍ. ᐊᒻᒪᓗ
ᑭᖑᓂᐊᒍᑦ ᐅᔭᕋᖕᓂᐊᒐᒃᓴᖅᓯᐅᖅᐸᓪᓕᐊᓕᓚᐅᖅᓯᒪᖕᒥᔪᑦ ᓄᓇᓂ ᑕᐅᕙᓂ 1980-
ᖏᓐᓂ ᐊᕐᕋᒍᓂ ᐊᒻᒪᓗ 1990-ᖏᓐᓂ ᐊᕐᕋᒍᖏᓐᓂᒃ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐊᖏᓂᖅᐹᖅ ᐃᓱᒪᓘᑕᐅᓚᐅᖅᑐᖅ ᑕᒪᐃᓐᓂᒃ ᐅᔭᕋᓐᓂᐊᕐᕕᖕᓂ ᐱᔾᔪᑎᖃᖅᑐᖅ
ᐅᔭᕋᖕᓂᐊᕐᕖᑦ ᒪᑐᐃᖓᓂᖏᑦ, ᓱᓕ ᐃᑎᖅᑕᐅᔪᓐᓇᐃᓐᓇᓚᐅᕐᒪᑕ
ᕿᒪᒃᑕᐅᓯᒪᓕᕋᓗᐊᖅᑎᓪᓗᒍ ᐅᔭᕋᖕᓂᐊᕐᕕᕕᓃᒃ. ᐊᔾᔨᒌᖏᑦᑑᑏᑦ ᐃᒡᓗᕐᔪᐊᕕᓃᑦ,
ᓴᕕᕋᔭᐃᓪᓕ ᐊᕙᓗᕕᓂᖏᑦ, ᐊᒻᒪᓗ ᑐᖓᕕᕕᓃᑦ, ᐊᒻᒪᓗ ᐊᓯᖏᑦ
ᐅᓗᕆᐊᓇᖅᑐᖃᖏᑦᑐᑦ ᐊᒃᑕᑰᓕᖅᑐᑦ, ᓲᕐᓗ ᐅᔭᕋᕕᓂᐊᓗᐃᑦ ᐊᒻᒪᓗ
ᐊᒨᖃᖅᑕᐅᓯᒪᕕᓃᑦ ᓄᓇᒥᒃ ᐃᑰᑕᖅᑕᐅᓯᒪᔪᑦ, ᑕᒫᓂ ᓄᓇᒦᖏᓐᓇᓚᐅᕐᒪᑕ ᑕᕐᒥᒃ
ᐅᔭᕋᖕᓂᐊᕐᕕᕕᓃᑦ ᕿᒪᒃᑕᐅᓚᐅᖅᑎᓪᓗᒋᑦ. ᐅᓗᕆᐊᓇᖅᑐᖃᖅᑐᑦ ᐱᖁᑎᕕᓃᑦ,
ᓲᕐᓗ PCB-ᖏᓐᓇᓂᒃ ᖄᓕᖅᑐᖅᓯᒪᔪᑦ ᓴᓇᕐᕈᑎᕕᓃᑦ, ᐊᔅBᐃᐊᔅᑐᖏᓐᓇᐃᑦ
ᐱᖁᑎᕕᓃᑦ, ᓯᖃᓕᖅᑎᖅᑕᐅᕙᓕᓂᖏᓐᓄᑦ ᐅᔭᕋᐃᑦ ᐃᓚᒃᓴᕕᓃᑦ, ᐅᖅᓱᐊᓗᕕᓃᑦ,
ᐅᖅᓱᐊᓗᕕᓃᓪᓗ ᐱᐊᒃᑐᑦ, ᐹᑐᓖᕕᓃᓪᓗ, ᐊᒻᒪᓗ ᓄᓇᐃᑦ ᐃᑉᔪᐃᑦ ᓯᐊᒻᒪᒃᑎᖅᓯᒪᔪᑦ
ᐅᖅᓱᐊᓗᕕᖕᓂᒃ ᐊᒻᒪᓗ ᓴᕕᕋᔭᕕᓂᕐᓄᑦ ᐊᒃᑐᖅᑕᐅᓯᒪᔪᑦ,
ᐊᑦᑕᖅᑕᐅᑦᑎᐊᕆᐊᖃᕐᓂᔪᑦ. ᑭᖑᓪᓕᕐᒥ, ᐊᒃᑕᑯᓂᒃ ᐊᒃᑕᕐᕕᕕᓂᖅ
ᐅᔭᕋᖕᓂᐊᖅᑕᐅᓯᒫᓂᑦᑐᓂᒃ ᑕᓯᖅ ᑲᒪᒋᔭᐅᑦᑎᐊᕆᐊᖃᓚᐅᕐᒥᔪᖅ ᐊᒻᒪᓗ
ᓴᓗᒻᒪᖅᓴᖅᑕᐅᑦᑎᐊᕐᓗᓂ. 

ᓴᓗᒻᒪᖅᓴᖅᑕᐅᓯᒪᓂᖏᑦ ᐱᔭᕇᖅᑕᐅᓯᒪᓕᖅᑐᑦ
ᓄᓇᖃᖃᖅᑐᓕᕆᔨᒃᑯᑦ ᐱᔭᕇᖅᓯᓚᐅᖅᑐᑦ ᑕᒪᒃᑭᖅᑐᓂᒃ ᓄᓇᓂᒃ ᖃᐅᔨᓴᓚᐅᖅᑐᑦ
2005-ᖑᑎᓪᓗᒍ. ᑕᐃᒃᑯᐊ ᑮᓇᐃᔭᑦ $7.3 ᒥᓕᔭᓐᖑᓚᐅᖅᑐᑦ
ᓴᓗᒻᒪᖅᓴᖅᑕᐅᓂᖏᓐᓄᑦ ᑲᓐᑐᓛᒃᑖᕆᔭᐅᓚᐅᖅᑐᑦ ᓄᓇᒥᒃ, ᑯᐊᓐᑕᒻ ᒨᕆ

(Quantum Murray LP-ᑯᓐᓄᑦ)  ᓯᑎᐱᕆ 2007-ᖑᑎᓪᓗᒍ, ᐊᒻᒪᓗ
ᓴᓗᒻᒪᖅᓴᖅᑕᐅᕌᓂᓚᐅᖅᓯᒪᔪᑦ 2010-ᖑᓕᖅᑎᓪᓗᒍ. ᐱᓕᕆᐊᒃᓴᐃᑦ
ᑲᐱᕼᐃᓕᖅᑑᕐᒥ ᐊᒻᒪᓗ ᐊᕼᐃᐊᖅᒥ, ᒪᑯᓂᖓ ᐃᓚᖃᓚᐅᖅᑐᑦ: 
• ᐱᔭᖅᑕᐅᓂᖏᑦ ᐃᒡᓗᕕᓂᑐᖃᐃᑦ ᐊᕙᓗᕕᓂᖏᑦ;
• ᐊᒃᑕᖅᑕᐅᑦᑎᐊᕐᓂᖏᑦ ᐅᓗᕆᐊᓇᖏᑦᑐᑦ ᐊᒃᑕᑯᐃᑦ ᓴᓇᔭᐅᓵᖅᓯᒪᔪᒥ

ᓴᐅᔭᐅᓯᒪᕝᕕᖕᓄᑦ ᐊᒃᑕᑯᓄᑦ;
• ᐅᓕᒃᑕᐅᓂᖏᑦ ᐃᒻᒧᓯᖅᑕᐅᓪᓗᑎᒃ ᐅᔭᕋᕕᕕᓃᑦ ᐱᔪᒪᔭᐅᔪᓂᒃ

ᐲᔭᐃᕕᐅᓯᒪᓕᖅᑐᑦ ᐊᒃᑕᑯᖏᑦ ᐊᒻᒪᓗ ᑕᓯᕐᒥᒃ ᒪᕐᓗᑯᐃᑦ
ᐃᓕᐅᖃᐃᕕᐅᓯᒪᔪᑦ ᐅᓗᕆᐊᓇᖏᖔᖅᑐᓂᒃ ᐱᖁᑎᓂᒃ ᐊᒻᒪᓗ
ᐊᒃᑕᑯᖏᑦ ᐅᔭᕋᐃᑦ. 

• ᐳᐊᕐᕆᔭᖅᑕᐅᓂᖏᑦ, ᐴᖃᖅᑕᐅᑦᑎᐊᕐᓂᖏᑦ ᐃᒻᒧᓯᖅᑕᐅᓪᓗᑎᒃ, ᐊᒻᒪᓗ
ᐊᐅᓪᓚᖅᑎᑕᐅᓂᖏᑦ ᐅᓗᕆᐊᓇᖅᑐᖃᖅᑐᑦ ᐱᖁᑎᕕᓃᑦ ᐊᒻᒪᓗ
ᓱᕈᕐᓇᑐᐃᓐᓇᐃᑦ ᓄᓇᐃᑦ ᐃᑉᔪᐃᑦ, ᑕᒪᒃᑯᓂᖓ ᐅᓗᕆᐊᓇᖅᑐᖃᖅᑐᓂᒃ
ᐊᒃᑕᑯᑐᓄᑦ ᖃᓗᓈᓃᑦᑐᓄᑦ; ᐊᒻᒪᓗ

• ᒪᔭᐅᓂᖏᑦ ᐊᒻᒪᓗ ᑕᑯᕋᓐᓂᖅᓴᖅᑕᐅᓂᖏᑦ ᒪᕐᕉᒃ ᐅᔭᕋᖕᓂᐊᕐᕕᕕᓃᒃ
ᒪᑐᐃᖓᓂᖏᑦ ᑲᐱᕼᐃᓕᖅᑑᕐᒥ ᐊᒻᒪᓗ ᐊᕼᐃᐊᖅᒥ.

ᐱᓕᕆᐊᖑᓂᖏᓐᓂ ᑕᒪᒃᑯᐊ ᓴᓇᔭᒃᐃᑦ, ᑲᓐᑐᓛᒃᑎᐅᔪᖅ ᓴᕿᑎᕆᓚᐅᖅᑐᖅ
ᖃᓂᒋᔮᖏᓐᓂᒃ 30-ᓂᒃ ᐅᓪᓗᑕᒫᖅᑐᓂᒃ ᐃᖃᓇᐃᔮᒃᓴᓂᒃ ᓄᓇᕗᒻᒥ, ᐃᓚᖃᖅᓱᑎᒃ
ᑖᒃᑯᐊ 21-ᓂᒃ ᐃᖃᓇᐃᔮᒃᓴᓂᒃ ᐃᓄᖕᓄᑦ. ᑯᐊᓐᑕᒻ ᒨᕆᒃᑯᑦ ᐱᓕᕆᑎᑦᑎᓚᐅᕐᒥᔪᑦ
ᐃᓄᖕᓄᑦ ᓇᖕᒥᓂᖃᕐᕕᐅᔪᓂᒃ ᓴᓇᕝᕕᖕᓂᒃ 69 ᐳᓴᓐᑎᖏᓐᓃᑦᑐᓂᒃ
ᐱᓕᕆᐊᒃᓴᑲᓐᓂᐅᔪᓂᒃ ᐊᑐᐃᓐᓇᐅᔪᑦ ᑳᓐᑐᓛᒃᑖᖅᑎᓚᐅᖅᑕᖏᓐᓂᒃ ᑯᐊᓐᑕᒻᒧᑦ,
ᐊᒻᒪᓗ ᓴᓇᑎᑦᑎᓚᐅᖅᓱᑎᒃ ᐊᒥᓱᒐᓴᖕᓂᒃ ᐃᖃᓇᐃᔭᖅᑎᓂᒃ ᖃᓂᒋᔭᖏᓐᓂᒃ
ᓄᓇᓕᖕᓂᒃ, ᐱᖓᓱᓂᒃ ᐊᕐᕋᒍᓂᒃ ᑳᓐᑐᓛᖃᖅᑎᑕᐅᔪᓂᒃ. ᖃᓂᒋᔭᖏᓃᓚᐅᖅᑐᑦ
$92,000 ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᓄᓇᒦᑎᑕᐅᓪᓗᑎᒃ
ᐊᔪᕈᓐᓃᖅᓴᖅᑎᑕᐅᓂᖏᓐᓄᑦ ᐃᓄᐃᑦ ᐃᖃᓇᐃᔭᖅᑎᒃᓴᐃᑦ. 

ᓯᕗᓂᒃᓴᒥ ᐸᕐᓇᐅᑏᑦ: 
ᐋᕿᐅᒪᑦᑎᐊᖁᓪᓗᒋᑦ.   ᓴᓗᒻᒪᖅᓴᖅᑕᐅᕌᓂᒃᑯᑎᒃ, ᓄᓇᖃᖃᖅᑐᓕᕆᔨᒃᑯᑦ
ᐊᑐᓕᖅᑎᑦᑎᓂᐊᖅᑐᑦ 25-ᓄᑦ ᐊᕐᕋᒍᓄᑦ ᓇᐅᑎᖅᑐᖅᑕᐅᕙᓪᓕᐊᖏᓐᓇᕐᓂᐊᖅᑐᓂᒃ,
ᓴᓗᒻᒪᖅᓴᖅᑕᐅᓯᒪᔪᑦ ᐋᕿᐅᒪᑦᑎᐊᖁᓪᓗᒋᑦ. 

ᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᖃ ᐅ ᔨ ᑎ ᑦ ᑎ ᓵ ᕈ ᑎ ᑦ
ᑐᕙᐃᖓᕙᓚᐅᕐᓂᖓᓂ ᐊᐅᔭᒃᑯᑦ ᕿᓚᒥᒻᒪᕆᐊᓘᓚᐅᖅᑐᖅ
ᒪᕐᕈᖕᓂᒃ ᐊᕐᕋᒍᓂᒃ ᑲᑎᓪᓗᒋᑦ ᐱᖓᓲᓚᐅᖅᑐᓂ
ᓴᓗᖅᓴᖅᑕᐅᔪᓂᒃ ᑲᐱᐃᕼᐃᓕᖅᑑᖅᒥ ᐊᒻᒪᓗ ᐊᕼᐃᐊᖅᒥ,
ᐊᔪᕈᓇᑕᐅᓕᓚᐅᖅᑐᑦ ᑎᑭᐅᒪᔭᐅᔪᓐᓇᕐᓂᖏᓐᓂᒃ ᐊᒻᒪᓗ
ᓴᓇᕝᕕᔪᓐᓇᕐᓂᖏᓐᓂᒃ ᑭᓯᐊᓂ 6-ᑐᐃᓐᓇᐅᔪᓄᑦ
ᐱᓇᓱᐊᕈᓯᕐᓄᑦ ᐊᕐᕋᒍᑕᒫᖅ!

ᐱᓕᕆᔨᐅᔪᖅ ᖃᐅᔨᓴᖅᑐᖅ ᑲᐱᕼᐃᓕᖅᑑᖅᒥ ᐃᓂᕕᓂᕆᔭᐅᔪᒥ
ᓴᓗᒻᒪᖅᓴᖅᑕᐅᓚᐅᖏᑎᓪᓗᒍ ᓱᓕ. ᐱᑕᖃᕈᓐᓃᖅᓯᒪᔪᐃᓐᓇᐅᕗᑦ
ᓯᕗᓪᓕᖅᐹᒥᒃ ᑕᐃᔅᓱᒪᓂ ᐅᔭᕋᖕᓂᐊᕐᕕᐅᕙᓚᐅᖅᑑᑉ ᐃᓯᕆᐊᖅᑐᕐᕕᕕᓂᖓ
ᑕᐅᕙᓂ ᑲᐱᕼᐃᓕᖅᑑᖅᒥ. 

g ᓴᓗᒻᒪᖅᓴᖅᑕᐅᓯᒫᓂᒃᑐᑦ

g ᐱᓕᕆᐊᖑᔪᑦ ᓱᓕ

g ᓴᓗᒻᒪᖅᓴᖅᑕᐅᓯᒪᖏᑦᑐᑦ

ᑭᕙᓪᓕᕐᒥᐅᑦᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᐊᑎᖅᑐᕐᓂᐊᕐᕕᖕᒥ ᓯᓚᓕᕆᕕᕕᓂᖅ
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᐊᑎᖅᑐᕐᓂᐊᕐᕕᖕᒥ ᓯᓚᓕᕆᕕᕕᓂᖅ ᐃᓂᓕᒃ ᖃᓂᒋᔭᖏᓐᓂ 370 ᑭᓛᒥᑕᐃᑦ
ᐱᖓᖕᓇᖅᐸᓯᐊᓂᒃ ᐊᕐᕕᐊᑦ. ᒐᕙᒪᒃᑯᑦ ᐃᖃᓇᐃᔭᕐᕕᖓᑦ ᑲᓇᑕᓕᒫᒥ
ᓴᐳᓐᓂᐊᖅᑎᐅᓂᕐᒧᑦ ᓈᓚᐅᓯᕆᕕᖃᓚᐅᖅᓯᒪᔪᑦ ᓴᓇᔭᐅᓯᒪᓪᓗ ᐊᐅᓚᑕᐅᓪᓗᓂᓗ
1950-ᖏᓐᓂ. ᐃᖏᕐᕋᔪᓕᕆᔨᒃᑯᑦ ᑲᓇᑕᒥᒃ ᐊᓱᐃᓛᒃ ᑎᒍᒥᐊᖅᑎᐅᓕᓚᐅᖅᑐᑦ
ᓄᓇᒥᒃ, ᐊᒻᒪᓗ ᓴᓇᔭᐅᑎᑦᑎᓪᓗᑎᒃ ᐊᐅᓚᑦᑎᓕᖅᓱᑎᒡᓗ ᐃᓄᖃᖅᐸᓚᐅᖅᑐᓂᒃ
ᓯᓚᓐᓂᐊᕐᕕᖕᒥᒃ ᑕᐃᑲᓂ, ᑎᑭᓪᓗᒍ 1979-ᒧᑦ. ᑕᐃᔅᓱᒪᓂ ᓄᓇ
ᑎᒍᒥᐊᖅᑕᐅᓕᓚᐅᖅᑐᖅ ᐊᕙᑎᓕᕆᔨᒃᑯᓐᓄᑦ ᑲᓇᑕᒥ, ᒫᓐᓇᐅᓕᖅᑐᕐᓗ ᓱᓕ
ᐊᐅᓪᓚᑦᑎᔨᐅᓪᓗᑎᒃ ᐃᓄᖃᖅᐸᖏᑦᑐᒥᒃ ᓯᓚᓐᓂᐊᕐᕕᖕᒥᒃ ᑲᓇᖕᓇᖅᐸᓯᐊᓃᓕᖅᑐᒥᒃ
ᓯᓚᓐᓂᐊᕐᕕᕕᓂᑐᖃᐅᑉ ᖃᓂᒋᔮᓂ. 

ᔪᓚᐃ 1993-ᖑᑎᓪᓗᒍ, ᒪᕐᕉᖕᓂᒃ ᓄᓈᖕᓂᒃ ᐆᒃᑐᕋᖅᑕᐅᓯᒪᔫᒃ ᑎᒃᑯᐊᖅᑕᐅᓚᐅᖅᑐᑦ
ᓇᓗᓇᐃᖅᑕᐅᓂᖅ ᐃᓄᖕᓄᑦ ᐱᖁᑎᒋᔭᐅᓂᖅ ᓄᓇᒥᒃ, ᒪᓕᒃᑕᐅᓪᓗᑎᒃ ᓄᓇᕗᒻᒥ
ᓄᓇᑖᕈᑎᓄᑦ ᐊᖏᕈᑏᑦ, ᐊᒻᒪᓗ ᑎᒍᒥᐊᖅᑕᐅᓕᓚᐅᖅᓱᑎᒃ ᑭᕙᓪᓕᕐᒥᐅᑦ ᐃᓄᐃᑦ
ᑲᑐᔾᔨᖃᑎᒌᖏᓐᓄᑦ .

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᕿᒪᒃᑕᐅᓯᒪᔪᑦ ᐱᖁᑎᕖᓂᑦ ᐃᓚᖃᖅᐳᑦ ᓱᓪᓗᓕᕕᓂᐊᓗᖕᓂᒃ, ᐊᒻᒪᓗ ᐃᓚᖏᓐᓂᒃ
ᐊᖏᔫᑎᓂᒃ ᐅᖅᓱᐊᓗᖃᐅᑎᕕᓂᐊᓗᖕᓂᒃ, ᖃᑦᑕᐅᔭᕐᔪᐊᕕᓂᕐᓂᒃ, ᒥᑭᔪᒥᒃ

ᓴᐅᔭᐅᓯᒪᕝᕕᖕᒥᒃ ᐊᑦᓯᕕᖕᒥᒃ, ᐊᒻᒪᓗ ᐊᒥᓱᒐᓴᖕᓂᒃ ᐃᒡᓗᕐᔪᐊᕕᓂᕐᓂᒃ
ᑕᐃᔅᓱᒪᓂᓂᑕᐅᔪᓂᒃ ᓯᕗᓪᓕᖅᐹᒥᒃ ᓯᓚᓐᓂᐊᕐᕕᖃᓚᐅᖅᓯᒪᔪᒥᒃ 1950-ᖏᓐᓂᒃ.
ᐃᓱᒪᒋᔭᐅᔪᑦ ᐅᖓᑖᓃᓐᓂᖏᓐᓂᒃ 500 ᑭᑉᐹᕆᒃᑐᑦ ᒦᑕᐃᑦ ᐅᖅᓱᐊᓗᕕᓃᓪᓗ
ᐊᒻᒪᓗ/ᐅᕝᕙᓗᓐᓃᑦ ᓴᕕᕋᔭᖕᓄᑦ ᓱᕈᖅᑕᐅᓯᒪᔪᖃᖅᑐᖅ ᓄᓇᒥᒃ ᑕᒫᓂ ᓄᓇᖓᓂ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᓄᓇᖃᖄᖅᑐᓕᕆᔨᒃᑯᑦ ᓱᕈᕐᓇᖅᑐᓕᖕᓂᒃ ᓄᓇᓂᒃ ᐱᓕᕆᔨᐅᕙᒃᑐᑦ ᐱᓕᕆᓚᐅᖅᑐᑦ
ᐱᓕᕆᐊᒃᓴᓂᒃ 1-ᒥᒃ ᐊᒻᒪᓗ 2-ᒥᒃ ᐊᕙᑎᒥᒃ ᓄᓇᓂᒃ ᖃᐅᔨᓴᕐᓂᕐᒥᒃ
ᐊᑎᖅᑐᕐᓂᐊᕐᕕᖕᒥ ᓯᓚᓕᕆᕕᕕᓂᕐᒥᒃ ᑕᓯᓕᖕᒥᒃ ᔪᓚᐃ 2009-ᖑᑎᓪᓗᒍ. 

ᐊᕙᑎᓕᕆᔨᒃᑯᑦ ᑲᓇᑕᒥ ᒫᓐᓇᐅᔪᖅ ᐊᐅᓚᑦᑎᕙᓕᖅᑐᑦ ᐃᓄᖃᖅᐸᖏᑦᑐᒥᒃ
ᓯᓚᓐᓂᐊᕐᕕᖕᒥᒃ ᑕᒫᓃᑦᑐᒥᒃ ᓄᓇᒥᒃ.

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᒃᑯᑦ ᐱᓕᕆᓂᐊᖅᑐᑦ ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᐊᕙᑎᒥᒃ
ᓄᓇᒥᒡᓗ ᖃᐅᔨᓴᕐᓂᕐᒥᒃ ᑕᒫᓂ ᓄᓇᒥ 2012-ᒥ, ᑮᓇᐅᔭᒃᓴᖅᑖᖄᓚᐅᕐᓗᑎᒃ.
ᑐᖓᕕᐅᓗᑎᒃ ᑕᐃᒃᑯᐊ ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᖃᐅᔨᓴᖅᑕᐅᔪᓂᒃ
ᐱᓕᕆᐊᖑᔪᑦ, ᓄᓇᖃᖄᖅᑐᓕᕆᔨᒃᑯᑦ ᐱᓕᕆᐊᖃᕆᐊᕈᒫᖅᑐᑦ ᖃᓄᐃᓕᐅᕈᑎᒃᓴᓂᒃ
ᓴᓗᒻᒪᖅᓴᖅᑕᐅᓂᖓᓄᑦ ᑕᒪᓐᓇ ᓄᓇ. 

ᐱᖁᑎᕕᓂᐊᓗᐃᑦ ᓱᓕ ᑕᐅᕙᓃᑦᑐᑦ ᐊᑎᖅᑐᕐᓂᐊᕐᕕᖕᒥ ᓯᓚᓐᓂᐊᕕᐅᓚᐅᖅᓯᒪᔪᒥ ᓄᓇᒥ. 

ᐅᐊᖕᓇᖓᓂ ᑲᖏᖅᖠᓂᐅᑉ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᕕᓂᖅ 

ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᑕᒪᓐᓇ ᐅᔭᕋᖕᓂᐊᕐᕕᕕᓂᐊᓗᒃ ᓴᕕᕋᒃᓴᓂᒃ ᐃᓂᖃᖅᑐᖅ ᐊᑭᐊᓂᒃ ᕼᐊᑦᓴᓐ ᐱᑉ,
ᑕᒫᓂ ᓄᓇᖁᑎᖓᑕ ᑲᖏᖅᖠᓂᐅᑉ ᐃᓗᐊᓂ. ᐅᔭᕋᖕᓂᐊᕐᕕᖕᒥ
ᓴᓇᖃᑦᑕᓚᐅᖅᓯᒪᔪᑦ ᓂᑯᓪᒥᒃ ᐊᒻᒪᓗ ᑳᐸᒥᒃ 1957-ᖑᑎᓪᓗᒍ, ᐊᒥᓱᐊᓗᐃᓪᓗ
ᐃᓄᐃᑦ ᓴᓇᕙᓚᐅᖅᓯᒪᔪᑦ ᑕᐃᑲᓂ. ᐊᐅᓚᑕᐅᔪᓐᓃᓚᐅᖅᑐᖅ 1962-ᖑᑎᓪᓗᒍ,
ᑮᓇᐅᔭᐃᑦ ᐊᔪᕐᓇᕐᓂᖏᓐᓄᑦ. ᑕᐃᓐᓇ ᐊᖏᓂᖅᐹᖅ ᐳᖅᑐᓂᖅᐹᖅ ᓇᐸᔪᐊᓗᐊ ᓱᓕ
ᒪᑭᑕᔪᖅ, ᕼᐊᒻᒪᓚᑦᑯᓪᓗ ᓄᓇᓕᖕᒥᐅᑕᐅᓂᖏᓐᓄᑦ ᓇᓗᓇᐃᒃᑯᑕᖁᑎᖏᓐᓄᑦ
ᐃᓚᒋᔭᐅᓪᓗᓂ ᐊᔾᔨᖓ, ᐃᑯᐊᓪᓚᓚᐅᖅᓯᒪᔪᖅ 1970-ᖏᓐᓂᒃ. ᐊᓯᖏᑦ ᐱᖁᑎᕕᓃᑦ
ᐅᔭᕋᖕᓂᐊᕐᕕᐅᓚᐅᖅᓯᒪᔪᒥ ᓱᓕ ᑕᑯᒃᓴᐅᔪᑦ ᑕᐅᕙᓂ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐊᐅᓚᑕᐅᑎᓪᓗᒍ ᓱᓕ, ᐅᔭᕋᖕᓂᐊᕐᕕᖕᒥᒃ ᐅᔭᕋᖕᓂᐊᓚᐅᖅᓯᒪᔪᖅ ᖃᓂᒋᔭᖏᓐᓂᒃ
297,000 ᑕᓐᔅᓯᓕᖕᓂᒃ ᐅᔭᕋᕕᓂᐊᓗᖕᓂᒃ, ᑕᐃᒃᑯᐊᓗ ᑐᖁᖅᑎᖅᑕᐅᓯᒪᓪᓗᑎᒃ
ᐊᕙᓗᔭᐅᓯᒪᖏᑦᑐᒥᒃ ᐅᔭᕋᐅᓂᐊᓗᖕᒥ, ᐃᓗᑐᓂᕐᒥᒃ, ᓯᒡᔭᐅᑉ ᐊᕙᓗᐊᒍᑦ. ᐊᓄᕆᒧᑦ
ᑎᒃᑕᐅᕙᒃᑐᑦ ᓴᓃᑦ ᐅᔭᕋᖕᓂᐊᕐᕕᖕᒥᒃ ᐊᒃᑕᕐᕕᕕᓂᐊᓗᐃᑦ, ᐆᑕᕐᓇᖅᑐᓪᓗ
ᑰᒃᐸᓪᓕᐊᖏᓐᓇᖅᑐᑦ, ᐊᒻᒪᓗ ᓴᕿᐅᒪᖃᑦᑕᕐᓂᖏᑦ ᐊᐅᒃᑎᑕᐅᕌᓂᒃᓯᒪᖏᑦᑐᕕᓃᑦ
ᐅᖁᒪᐃᑦᑐᑦ ᓴᕕᕋᕚᓗᐃᑦ ᐊᕙᑎᒧᑦ ᑎᖕᒥᖄᖅᐸᓪᓕᐊᖏᓐᓇᖅᑐᑦ
ᐃᓱᒪᓘᑕᐅᖏᓐᓇᖅᓯᒪᔪᑦ. 

ᓴᓗᒻᒪᖅᓴᖅᑕᐅᕌᓂᒃᓯᒪᔪᖅ
ᓴᓗᒻᒪᖅᓴᖅᑕᐅᕙᓪᓕᐊᓕᓚᐅᖅᓯᒪᔪᖅ 1992-ᖑᑎᓪᓗᒍ, ᐊᒻᒪᓗ ᐱᔭᕆᖅᑕᐅᓪᓗᑎᒃ
1994-ᒥ. ᑮᓇᐅᔭᐃᑦ ᐊᖏᓂᖅᓴᐃᑦ ᐱᔭᐅᓚᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ,
ᐊᒻᒪᓗ ᐱᓕᕆᐊᒃᓴᐃᑦ ᐊᐅᓚᑕᐅᓚᐅᖅᓱᑎᒃ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ. 

ᓴᓗᒻᒪᖅᓴᖅᑕᐅᕙᓪᓕᐊᓂᖓᓂᒃ, ᖃᓂᒋᔭᖏᓐᓃᓚᐅᖅᑐᑦ 100,000 ᑭᑉᐹᕆᒃᑐᑦ
ᒦᑕᐃᑦ ᓱᕈᕐᓇᖅᑐᖃᖅᑐᑦ ᐃᒪᐃᑦ ᓴᓗᒻᒪᖅᓴᖅᑕᐅᓚᐅᖅᑐᑦ ᑕᐅᕙᓃᑦᑐᑦ.
ᐅᔭᕋᖕᓂᐊᕐᕕᖕᒥᒃ ᐊᒃᑕᑯᓕᐊᖑᕙᓕᐊᓚᐅᖅᑐᑦ ᐅᓕᒃᑕᐅᓚᐅᖅᑐᑦ ᒪᑐᔭᐅᓪᓗᑎᒃ 1
ᒦᑕᓕᖕᒥᒃ ᐃᔾᔪᓂᖃᖅᑎᒋᔪᒥᒃ ᓴᓗᒪᔪᒥᒃ ᓴᐅᔭᐅᓪᓗᑎᒃ. 

2009-ᒥ, ᓄᓇᖃᖄᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᑦ ᐅᑎᓚᐅᖅᑐᑦ
ᖃᐅᔨᓴᑦᑎᐊᒃᑲᓐᓂᕈᒪᓪᓗᑎᒃ. ᑕᐃᒃᑯᐊ ᖃᐅᔨᓴᖅᑕᐅᒐᒥᒃ ᑐᑭᓯᔭᐅᓚᐅᖅᑐᑦ ᓱᓕ
ᐃᓚᖏᑦ ᐊᖏᔪᖏᑦᑑᒐᓗᐊᑦ ᓄᓇᒦᑦᑐᑦ ᐅᓕᒃᑕᐅᔪᐃᓐᓇᐅᓐᓂᖏᒻᒪᑕ
ᐅᓕᒃᑎᖅᑕᐅᓕᖅᑎᓪᓗᒋᑦ 1990-ᖏᓐᓂ. 

2011-ᖑᑎᓪᓗᒍ, ᓱᓕ 15,000-ᑲᓐᓃᑦ ᑭᑉᐹᕇᒃᑐᑦ ᒦᑕᐃᑦ ᓴᓗᒪᔪᒥᒃ
ᓴᐅᔭᓚᐅᓕᓚᐅᖅᑐᑦ ᐅᓕᒃᑕᐅᓪᓗᑎᒃ ᐊᒃᑕᑯᕕᓂᐊᓄᐃᑦ ᐅᔭᕋᖕᓂᐊᖅᑕᐅᓯᒪᔪᑦ
ᓴᐅᔭᐅᓯᒪᑦᑎᐊᖅᑐᐃᓐᓇᐅᖁᔭᐅᓂᖏᓐᓄᑦ, ᐊᒻᒪᓗ ᓄᑖᒥᒃ ᖁᐊᖅᑎᑕᐅᓯᒪᔪᒥᒃ
ᖁᑭᖕᒥᒃ ᓴᓇᓯᒪᔪᖃᓚᐅᖅᑐᖅ ᐅᓕᒃᑕᐅᓪᓗᑎᒃ ᖁᓛᒍᑦ ᐳᖅᑐᓂᖅᐹᖅ ᐊᒡᔭᖅᑐᐃᕕᒃ
ᐅᔭᕋᖕᓂᒃ ᐃᒡᓗᐊᓗᐊ ᐊᒻᒪᓗ ᓴᕕᕋᔭᐃᑦ ᐃᑳᕐᕕᕕᓂᐊᓗᐊᒍᑦ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᐅᑉ ᓂᒡᓚᓱᖕᓂᖓᓂᒃ ᖃᐅᔨᓴᕈᑏᑦ ᐃᓕᐅᖃᖅᑕᐅᓚᐅᖅᑐᑦ ᓄᓇᐅᑉ ᐃᓗᐊᓂ
ᐊᒻᒪᓗ ᐊᓯᔾᔨᖅᐸᓪᓕᐊᓐᓂᕈᑎᓂᒃ ᖃᐅᔨᓴᕈᑏᑦ ᓄᓇᐅᑉ ᐃᓗᐊᓂ
ᖁᐊᖑᐃᓇᕐᓂᕐᒥᒃ, ᖁᐊᕈᔾᔭᐅᓯᒪᑦᑎᐊᕆᐊᖃᕐᓂᖏᓐᓄᑦ ᐊᒃᑕᑯᐃᑦ
ᐅᔭᕋᖕᓂᐊᕐᕕᖕᒥᖔᕐᓂᑯᑦ. ᓄᓇᖃᖄᖅᑐᓕᕆᔨᒃᑯᑦ ᐊᑐᓕᖅᑎᑦᑎᓂᐊᖅᑐᑦ
ᐊᑯᓂᐅᔪᒧᑦ ᐊᕐᕋᒍᒐᓴᖕᓄᑦ ᓇᐅᑦᑎᖅᑕᐅᕙᓪᓕᐊᖏᓐᓇᕈᑎᒃᓴᓂᒃ,
ᓴᓗᒻᒪᖅᓴᖅᑕᐅᓂᖏᑦ ᐋᕿᐅᒪᐃᓐᓇᕆᐊᖃᕐᓂᖓᓄᑦ, ᐊᒻᒪᓗ
ᖃᐅᔨᓴᖅᑕᐅᕙᓪᓕᐊᖏᓐᓇᕆᐊᖃᕐᓂᖏᓐᓄᑦ ᓂᒡᓚᓱᖕᓂᖓᓂᒃ ᓄᓇᐅᑉ
ᖃᐅᔨᓴᕈᑎᑦ. 

ᐊᓯᒃᑲᓐᓂᖏᑦ ᓴᐅᔭᐅᔾᔪᑎᒃᓴᐃᑦ ᐃᓗᓕᖅᑐᒐᒃᓴᐃᑦ ᑐᖁᖅᑕᐅᓚᐅᖅᑐᑦ ᐃᓂᒃᓴᓕᐅᖅᑕᐅᓯᒪᓪᓗᑎᒃ ᐅᔭᕋᖕᓂᐊᕐᕕᕕᓂᕐᒥᒃ
ᐋᒐᓯ 2011-ᖑᑎᓪᓗᒍ, ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ ᐊᒃᑕᑯᓕᐊᕕᓃᑦ ᓴᐅᔭᐅᓯᒪᑦᑎᐊᕆᐊᖃᕐᓂᖏᑦ.  



25ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᕿᑭᖅᑖᓗᖕᒥ ᐊᕕᒃᑐᖅᓯᒪᓂᕐᒥᒃ ᓄᓇᖑᐊᑦ

ᕿᑭᖅᑖᓗᖕᒥᐅᓂ 

ᐊᒃᐹᑑᖅ
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
1969 -ᖑᑎᓪᓗᒍ, ᓇᖕᒥᓂᕆᔭᐅᔪᑦ ᑲᒻᐸᓂᐅᔪᑦ ᓴᕿᑎᑦᑎᓚᐅᖅᓯᒪᔪᑦ
ᐅᖅᓱᐊᓗᒃᓴᖅᓯᐅᖅᑐᓄᑦ ᐊᒻᒪᓗ ᒐᓴᓖᒃᓴᖅᓯᐅᑎᓄᑦ ᑕᖕᒫᕐᕕᖕᓂᒃ
ᐱᖓᖕᓇᖅᐸᓯᐊᓂᒃ ᐊᒃᐸᑑᖅ, ᐃᓂᓕᒃ ᑕᒪᓐᓇ ᐅᐊᖕᓇᖅᐸᓯᖓᓂ ᓯᒡᔭᒥ ᓄᓇᕕᖕᒥ,
ᐅᖓᕙᒥ ᑲᖏᖅᓱᒥ. ᕿᒪᒃᑕᐅᑐᐃᓐᓇᓚᐅᖅᓯᒪᔪᖅ ᑕᐃᔅᓱᒪᓂᔅᓴᐃᓐᓇ ᐊᕐᕋᒍᒥ,
ᕿᒪᒃᑕᐅᓪᓗᑎᒃ ᐃᒡᓗᕐᔪᐊᕕᓃᑦ, ᐅᖁᒪᐃᑦᑐᑦ ᓴᓇᕐᕈᑎᐊᓗᐃᑦ, ᐃᑰᑕᕈᑏᑦ,
ᐅᖅᓱᐊᓗᐃᑦ ᖃᑦᑕᐅᔭᕐᔪᐊᑦ ᐊᒻᒪᓗ ᑕᖕᒫᕐᕕᖕᓂ ᐊᑐᖅᑕᐅᕙᒃᑐᑦ, ᓲᕐᓗ
ᐅᖅᓱᐊᓗᖃᑕᐅᑏᑦ ᐳᓪᓚᓖᑦ, ᐃᑰᑕᕐᓂᕐᒧᑦ ᐃᓚᒃᓴᐃᑦ, ᐊᒻᒪᓗ ᓄᓇᒥᒃ
ᐊᒨᖃᖅᑎᑕᐅᓯᒪᔪᕕᓃᑦ ᖃᐅᔨᓴᒐᒃᓴᐃᑦ ᐃᓕᓯᕕᖏᑦ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐊᖏᓂᖅᐹᖅ ᐃᒡᓗᕐᔪᐊᖅ ᖃᓄᐃᓗᐊᖏᒃᑲᓗᐊᖅᑎᓪᓗᒍ ᓱᓕ, ᐊᓯᖏᑦ ᐃᒡᓗᕕᓃᑦ
ᐊᒻᒪᓗ ᐱᖁᑎᕕᓃᑦ ᐊᒃᓱᒻᒪᕆᐊᓗᒃ ᐱᐅᔪᓐᓃᖅᓯᒪᔪᑦ ᓱᕋᖅᑎᖅᓯᒪᓪᓗᑎᒃ. ᓄᓇᐃᑦ
ᐃᓚᖏᑦ ᐃᑉᔪᐃᑦ ᓱᕈᖅᑕᐅᓯᒪᓕᖅᑐᑦ ᓯᐊᒻᒪᒃᑎᕐᕕᐅᓯᒪᓪᓗᑎᒃ ᐅᖅᓱᐊᓗᕕᓂᕐᓄᑦ,
ᑳᑦᒥᔭᒻᒧᑦ (ᐹᑐᓖᒃᓴᔭᓄᑦ), ᓯᕕᕋᔭᖕᓄᑦ ᐅᖁᒪᐃᑦᑐᓄᑦ (ᓕᐊᑦᒧᑦ) ᐊᒻᒪᓗ
ᑐᖁᓐᓇᖅᑐᓕᖕᓄᑦ ᒨᑯᕆᒧᑦ. ᐅᓗᕆᐊᓇᖅᑐᑦ ᐊᒃᑕᑯᐃᑦ ᓲᕐᓗ ᐅᖅᓱᐊᓗᖕᒥᒃ
ᐳᓪᓚᓖᑦ ᐊᒻᒪᓗ ᓴᕕᕋᔭᖕᓂᒃ ᓇᑲᑎᕈᕈᑎᕕᓃᑦ ᐆᑕᐃᓪᓗᑎᒃ ᐊᒻᒪᓗ ᐸᑐᓕᕕᓃᑦ
ᐱᑕᖃᕐᒥᔪᑦ ᓄᓇᒥ ᑕᐅᕙᓂ. ᐃᒃᐱᐊᕐᔪᖃᐅᕐᒥᔪᖅ ᕿᑯᒃᓴᔭᒥᓂᒃ ᐊᒻᒪᓗ
ᐃᑰᑕᕈᑎᓄᑦ ᐃᓚᒃᔭᐃᑦ ᐊᖕᒪᖅᓯᒪᓪᓗᑎᒃ ᒪᓴᒃᓯᓯᒪᖕᒥᔪᑦ ᓄᓇᒥᒃ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᓯᕗᓪᓕᖅᐸᖅᓯᐅᒻᒥᒃ ᓄᓇᒥᒃ ᖃᐅᔨᓴᖅᑕᐅᕌᓂᓚᐅᖅᑐᖅ 2003-ᖑᑎᓪᓗᒍ,
ᓇᓗᓇᐃᖅᑕᐅᓪᓗᑎᒃ ᑕᒪᕐᒥᒃ ᐅᓗᕆᐊᓇᖅᑐᓖᑦ ᐊᒻᒪᓗ ᐅᓗᕆᐊᓇᖅᑐᖃᖏᑦᑐᓐᓂᒃ
ᐊᒃᑕᑯᑎᓂᒃ ᐃᒋᑕᒃᓴᓂᒃ ᐊᒻᒪᓗ ᓱᕈᖅᑕᐅᓯᒪᔪᓂᒃ ᓄᓇᓂᒃ. 

ᓯᕗᓂᒃᓴᒥ ᐸᕐᓇᐅᑏᑦ:
ᒪᓕᒃᑕᐅᓪᓗᑎᒃ ᑲᓇᑕᓕᒫᒥ ᓇᓗᓇᐃᒃᑎᖅᑐᐃᓂᕐᒧᑦ ᐊᑐᖅᑕᐅᕙᒃᑐᑦ ᓱᕈᕐᑕᐅᓯᒪᔪᓂ
ᓄᓇᓂ, ᐊᒃᐸᑑᑉ ᕿᑭᖅᑕᖓ ᓇᓗᓇᐃᒃᑯᑦᑎᖅᑕᐅᓯᒪᔪᖅ 2-ᒥᒃ ᓇᓗᓇᐃᒃᑯᑕᕐᒥᒃ.
ᒫᓐᓇᐅᔪᖅ ᐸᕐᓇᐅᑎᖃᖏᑦᑐᖅ ᓱᓕ ᓴᓗᒻᒪᖅᓴᖅᑕᐅᓂᐊᕐᓂᖓᓄᑦ. 

ᐆᒪᔪᕐᓂᐊᖅᑎᑦ ᓵᒻ ᑎᑭᕋᖅ ᐃᓚᖃᖅᓱᓂ ᓄᓇᖃᖃᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ, ᐊᒻᒪᓗ ᓱᕈᕐᓇᖅᑐᓕᖕᓂᒃ ᓄᓇᐃᑦ
ᐱᓕᕆᐊᖑᓂᖏᓐᓂᒃ ᐊᖓᔪᖄᕆᔭᐅᔪᖅ ᐃᐅᕆᑲ ᓲᓪᔅᑭ, ᓄᓇᒥ ᑕᑯᓂᐊᖅᓯᒪᑎᓪᓗᒋᒃ ᐊᒥᓱᒐᓴᖕᓂᒃ ᐅᖅᓱᖅᑑᑉ ᖃᓂᒋᔭᖏᓐᓂ. 

g

fBAF-5 (ᑐᔾᔮᑦ) 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᑐᔾᔭᑦ, ᐃᓂᖃᖅᐳᖅ 320 ᑭᓛᒥᑕᓂᒃ ᓂᒋᐊᑕ ᑲᓇᖕᓇᖅᐸᓯᐊᓂᒃ ᐃᖃᓗᖕᓂᒃ,
ᖃᖏᓱᖓᑕ ᐃᓚᖓᓂ. ᒪᑐᐃᖅᑕᐅᓚᐅᖅᓯᒪᔪᖅ 1950-ᖏᑦ ᐱᒋᐊᓕᓵᖅᑎᓪᓗᒋᑦ,
ᑐᔾᔮᑦ ᐃᓚᒋᔭᐅᓚᐅᖅᓯᒪᔪᖅ Pinetree-ᓂᒃ ᓇᐹᖅᑐᓕᖕᓂ ᐊᒻᒪᓗ Pole Vault
Lines-ᖑᓂᕋᖅᑕᐅᓯᒪᔪᓂᒃ ᑐᑭᒧᐊᒃᑎᑕᐅᓯᒪᔪᓂᒃ ᖃᖓᑕᓲᕐᓂᒃ ᖃᐅᔨᓴᕐᕕᖕᓂᒃ
ᐊᐅᓚᑕᐅᓪᓗᑎᒃ ᐊᒥᐊᓕᑲᒥᐅᓄᑦ ᐊᒻᒪᓗ ᑲᓇᑕᒥᐅᓄᑦ ᐅᓇᑕᖅᑐᒃᓴᓄᑦ.
ᐊᒥᐊᓕᑲᒥᐅᑦ ᐅᓇᑕᖅᑐᒃᓴᐃᑦ ᐊᐅᓪᓚᓚᐅᖅᓯᒪᔪᑦ ᑕᐅᕙᖓᑦ 1961-ᒥ ᓄᓇᖓᓗ
ᐊᑐᖅᑕᐅᓕᓚᐅᖅᑐᖅ ᑲᓇᑕᒥᐅᓄᑦ ᐅᓇᑕᖅᑐᒃᓴᓄᑦ ᑎᑭᓪᓗᒍ 1972-ᒥ. ᑐᔾᔭᑦᑕᐅᖅ
ᐊᑐᖅᑕᐅᓚᐅᖅᓯᒪᔪᖅ ᐅᖓᓯᒃᑐᒥᒃ ᐅᒥᐊᕐᔪᐊᕐᓄᑦ ᓈᓚᐅᑎᖃᕐᕕᐅᓂᕐᒧᑦ ᑲᓇᑕᒥ
ᓯᑯᓯᐅᑎᓄᑦ ᓯᒡᔭᒥᒃ ᓇᐅᑦᑎᖅᑐᖅᑎᓄᑦ ᑎᑭᓪᓗᒍ 1974-ᒧᑦ. ᑕᒪᓐᓇ ᓄᓇ
ᑐᓂᔭᐅᓕᓚᐅᖅᓯᒪᔪᖅ ᓄᓇᖃᖃᖅᑐᓕᕆᔨᒃᑯᓐᓄᑦ 1976-ᖑᑎᓪᓗᒍ. 1990-
ᖑᑎᓕᖅᑎᓪᓗᒍ, ᐃᖃᓇᐃᔭᕐᕕᖓᑦ ᑲᓇᑕᒥᒃ ᓴᐳᓐᓂᐊᖅᑏᑦ ᓴᓇᓚᐅᖅᓯᒪᔪᑦ
ᖃᓂᑦᑐᒥᒃ ᖃᐅᔨᓴᕐᓂᕐᒧᑦ ᓇᐅᑦᑎᖅᑐᕐᕕᖕᓂᒃ ᑕᐅᕙᓂ, ᑕᐃᒃᑯᐊᓗ ᓱᓕ
ᐊᐅᓚᑕᐅᓪᓗᑎᒃ ᒫᓐᓇᐅᔪᖅ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐊᒥᓱᒐᓴᐃᑦ ᐃᒡᓗᕐᔪᐊᓪᓗ ᐊᒥᓱᓪᓗ ᐊᖏᔪᑏᑦ ᐅᓗᕆᐊᓇᖅᑐᖃᖅᑐᑦ,
ᐅᓗᕆᐊᓇᑐᖃᖏᑦᑐᓪᓗ ᐊᒃᑕᒐᒃᓴᐃᑦ ᕿᒪᒃᑕᐅᓯᒪᓚᐅᖅᑐᑦ ᓄᓇᒥ, ᐅᓇᑕᖅᑐᒃᓴᐃᑦ
ᐱᓕᕆᔪᓐᓃᕋᒥᒃ ᑕᐅᕙᓂ ᐊᐅᓚᑦᑎᓂᕐᒥᓂᒃ. ᓄᓇᐃᑦ ᖃᐅᔨᓴᖅᑕᐅᒐᒥᒃ
ᓇᓗᓇᐃᖅᑕᐅᓚᐅᖅᑐᑦ 8-ᖑᔪᑦ ᐊᒃᑕᕐᕕᑦ, ᐊᔾᔨᒌᖏᑦᑑᑎᓂᒃ ᐊᖏᓂᖃᖅᑐᑦ, ᐊᒻᒪᓗ
ᐊᖏᔫᑎᓂᒃ ᐱᑕᖃᓚᐅᖅᓱᑎᒃ ᓄᓇᒥᒃ ᓱᕈᖅᑎᖅᑕᐅᓯᒪᔪᓂᒃ ᐳᖅᑐᓈᖅᑕᐅᓯᒪᔪᓂᒃ
ᐅᖁᒪᐃᑦᑐᓂᒃ ᓴᕕᕋᔭᓕᖕᓂᒃ, ᐅᖅᓱᐊᓗᕕᓂᓕᖕᓂᒃ, ᐊᒻᒪᓗ PCB-ᓂᒃ
ᓱᕈᕐᓇᖅᑐᓕᖕᓂᒃ. 

ᓴᓗᒻᒪᖅᓴᖅᑕᐅᔪᑦ ᐱᔭᕇᖅᑕᐅᓯᒪᔪᑦ
1997-ᖑᑎᓪᓗᒍ, ᐃᓄᓕᕆᔨᑐᖃᒃᑯᓐᓄᑦ ᓴᓗᒻᒪᖅᓴᐃᒋᐊᓕᓚᐅᖅᓯᒪᔪᑦ ᐃᓚᒋᓪᓗᒋᑦ
ᕿᑭᖅᑖᓗᒃ ᑯᐊᐳᕇᓴᒃᑯᑦ, ᐃᓄᖕᓄᑦ ᓇᖕᒥᓂᕆᔭᐅᔪᑦ ᑕᐃᓐᓇ ᑯᐊᐳᕇᓴᐅᔪᖅ,

ᐃᑲᔪᖅᑎᖃᖅᓱᑎᒃ ᑯᐃᓐᔅ ᔫᓂᕘᓯᑎᒃᑯᑦ, ᖃᐅᔨᓴᖅᑏᑦ ᐅᖃᐅᔾᔨᒋᐊᖅᑎᖏᓐᓂᒃ
ᑕᒫᓂ. ᓴᓗᒻᒪᓴᖅᑕᐅᕌᓂᓚᐅᖅᓯᒪᔪᑦ 2007-ᖑᑎᓪᓗᒍ. ᐱᓕᕆᐊᖃᓚᐅᖅᑐᑦ
ᒪᑯᓂᖓ: 
• ᓴᓗᒻᒪᖅᓴᖅᑕᐅᓂᖏᓐᓂᒃ ᖃᓂᒋᔭᖏᓃᑦᑐᑦ 4,000 ᑭᑉᐹᕆᒃᑐᑦ ᒦᑕᐃᑦ

ᐆᒃᑐᕋᐅᑎᓖᑦ PCB-ᖏᓐᓇᐅᔪᓂᒃ ᓱᕈᖅᑕᐅᓯᒪᔪᓂᒃ ᓄᓇᓂᒃ,
ᐃᒻᒧᓯᖅᑐᖅᑕᐅᓚᐅᖅᑐᓂᒃ ᐊᐅᓪᓚᑎᑕᐅᓪᓗᑎᒡᓗ ᖃᓗᓈᓄᑦ
ᐊᒃᑕᖅᑕᐅᑦᑎᐊᕐᓂᐊᕐᒪᑕ; 

• ᓴᓇᔭᐅᑦᑎᐊᒃᑲᓐᓂᕐᓂᖏᑦ ᐱᖓᓱᑦ ᓄᓇᒥᒃ ᓴᐅᔭᐅᓯᒪᓂᐊᖅᑐ
ᐊᒃᑕᕐᕖᑦ; 

• ᓴᓗᒻᒪᖅᓴᖅᑕᐅᓂᖏᑦ 8-ᖑᔪᑦ ᐱᑕᖃᖅᑐᑐᖃᐃᑦ ᐊᒃᑕᕐᕖᑦ;
• ᐲᔭᖅᑕᐅᓂᖏᑦ 15-ᖑᔪᑦ ᐅᓗᕆᐊᓇᖅᑐᑦ ᐃᒡᓗᕐᔪᐊᕐᕕᓃᑦ; ᐊᒻᒪᓗ
• ᐃᒋᐅᖃᖅᑕᐅᓂᖏᑦ ᐅᖓᑕᓃᑦᑐᑦ 6,000 ᑭᑉᐹᕇᒃᑐᑦ ᒦᑖᐃᑦ

ᓇᓂᑐᐃᓐᓈᕐᓂᑰᔪᑦ ᖃᑦᑕᐅᔭᕐᔪᐊᕕᓃᑦ ᐊᒃᑕᑯᐃᓪᓗ

ᑖᒃᑯᐊ ᐱᓕᕆᐊᖑᑎᓪᓗᒍ ᐊᑐᖅᑕᐅᓂᖅᐹᖑᔪᓐᓇᖅᑐᑦ ᐊᑐᖅᑕᐅᓚᐅᖅᑐᑦ
ᐃᖃᓇᐃᔮᒃᓴᖃᖅᑎᑦᑎᓂᖅ ᐃᓄᖕᓂᒃ ᖃᓂᓛᓂᒃ ᓄᓇᓕᖕᒥᐅᑕᓂᒃ: ᐃᖃᓗᐃᑦ,
ᑭᒻᒥᕈᑦ, ᐸᓐᓂᖅᑑᖅ. ᐅᖓᑖᓃᓚᐅᖅᑐᑦ 85 ᐳᓴᓐᑏᑦ ᐱᓕᕆᔩᑦ ᐃᓅᓪᓗᑎᒃ, ᐊᒻᒪᓗ
ᐅᖓᑖᓃᓚᐅᖅᑐᑦ 25 ᐳᓴᓐᑏᑦ ᐊᔪᕈᓐᓃᖅᓴᖅᑎᑕᐅᓚᐅᕐᓂᖏᑦ ᐃᓄᐃᑦ ᓄᓇᒥ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᕆᒃᑯᑦ ᐊᑐᓕᖅᑎᑦᑎᓯᒪᓕᖅᑐᑦ 25-ᓄᑦ ᐊᕐᕋᒎᓄᑦ
ᓇᐅᑦᑎᖅᑐᖅᐸᓕᐊᖏᓐᓇᕐᓂᕐᒧᑦ ᐸᕐᓇᐅᑎᓂᒃ ᑐᔾᔮᓂ ᐅᔾᔨᖅᑐᑦᑎᐊᕈᒪᒧᑦ
ᓴᓗᒻᒪᖅᑕᐅᓚᐅᖅᑐᑦ ᐋᕿᐅᒪᑦᑎᐊᕈᑕᐅᖏᓐᓇᕐᓂᐊᕐᓂᖏᓐᓂᒃ. 

ᓇᓄᕐᓂᒃ ᖃᐅᔨᓴᖅᑎᒋᔭᐅᔪᖅ ᖃᐅᔨᓴᖅᑐᖅ ᑐᔾᔭᓂ ᕿᑭᖅᑕᒥ. 

ᓇᓄᓕᒃ ᕿᑭᖅᑕᖅ 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᓇᓄᓕᒃ ᕿᑭᖅᑕᓂᖅ ᐃᓂᓕᒃ ᐃᓱᐊᓂ ᔾᔭᐃᒥᓯ ᐱᒥ, ᓯᕿᓂᕐᒥᐅᓂ, ᖃᓂᒋᔭᖏᓐᓂ
160 ᑭᓛᒥᑕᐃᑦ ᐱᖓᖕᓇᖓᓂᒃ CHᐃᓴBᐃᒥᒃ, ᑯᐸᐃᖕᒥ. ᓇᓄᓕᒃ ᕿᑭᖅᑕᖅ
ᓄᓇᕗᑦ ᐃᓗᐊᓃᒃᑲᓗᐊᖅᑎᓪᓗᒍ, ᐅᓕᒃᑕᐅᓯᒪᖃᑕᐅᕗᖅ ᓄᓇᖁᑎᒋᔭᐅᔪᓂᒃ
ᓄᓇᕕᖕᒥᐅᑦ ᓄᓇᑖᕉᑎᖏᓐᓄᑦ ᐊᒻᒪᓗ ᒫᓐᓇᓵᖅ ᐊᖏᕈᑕᐅᕋᑖᓚᐅᖅᓱᑎᒃ ᐄᔫᒥ
ᑕᕆᐅᖅ ᐃᒪᐃᑦ ᓄᓇᑖᕆᔭᐅᖃᑕᐅᓯᒪᔪᓄᑦ ᐊᖏᕈᑎᓄᑦ ᐱᒋᔭᐅᓕᖅᑐᓄᑦ. 

ᒪᕐᕉᖕᓂᒃ Doppler-ᓂᒃ ᖃᖓᑕᓲᕐᓂᒃ ᖃᐅᔨᓴᕐᕕᓕᐅᓚᐅᖅᓯᒪᔪᑦ ᓇᓄᓕᖕᒥ 
1950-ᖕᓐᖏᓂ, ᐃᓚᒋᔭᐅᓂᖏᓐᓄᑦ ᑕᐃᔅᓱᒪᓂ ᑲᓇᑕᐅᑉ ᕿᑎᐊᒍᑦ
ᑐᑭᓕᐅᖅᑕᐅᓚᐅᖅᓯᒪᔪᓂᒃ 55-ᒥᒃ ᓇᓗᓇᐃᒃᑯᑕᓕᖕᒥᒃ ᓴᓂᒧᑦ ᓄᓇᖑᐊᑎᒍᑦ.
ᑖᒃᑯᐊ ᖃᐅᔨᓴᕐᕖᒃ, ᐃᓚᖃᓚᐅᖅᓯᒪᔪᑦ ᐳᖅᑐᔪᓂᒃ ᖃᖓᑕᓲᖅᓯᐅᕐᕕᖕᓂᒃ,
ᐃᓅᖏᓐᓇᕐᓂᕐᒧᑦ ᐅᖅᑯᖃᕐᒥᒃ, ᓄᓇᓯᐅᑎᖃᕐᕕᖕᒥᒃ, ᒥᑦᑕᕐᕕᖕᒥᒃ, ᐊᒻᒪᓗ ᓯᒡᔭᒥ
ᓄᓈᕐᕕᖕᓂᒃ, ᐊᐅᓚᑕᐅᓚᐅᖅᓯᒪᓪᓗᑎᒃ ᑎᑭᓪᓗᒋᑦ 1965-ᒧᑦ.
ᑕᐃᔅᓱᒪᓂᐅᓕᖅᑎᓪᓗᒍ, ᕿᒪᒃᑕᐅᑐᐃᓐᓇᓚᐅᖅᓯᒪᔪᑦ, ᐊᐅᓚᑕᐅᓕᖅᓱᑎᒡᓗ
ᓄᓇᖃᖄᖅᑐᓕᕆᔨᒃᑯᓐᓄᑦ ᑲᓇᑕᒥ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐃᓱᒪᓘᑕᐅᓗᐊᓚᐅᖅᓯᒪᔫᒃ ᓇᓄᓕᖕᒥ ᐃᓚᖃᖅᐳᑦ ᒪᕐᕉᖕᒥᒃ ᐊᑦᓯᕖᖕᓂᒃ,
ᕿᒪᒃᑕᐅᓯᒪᔪᓂᒃ ᐃᒡᓗᕐᔪᐊᕕᓂᕐᓂᒃ, ᐅᓗᕆᐊᓇᖅᑐᓕᖕᓂᒃ ᐱᖁᑎᕕᓂᕐᓂᒃ, (ᓲᕐᓗ
ᓕᐊᑦᖏᓐᓇᐅᔪᓂᒃ ᐹᑐᓕᕕᓂᕐᓂᒃ, ᐅᖅᓱᐊᓗᕕᓂᖃᖅᑐᓂᒃ, PCB-ᖏᓐᓇᐅᔪᓂᒃ
ᐊᒻᒪᓗ ᓕᐊᑦᖏᓐᓇᐅᔪᓂᒃ ᐊᒥᐊᕐᓂᒃ/ᒥᖑᐊᕐᓂᒃ ᐊᒻᒪᓗ ᐊᔅBᐃᐊᔅᑐᔅᓂᒃ) ᐊᒻᒪᓗ
ᐅᓗᕆᐊᓇᖏᑦᑐᓂᒃ ᐱᖁᕕᓂᕐᓂᒃ ᓲᕐᓗ ᕿᔪᖕᓂᒃ ᐊᒻᒪᓗ ᖁᐊᖅᑎᑕᐅᓯᒪᔪᓂᒃ
ᕿᑯᖕᓂᒃ ᐃᒡᓗᕐᔪᐊᕐᓄᑦ ᑐᖓᕕᕕᓂᕐᓂᒃ, ᖃᑦᑕᐅᔭᕐᔪᐊᕕᓂᕐᓂᒃ,
ᐊᑐᕈᓐᓃᖅᑐᑐᖃᐅᔪᓂᒃ ᓴᕕᕋᔭᕕᓂᐊᓗᖕᓂᒃ, ᐊᓯᖏᓐᓂᓗ ᐊᒃᑕᒐᒃᓴᕈᖅᓯᒪᔪᓂᒃ).
ᓄᓇᖏᑦᑕᐅᖅ ᑕᐅᕙᓂ ᐃᑉᔪᐃᑦ ᓱᕈᖅᑕᐅᓯᒪᓚᐅᖅᑐᑦ ᐅᖅᓱᐊᓗᕕᓂᕐᒧᑦ, PCB-
ᓕᖕᒧᑦ, ᑳᐸᕕᓂᕐᓄᑦ ᐅᖁᖕᓇᖅᑐᓄᑦ, ᑳᑦᒥᔭᒻᒧᑦ, ᓕᐊᑦᒧᑦ, zᐃᖕᒧᑦ, ᐊᒻᒪᓗ
ᑐᖁᓐᓇᖅᑐᓕᖕᒧᑦ ᐋᕐᔅᓂᒃᒧᑦ. 

ᓴᓗᒻᒪᖅᓴᖅᑕᐅᕌᓂᒃᓯᒪᔪᑦ
ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᖃᐅᔨᓴᖅᑕᐅᓚᐅᖅᓯᒪᔪᑦ ᓄᓇᐃᑦ 1996-ᒥ, 2001-ᒥ,
ᐊᒻᒪᓗ 2007-ᒥ, ᐊᕙᑎᒥᒃ, ᐃᓄᖃᕐᕕᕕᓂᐅᓂᖏᓐᓂᒃ, ᐊᒻᒪᓗ ᓄᓇᐃᑦ ᐃᓗᐊᓂᒃ
ᖃᐅᔨᓴᖅᑕᐅᓗᑎᒃ. ᐊᑭᖃᓚᐅᖅᑐᑦ $8.9 ᒥᓕᔭᓐᓂᒃ ᓴᓗᒻᒪᖅᑕᐅᓂᖏᓐᓄᑦ
ᑲᓐᑐᓛᒃᑖᕆᔭᐅᓚᐅᖅᑐᑦ ᑐᓂᔭᐅᓚᐅᖅᑐᑦ Biogénie-ᑯᓐᓄᑦ Bᐊᐃᔾᔩᓂᒃᑯᓐᓄᑦ,
ᐃᓚᒋᔭᐅᔪᑦ Englobe-ᑯᓐᓄᑦ (ᐃᐊᓐᒡᓘᑉᑯᓐᓄᑦ) ᒪᐃ 2010-ᖑᑎᓪᓗᒍ. ᐊᖏᓂᖅᐹᑦ
ᐱᓕᕆᐊᖑᔪᑦ ᐱᔭᕇᖅᑕᐅᓚᐅᖅᓯᒪᔪᑦ ᒪᐃ 2010-ᖑᑎᓪᓗᒍ, ᑭᓯᐊᓂ
ᓄᒃᑎᖅᐸᓪᓕᐊᓕᓵᓚᐅᖅᓯᒪᔪᑦ ᐊᐅᔭᒃᑯᑦ 2011-ᖑᓕᖅᑎᓪᓗᒍ. ᓴᓗᒻᒪᖅᓴᐃᔪᖅ
ᒪᑯᓂᖓ ᐱᓕᕆᐊᖃᓚᐅᖅᑐᑦ: 
• ᑲᑎᖅᓱᖅᑕᐅᓂᖏᓐᓂᒃ, ᐴᖃᖅᑕᐅᑦᑎᐊᕐᓂᖏᓐᓂᒃ,

ᐊᐅᓪᓚᖅᑎᑕᐅᓂᖏᓐᓂᓗ ᐅᓗᕆᐊᓇᖅᑐᖃᖅᑐᑦ
ᐅᓗᕆᐊᓇᖅᑐᖃᖏᑦᑐᓪᓗ ᖃᓗᓈᓄᑦ;

• ᖃᐅᔨᓴᖅᑕᐅᓂᖏᑦ, ᓴᓗᒻᒪᖅᓴᖅᑕᐅᓂᖏᑦ, ᓯᖃᓕᖅᑎᑕᐅᓂᖏᓪᓗ
ᖃᑦᑕᐅᔭᕐᔪᐊᑦ, ᐊᒻᒪᓗ ᐊᐅᓪᓚᖅᑎᑕᐅᓪᓗᑎᒃ ᖃᓗᓈᓄᑦ; ᐊᒻᒪᓗ

• ᐳᐊᕐᕆᔭᖅᑕᐅᓂᖏᑦ ᐊᒻᒪᓗ ᐊᓯᐊᓄᑦ ᐊᒃᑕᖅᑕᐅᓂᖏᑦ ᐃᓚᖏᑦ
ᓄᓇᐃᑦ ᐃᑉᔪᐃᑦ ᓱᕈᖅᓯᒪᓚᐅᖅᑐᑦ, ᐊᒻᒪᓗ ᐊᓯᖏᑦ ᓴᐅᔭᐅᓪᓗᑎᒃ
ᐊᓯᐊᓄᑦ.

ᓴᓗᒻᒪᖅᓴᖅᑕᐅᓂᖏᓐᓂ, Bᐊᐃᔾᔩᓂᒃᑯᑦ ᑲᒻᐸᓂᖓᑦ ᐃᓄᖕᓂᒃ/ᐄᔫ ᐃᔅᑎᒃᑯᓐᓂᒃ
ᐊᓪᓚᓂᒃ ᐃᖃᓇᐃᔭᖅᑎᑦᑎᓚᐅᖅᑐᑦ 66 ᐳᓴᓐᑎᖏᓃᑦᑐᓂᒃ ᓄᓇᕕᖕᒥ, ᐊᒻᒪᓗ 72
ᐳᓴᓐᑎᖏᓃᑦᑐᓂᒃ ᐃᓄᐃᑦ/ᐄᔫ ᐃᔅᑎᒃᑯᑦ ᐊᓪᓚᐃᑦ ᓇᖕᒥᓂᖅ ᐱᓕᕆᕕᖏᓐᓂᒃ
ᑳᓐᑐᓛᒃᑖᖅᑎᑕᐅᓯᒪᔭᕆᐊᖃᓚᐅᖅᓱᑎᒃ ᑖᒃᑯᐊ ᑲᒻᐸᓂᖏᓐᓂᒃ. 

ᓯᕗᓂᒃᓴᒥ ᐸᕐᓇᐅᑏᑦ
ᐊᒃᑕᑯᖃᓚᐅᖏᑦᑐᑦ ᓴᐅᔭᐅᕙᓪᓕᐊᕙᒃᑐᓂᒃ ᐅᕝᕙᓗᓐᓃᑦ ᐱᖁᑎᕕᓂᕐᓂᒃ,
ᑕᐃᒪᐃᓐᓂᖏᓐᓄᓪᓗ ᐊᑯᓂᐅᔪᒥᒃ ᖃᐅᔨᓴᖅᑕᐅᕙᓪᓕᐊᖏᓐᓇᕆᐊᖃᕐᓂᐊᖏᑦᑐᖅ. 

ᖃ ᐅ ᔨ ᑎ ᑦ ᑎ ᓴ ᕈ ᑎ
ᓇᓄᓕᒃ ᕿᑭᖅᑕᖅ ᐊᒃᓲᑦ ᐊᑎᕐᒥᓂᒃ
(ᖃᓗᓈᑎᑐᑦ) ᑕᐃᔭᐅᓂᖓᓂᒃ ᒪᓕᑦᑎᐊᖅᑐᖅ.
ᓄᓇᖃᖄᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᑦ
ᑎᑭᓐᓇᒥᒃ ᐱᖓᔪᒋᔭᐅᔪᓂᒃ ᐊᕕᒃᑐᖅᑕᐅᓯᒪᔪᓂᒃ
ᐱᓕᕆᐊᒃᓴᓂᒃ ᐱᔭᖅᑐᖅᓯᒪᓪᓗᑎᒃ ᐊᕙᑎᒥᒃ
ᖃᔨᐅᓴᕐᓂᕐᒥᒃ, ᑕᑯᓚᐅᕐᒥᔪᑦ 7-ᓂᒃ ᓇᓄᕐᓂᒃ
ᕿᑭᖅᑖᐱᐊᓂᒃ ᒥᑭᔪᒥᒃ, ᐊᖏᓂᖃᑐᐃᓐᓇᖅᑐᒥᒃ
7.5-ᓂᒃ ᑭᓛᒥᑕᓂᒃ. 

ᐃᓐᓇᑐᖃᐃᑦ ᐃᓄᐃᓪᓗ CHᐃᓴᓯᐱᒥᐅᑦ
ᑕᑯᓂᐊᖅᓯᒪᓚᐅᖅᑐᑦ ᓄᓇᒥᒃ
ᓴᓗᒻᒪᖅᓴᖅᑕᐅᕌᓂᒃᓯᒪᓕᖅᑐᒥᒃ. ᑕᒡᕙᐅᑯᐊ,
ᓴᐅᒥᖕᒥᒃ ᐱᒋᐊᕐᓗᒋᑦ, ᒫᑎᐅ CHᐃᑲᒥᔅ,
ᐊᖓᔪᖄᖓᑦ ᐊᐃBᐅᓚᕼᐋᒻ ᕉᐳᑉ, ᔾᔪᐊᔾᔨ
ᔅᓅᐳᐃ ᐊᖓᔪᒃᓯᖅ, ᔫᓯ ᓴᒻ ᐊᒻᒪᓗ ᔾᔭᓐ ᐄ. ᓵᒻ. 

fCAM-F ᓴᖅᐸᒥ ᑕᓯᖅ 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᓴᖅᐸ ᑕᓯᖅ CAM-F ᐃᓂᓕᒃ ᒥᐊᓪᕕᐅᓪ ᐱᓂᓐᓱᓚᖓᓂ, ᖃᓂᒋᔮᓂ 85 ᑭᓛᒥᑕᐃᑦ
ᐱᖓᖕᓇᖓᓂ ᓴᓂᕋᔭᐅᑉ, ᐊᒻᒪᓗ 100 ᑭᓛᒥᑕᓂᒃ ᓂᒋᐊᑕ ᐱᖓᖕᓇᖅᐸᓯᐊᓂᒃ
ᐃᒡᓗᓕᐅᑉ. ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ
ᓇᐅᑦᑎᖅᑐᕐᕕᒃᓴᖓᑦ ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑲᓂ 
1956-ᒥᒃ 1963-ᒧᑦ. 

ᓄᓇᖃᖄᖅᑐᓕᕆᔨᒃᑯᑦ ᑲᓇᑕᒥ ᐱᔭᕇᖅᓯᓚᐅᖅᑐᑦ ᓇᓗᓇᐃᖅᓯᒪᑦᑎᐊᖅᑐᓂᒃ
ᖃᐅᔨᓴᖅᑕᐅᓂᖏᓐᓂᒃ ᐱᓕᕆᐊᒃᓴᓂᒃ 2004-ᖑᑎᓪᓗᒍ. ᐃᓚᒋᔭᐅᓂᖏᓐᓄᑦ ᑖᒃᑯᐊ
ᐊᑐᖅᑕᐅᓂᖏᑦ, ᓄᓇᓕᖕᒥᐅᑦ ᑐᑭᓯᓂᐊᕐᕕᐅᓚᐅᖅᑐᑦ ᓴᓂᕋᔭᖕᒥᐅᓪᓗ
ᐃᒡᓗᓕᒥᐅᓪᓗ 2004-ᒥ, ᐊᒻᒪᓗ ᐃᓚᖏᑦ ᑖᒃᑯᓇᖓᑦ ᓄᓇᓕᖕᓂᖔᖅᓯᒪᔪᑦ
ᐊᐅᓪᓚᖅᑎᑕᐅᓚᐅᖅᑐᑦ ᑕᑯᔭᖅᑐᖅᑎᑕᐅᓪᓗᑎᒃ ᓄᓇᒥᒃ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ? 
PCB-ᓂᒃ ᓱᕈᕐᓇᖅᑐᑦ ᐃᓱᒫᓘᑕᐅᓂᖅᐹᖑᓚᐅᖅᑐᑦ ᓴᖅᐸᒥ. ᒥᖑᐊᖃᓚᐅᕐᒪᑕ
(ᐊᒥᐊᕐᓂᒃ) ᐃᒡᓗᕐᔪᐊᕕᓂᖃᖅᓱᑎᒃ ᐊᒻᒪᓗ ᓄᓇᒥ ᐱᖁᑎᑐᖄᕕᓂᐊᓗᖕᓂᒃ.
ᓄᓇᖏᑦ ᐃᑉᔪᐃᑦ ᑕᐅᕙᓂ ᓱᕈᖅᑕᐅᓯᒪᓚᐅᖅᑐᑦ ᐅᖁᒪᐃᑦᑐᓄᑦ ᓴᕕᕋᔭᓕᖕᓄᑦ
ᐊᒻᒪᓗ ᐅᖅᓱᐊᓗᕕᓂᕐᓄᑦ. 

ᓴᓗᒻᒪᖅᓴᖅᑕᐅᓂᖏᑦ ᐱᔭᕇᖅᑕᐅᓯᒪᔪᑦ
2005-ᒥ, ᐱᓕᕆᐊᒃᓴᓄᑦ ᑲᓐᑐᓛᒃᑖᕆᔭᐅᓚᐅᖅᑐᑦ ᑕᒪᐃᓐᓄᑦ ᑕᖕᒫᕐᕕᖕᒥᒃ
ᐱᔨᑦᑎᕋᕐᓂᕐᒧᑦ ᐊᒻᒪᓗ ᑕᒪᐃᓐᓂᑲᓴᒃ ᓴᓗᒻᒪᖅᑕᐅᓂᖏᓐᓄᑦ, ᑐᓂᔭᐅᓪᓗᑎᒃ
ᐱᓕᕆᐊᒃᓴᐃᑦ ᒥᑭᒻ ᑳᓐᑐᓛᒃᑎᒃᑯᓐᖏᓐᓄᑦ (Mikim Contracting) ᐊᑭᖃᖅᑐᓂᒃ

$4.8 ᒥᓕᔭᓐᓂᒃ ᐊᒻᒪᓗ Bᐊᐃᐆᔾᔨᓂ SRDC-ᑯᑦ (Biogenie SRDC-ᑯᑦ) $10.4
ᒥᓕᔭᓐᓂᖃᖅᑐᓂᒃ, ᐊᑐᓂ ᐊᕕᒃᑕᐅᓯᒪᓪᓗᑎᒃ. ᓄᓇᐃᑦ ᓴᓗᒻᒪᖅᓴᖅᑕᐅᕌᓂᓚᐅᖅᑐᑦ
2007-ᒥ ᐊᒻᒪᓗ ᓄᒃᑎᖅᑎᖅᑕᐅᕙᓪᓕᐊᓕᓚᐅᖅᑐᑦ 2008 ᐱᒋᐊᓕᓵᐅᓂᖓᓂ.
ᐱᓕᕆᐊᖑᓚᐅᖅᑐᑦ ᒪᑯᐊ:  
• ᐲᔭᖅᑕᐅᓂᖏᑦ ᐊᒥᓱᒐᓴᒻᒪᕇᑦ ᐃᒡᓗᕐᔪᐊᑦ;
• ᓴᓗᒻᒪᖅᓴᖅᑕᐅᓂᖏᑦ ᒪᕐᕉᒃ ᐊᒃᑕᕐᕕᕕᓃᒃ;
• ᓴᓇᔭᐅᓂᖏᑦ ᒪᕐᕉᒃ ᓄᑖᒃ ᓄᓇᒥᒃ ᓴᐅᓯᕝᕖᑦ ᐊᒃᑕᕐᕖᒃ;
• ᐳᐊᕐᕆᔭᖅᑕᐅᓂᖏᑦ ᐅᖓᑕᓃᑦᑐᑦ 3,000 ᒦᑕᐃᑦ ᓱᕈᕐᓇᖅᓯᒪᔪᖃᖅᑐᑦ

ᐃᑉᔪᐃᑦ ᓄᓇᐃᑦ;
• ᑲᑎᖅᓱᖅᑕᐅᓂᖏᑦ ᐊᒃᑕᖅᑕᐅᓂᖏᓪᓗ ᐅᖓᑖᓃᑦᑐᑦ 3,500 ᒦᑕᐃᑦ

ᐊᒃᑕᒐᒃᓴᐃᑦ; ᐊᒻᒪᓗ
• ᐊᐅᓚᑕᐅᓂᖏᑦ 100-ᑲᓴᐃᑦ ᒦᑕᐃᑦ PCB-ᒥᒃ ᐃᓚᓯᒪᔪᑦ ᒥᖑᐊᕕᓃᑦ

(ᐊᒥᐊᕕᓃᑦ). 

ᐱᓕᕆᐊᖑᓂᖏᓐᓂ, ᐅᖓᑖᓃᓚᐅᖅᑐᑦ 60 ᐳᓴᓐᑎᖏᑦ ᓴᓇᔩᑦ ᐃᓄᐃᑦ ᐊᒻᒪᓗ
ᐅᖓᑖᓃᓚᐅᖅᑐᑦ 75 ᐳᓴᓐᑏᑦ ᑖᒃᑯᓇᖓᑦ ᑳᓐᑐᓛᒃᑖᕆᔭᐅᓚᐅᕐᒥᔪᑦ ᐃᓄᖕᓄᑦ
ᓇᖕᒥᓂᖃᖅᑎᐅᔪᓄᑦ. 

ᓯᕗᓂᒃᓴᒥ ᐸᕐᓇᐅᑏᑦ 
ᓄᓇᖃᖄᖅᑐᓕᕆᔨᕆᒃᑯᑦ ᐊᑐᓕᖅᑎᑦᑎᓯᒪᓕᖅᑐᑦ 25-ᓄᑦ ᐊᕐᕋᒎᓄᑦ
ᓇᐅᑦᑎᖅᑐᖅᐸᓕᐊᖏᓐᓇᕐᓂᕐᒧᑦ ᐸᕐᓇᐅᑎᓂᒃ ᓴᖅᐸᒥ ᑕᓯᕐᒥ ᐅᔾᔨᖅᑐᑦᑎᐊᕈᒪᒧᑦ
ᓴᓗᒻᒪᖅᑕᐅᓚᐅᖅᑐᑦ ᐋᕿᐅᒪᑦᑎᐊᕈᑕᐅᖏᓐᓇᕐᓂᐊᕐᓂᖏᓐᓂᒃ. 

ᖃᖓᑕᓲᒃᑯᑦ ᑕᑯᓪᓗᒍ ᓄᓇᒥ ᐃᓂᕕᓂᖅ ᓯᕗᓂᐊᒍᑦ ᓴᓗᒻᒪᖅᓴᖅᑕᐅᓚᐅᖅᑎᖏᓪᓗᒍ
ᓱᓕ. ᑖᒃᑯᐊ ᐃᒡᓗᕐᔪᐊᕕᓂᒐᓚᐃᑦ ᐲᔭᖅᑕᐅᓯᒪᓕᖅᑐᑦ. ᖃ ᐅ ᔨ ᑎ ᑦ ᑎ ᓵ ᕈ ᑎ

ᑳᓐᑐᓛᒃᑎᐅᔪᑦ ᐱᓕᕆᐊᒃᓴᖃᖅᑎᑕᐅᔪᑦ
ᑲᑎᖅᓱᐃᓚᐅᖅᑐᑦ, ᓴᓗᒻᒪᖅᓴᐃᓪᓗᑎᒃ, ᓯᖃᓕᑎᕆᓪᓗᑎᒃ,
ᐊᒪᓗ ᐊᒃᑕᑯᖅᓯᓪᓗᑎᒃ ᐅᖓᑖᓃᑦᑐᓂᒃ 10,000
ᖃᑦᑕᐅᔭᕐᔪᐊᕐᓂᒃ, ᑖᒃᑯᓂᖓ ᓴᓗᒻᒪᖅᓴᐃᓂᕐᒥᒃ
ᐱᓕᕆᓂᖏᓐᓂᒃ. 

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑭᖅᑖᓗᖕᒥᐅᓂ 

ᐱᖑᐊᕐᔪᒃ 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᐱᖑᐊᕐᔪᒃ ᐃᓂᓕᒃ 16 ᑭᓛᒥᑕᓂᒃ ᐅᐊᖕᓇᖓᑕ ᑲᓇᖕᓇᖅᐸᓯᐊᓂ ᑲᖏᖅᑐᒑᐱᐅᑉ,
ᕿᑭᖅᑖᓗᖕᒦᑦᑐᖅ. ᐱᖑᖅᑎᑕᐅᓚᐅᖅᓯᒪᔪᖅ 1954-ᒥ ᐊᒥᐊᓕᑲᒥᐅᑦ ᓯᒡᔭᖁᑎᒥᓂᒃ
ᓇᐅᑦᑎᖅᑐᖅᑎᓄᑦ, ᐅᖓᓯᒃᑐᒥᒃ ᖃᐅᔨᓴᕐᕕᐅᓪᓗᓂ ᐅᒥᐊᕐᔪᐊᕐᓄᑦ,
ᕿᒪᒃᑕᐅᑐᐃᓐᓇᓚᐅᖅᓯᒪᔪᖅ 1974-ᖑᑎᓪᓗᒍ. ᑲᒪᒋᔭᐅᓂᖓ ᐱᖑᐊᕐᔪᒃ
ᐅᑎᕆᐊᖃᓕᓚᐅᖅᐳᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑕᐃᔅᓱᒪᓂ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᑕᐃᔅᓱᒪᓂᐅᓂᖓᓂ, ᓄᓇ ᐃᓄᖃᖅᐸᓚᐅᖅᓯᒪᔪᖅ ᐊᒥᐊᓕᑲᒥᐅᑦ ᓯᒡᔭᓂᒃ
ᓇᐅᑦᑎᖅᑐᖅᑎᓄᑦ, ᐊᒥᓱᒐᓴᐃᓪᓗ ᑕᐃᔅᓱᒪᓂ ᓄᓇᐃᑦ ᐊᑐᖅᑕᐅᕙᓚᐅᖅᑐᑦ
ᐊᒃᑕᕐᕕᒋᔭᐅᓂᕐᒧᑦ ᓯᑎᔪᓂᒃ ᐊᒃᑕᑯᓂᒃ ᐊᒻᒪᓗ ᖃᑦᑕᐅᔭᕐᔪᐊᕐᓂᒃ. ᐃᓚᖏᑦ
ᐊᒥᐊᒃᑯᐃᑦ ᐃᒡᓗᕐᔪᐊᑦ ᐊᔅBᐃᐊᔅᑐᔅᖃᖅᓯᒪᔪᑦ, ᐊᒻᒪᓗ PCB-ᓕᖕᓂᒃ ᐊᒻᒪᓗ
ᓴᕕᕋᔭᒃᓴᖃᖅᑐᓂᒃ ᓕᐊᑦᒥᒃ ᒥᖑᐊᖅᓯᒪᓚᐅᖅᓱᑎᒃ. ᐃᑉᔪᐃᑦ ᓄᓇᐃᑦ ᑕᐃᕙᓃᑦᑐᑦ
ᓱᕈᖅᑕᐅᓯᒪᓚᐅᖅᑐᑦ ᐅᖅᓱᐊᓗᖕᒧᑦ, Zᐃᖕᒧᑦ, ᑲᑦᒥᔭᒻᒧᑦ, ᑳᐸᒧᑦ ᑯᕉᒥᔭᒻᒧᑦ. 

ᓴᓗᒻᒪᖅᓴᖅᑕᐅᕌᓂᒃᓯᒪᓕᖅᑐᑦ
2006-ᖑᑎᓪᓗᒍ, ᓄᓇᖃᖄᖅᑐᓕᕆᔨᒃᑯᑦ ᑲᓇᑕᒥ ᐱᔭᕇᓚᐅᖅᓯᒪᔪᑦ
ᑕᒪᐃᓐᓃᖅᑐᓂᒃ ᐊᕙᑎᒥᒃ ᓄᓇᒥᒃ ᖃᐅᔨᓴᕐᓂᕐᒥᒃ ᑐᑭᓯᓂᐊᖅᑕᐅᓂᖏᓐᓄᑦ
ᖃᓄᑎᒋ ᓱᕈᖅᑎᒋᓯᒪᖕᒪᖔᑕ ᓄᓇᐃᑦ. ᐊᑭᖃᖅᑐᓂᒃ $11.1 ᒥᓕᔭᓐᓂᒃ
ᓴᓈᒃᓴᖃᕐᓂᕐᒧᑦ ᑳᓐᑐᓛᖑᔪᖅ ᐱᓕᕆᐊᒃᓴᖅ ᓴᓗᒻᒪᖅᓴᖅᑕᐅᓂᖓᓄᑦ ᐱᖑᐊᕐᔪᐃᑦ
ᑐᓂᔭᐅᓚᐅᖅᓯᒪᔪᖅ ᐋᒐᓯᐅᑎᓪᓗᒍ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ 
• ᐲᔭᖅᑕᐅᓂᖏᑦ ᓄᓇᒥᒃ ᐊᒥᓱᒐᓴᐃᑦ ᐊᒃᑕᕐᕕᕕᓃᑦ ᐃᓗᓕᖃᖅᑐᑦ

ᓯᑎᔪᓂᒃ ᐊᒃᑕᑯᓂᒃ ᖃᑦᑕᐅᔭᕐᔪᐊᕕᓂᕐᓂᒡᓗ;

• ᓱᕋᒃᑎᖅᑕᐅᓂᖏᑦ ᐃᒡᓗᕐᔪᐊᕕᓃᓪᓗ ᐅᖅᓱᐊᓗᖃᐅᑎᕕᓃᓪᓗ;
• ᐲᔭᖅᑕᐅᓂᖏᑦ ᐊᑐᕈᓐᓃᖅᑎᑕᐅᓪᓗᑎᒃ ᐃᒥᖅᑕᕐᕖᑦ;
• ᐳᐊᕐᕆᔭᖅᑕᐅᓂᖏᑦ ᓄᓇᖏᓪᓗ ᑕᒡᕙᓂ ᓴᓗᒻᒪᖅᓴᖅᑕᐅᓂᖏᑦ

ᓱᕈᕐᓇᖅᑐᖃᖅᑐᑦ ᓄᓇᐃᑦ ᐊᒻᒪᓗ ᓄᓇᒥᒃ ᐳᐊᕐᕆᔭᖅᑕᐅᓚᐅᖅᓱᑎᒃ
ᐊᐅᓪᓚᖅᑎᑕᐅᔪᑦ ᓱᕈᕐᓇᖅᑐᖃᖅᑐᑦ ᓄᓇᐃᑦ ᐃᑉᔪᐃᑦ, ᖃᓗᓈᓄᑦ
ᐊᒃᑕᕐᕕᐅᕙᒃᑐᓄᑦ;

• ᐴᖃᖅᑕᐅᑦᑎᐊᕐᓂᖏᑦ ᐊᒻᒪᓗ ᐊᐅᓪᓚᖅᑎᑕᐅᓂᖏᑦ
ᐅᓗᕆᐊᓇᖅᑐᖃᖅᑐᑦ ᐊᑦᑕᑯᐃᑦ ᖃᓗᓈᓄᑦ ᐊᒃᑕᕐᕕᓕᖕᓄᑦ
ᑕᒪᒃᑯᓄᖓ;

• ᑲᑎᖅᓱᖅᑕᐅᓂᖏᑦ ᐃᓕᐅᖃᖅᑕᐅᓂᖏᓪᓗ ᐅᓗᕆᐊᓇᑐᖃᖏᑦᑐᑦ
ᐊᒃᑕᑯᐃᓪᓗ ᓯᑲᓕᑎᑕᐅᓂᖏᓪᓗ ᓴᓗᒻᒪᖅᓴᖅᑕᐅᓚᐅᖅᓱᑎᒃ
ᖃᑦᑕᕐᔭᕐᔪᐊᕕᓃᑦ, ᓴᓇᔭᐅᓵᖅᓯᒪᔪᓂ ᐊᒃᑕᑯᓕᐊᓂ. 

ᐊᑕᐅᓯᖅ ᐃᒡᓗᕐᔪᐊᖅ ᐱᓯᒪᔭᐅᑐᐃᓐᓇᓚᐅᖅᑐᖅ ᓄᓇᓕᖕᒥᐅᑦ ᐊᑐᖃᑦᑕᕈᒪᖕᒪᒍᑦ
ᑐᐊᕕᓇᖅᑐᒥ ᐅᖅᑯᐊᒃᓴᐅᖁᔭᐅᓗᓂ.

ᐱᓕᕆᕙᓪᓕᐊᓂᖏᓐᓂ, ᑳᓐᑐᓛᒃᑎᐅᔪᖅ ᓴᕿᑎᑦᑎᓚᐅᖅᑐᖅ ᖃᓂᒋᔭᖏᓐᓂᒃ 35-
ᓂᒃ ᐅᓪᓗᓕᒫᖅ ᐃᖃᓇᐃᔭᕐᕕᖕᓂᒃ ᓄᓇᕗᒻᒥ, ᐃᓚᖃᖅᓱᑎᒃ 25-ᓂᒃ ᐃᓂᒃᓴᖏᓐᓂᒃ
ᐃᓄᐃᑦ. ᕿᑭᖅᑖᓗᒃ ᓚᔾᔨᔅᑎᒃᔅᑯᑦᑕᐅᖅ ᐃᓄᐃᑦ ᓇᖕᒥᓂᖅ ᐱᓕᕆᕝᕕᖏᓐᓂᒃ
ᐅᖓᓃᑦᑐᓂᒃ 81 ᐳᓴᓐᑎᓂᒃ ᐱᓕᕆᐊᒃᓴᖃᖅᑎᑦᑎᓚᐅᕐᒥᔪᑦ ᑳᓐᑐᓛᒃᑎᑕᐅᓪᓗᑎᒃ
ᑖᒃᑯᓇᖓᑦ, ᐊᒻᒪᓗ ᐃᓚᖏᓐᓂᒃ ᐱᓕᕆᔪᖃᖅᓱᓂ ᑲᖏᖅᑐᒑᐱᖕᒥᐅᑕᓂᒃ,
ᐱᓕᕆᓪᓗᑎᒃ ᐱᖓᓱᓂᒃ ᐊᕐᕋᒍᓂᒃ. ᖃᓂᒋᔭᖏᑦ $50,000 ᑮᓇᐅᔭᐃᑦ
ᐊᑐᖅᑕᐅᓚᐅᖅᑐᑦ ᓄᓇᒦᓐᓂᖏᓐᓂ ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓄᐃᑦ
ᐃᖃᓇᐃᔭᕐᓂᐊᖅᑐᑦ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᕆᒃᑯᑦ ᐊᑐᓕᖅᑎᑦᑎᓯᒪᓕᖅᑐᑦ 25-ᓄᑦ ᐊᕐᕋᒎᓄᑦ
ᓇᐅᑦᑎᖅᑐᖅᐸᓕᐊᖏᓐᓇᕐᓂᕐᒧᑦ ᐸᕐᓇᐅᑎᓂᒃ ᑕᒫᓂ ᓄᓇᒥ ᐅᔾᔨᖅᑐᑦᑎᐊᕈᒪᒧᑦ
ᓴᓗᒻᒪᖅᑕᐅᓚᐅᖅᑐᑦ ᐋᕿᐅᒪᑦᑎᐊᕈᑕᐅᖏᓐᓇᕐᓂᐊᕐᓂᖏᓐᓂᒃ. 

ᖃᑦᑕᐅᔭᕐᔪᐊᕕᓃᓪᓗ ᑕᓐᓇᓗ ᐅᖅᓱᐊᓗᖃᑕᐅᕕᓂᖅ,  ᓴᐅᒥᐊᓂ,
ᐱᖁᑎᕕᓂᐊᓗᓛᐅᖅᑐᑦ ᐲᔭᖅᑕᐅᓚᐅᖅᑐᑦ ᓴᓗᒻᒪᖅᓴᐃᓂᖏᓐᓂ ᑕᒫᓂ. 

ᖃ ᐅ ᔨ ᑎ ᑦ ᑎ ᓵ ᕈ ᑎ ᑦ
ᐅᖓᑖᓃᓚᐅᖅᑐᑦ 300 ᐃᓄᐃᑦ ᖃᐃᖃᑕᐅᓚᐅᖅᑐᑦ
ᖁᕕᐊᓲᑕᐅᓂᖓᓂ ᐱᓐᖑᐊᕐᔪᑉ
ᓴᓗᒻᒪᖅᓴᖅᑕᐅᕌᓂᖕᓂᖓᓂᒃ, ᓄᓇᓕᖕᒥᐅᑦ
ᓂᕆᕕᒡᔪᐊᖅᑎᑕᐅᓪᓗᑎᒃ 2010-ᖑᑎᓪᓗᒍ. 

fᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᑦ FOX-1 (ᕋᐅᓕᑉ ᕿᑭᖅᑕᖓ) 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᐃᓂᓕᒃ ᑕᒪᓐᓇ ᐊᑯᓐᓂᖓᓂ ᒥᐅᓪᕕᐅᓪ ᐸᓂᓐᓱᓚᐅᑉ ᐊᒻᒪᓗ ᕿᑭᖅᓘᑉ,
ᓯᑯᓯᓚᕐᒥᐅᓂ, ᖃᓂᓐᓂᖅᐹᖑᓪᓗᑎᒃ ᓄᓇᓖᑦ FOX-1-ᒧᑦ, ᓄᓇᓖᑦ ᓴᓂᕋᔭᖕᒥᓗ
ᐃᒡᓗᓕᖕᒥᓗ. ᐃᓚᒋᔭᐅᖃᑕᐅᓚᐅᖅᑐᖅ ᐅᖓᓯᒃᑐᒥᒃ ᐅᓇᑕᖅᑐᒃᓴᓄᑦ
ᓇᐅᑦᑎᖅᑐᕐᕕᕕᓂᕐᓄᑦ ᑑᓚᐃᓐᑯᓐᓄᑦ, (ᖃᓗᓈᑎᑐᑦ ᑎᑎᕋᖅᑕᐅᓯᒪᓲᑦ Distant
Early Warning Line Station-ᒥᒃ) ᓴᓇᔭᐅᓚᐅᖅᑐᑦ ᐊᐅᓚᑕᐅᓪᓗᑎᒡᓗ ᑕᐅᕙᓂ
1957-ᒥᑦ 1970-ᒧᑦ. ᑖᓐᓇ ᐱᖁᑎᖃᓚᐅᖅᓯᒪᔪᖅ ᐃᒡᓗᕐᔪᐊᕐᓂᒃ,
ᐅᖅᓱᐊᓗᖃᑕᐅᑎᓂᒃ, ᖃᖓᑕᓲᕐᓂᒃ ᓇᐅᑦᑎᖅᑐᕐᕕᖕᓂᒃ, ᒪᕐᕉᖕᓂᒡᓗ ᒥᑦᑕᕐᕖᖕᓂᒃ.
ᐊᑯᓐᓂᖏᓐᓂᒃ 1990 ᐊᒻᒪᓗ 1994, ᖃᓂᑐᒧᑦ ᓇᐅᑎᖅᑐᕐᕕᓕᐅᖅᑕᐅᓚᐅᖅᓯᒪᔪᑦ
FOX-1-ᒥ. ᑕᐃᔅᓱᒪᓂ ᓴᓇᔭᐅᕙᓪᓕᐊᓂᖏᓐᓂ ᖃᓂᑦᑐᒥᒃ ᖃᐅᔨᓴᖅᕕᒃᓴᖅ,
ᓴᓗᒻᒪᖅᓴᖅᑕᐅᕙᓪᓕᐊᓕᓚᐅᖅᓯᒪᔪᖅ ᓄᓇᖓ ᐊᒻᒪᓗ ᑕᒪᕐᒥᑲᓴᐃᑦ ᑑᓚᐃᓐᑯᓐᓄᑦ
ᐅᓇᑕᖅᑐᒃᓴᓄᑦ ᓇᐅᑦᑎᖅᑐᕐᕕᓕᐊᕕᓃᑦ ᓴᐅᔭᐅᓚᐅᖅᓯᒪᔪᑦ ᑕᐅᕙᓂ ᓄᓇᒥ,
ᓯᐅᕋᖅᑎᖅᑕᐅᓪᓗᑎᒃ. ᓄᓇᐃᑦ ᓱᕈᖅᓯᒪᓚᐅᖅᑐᑦ ᐳᖅᑐᔪᒻᒪᕆᖕᓂᒃ ᐃᓗᓕᖃᖅᑐᓂᒃ
PCB-ᑯᓂᒃ ᓱᕈᕐᓇᖅᑐᓂᒃ, ᑕᐃᒃᑯᐊ ᐲᔭᖅᑕᐅᓚᐅᖅᓯᒪᔪᑦ ᓄᓇᒥᒃ 1995-ᖑᑎᓪᓗᒍ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
PCB-ᖏᓐᓇᐃᑦ, ᐅᖁᒪᐃᑦᑐᓂᒃ ᓴᕕᕋᔭᒃᓴᔭᓖᑦ ᓕᐊᑦᒥᒃ ᐊᒻᒪᓗ ᖁᑉᐱᕐᕈᖅᓯᐅᑎᓄᑦ
ᓱᕈᖅᑕᐅᓯᒪᓚᐅᖅᑐᑦ ᓄᓇᐃᑦ ᐃᑉᔪᐃᑦ, ᐊᒥᓱᒐᓴᒻᒪᕆᖕᓂᒃ ᐃᓂᖃᖅᑐᓂ ᐊᕙᓗᐊᓂ
FOX-1-ᒥ. ᐃᒡᓗᕐᔪᐊᕕᓃᑦ, ᐅᖅᓱᐊᓗᖃᑕᐅᕕᓃᑦ, ᐊᒃᑕᒐᒃᓴᐃᓪᓗ ᓱᓕ
ᑕᐅᕙᓃᓚᐅᖅᑐᑦ. 

ᖃᓄᐃᓕᐅᖅᑐᖃᓕᖅᐸᓕ ᑕᐃᒪ ᑕᐅᕙᓂ ᓄᓇᒥ?
ᐃᖕᒥᓂᒃ ᐊᐅᓚᑕᐅᔪᖅ ᖃᓂᑦᑐᒥᒃ ᓇᐅᑦᑎᖅᑐᕐᕕᓕᐊᖑᓯᒪᔪᖅ ᓱᓕ ᐊᐅᓚᑕᐅᔪᖅ
ᑕᐅᑲᓂ FOX-1-ᒥ ᓄᓇᒥ. 

ᐱᓕᕆᐊᒃᓴᓂᒃ ᐊᕕᒃᑕᐅᓯᒪᔫᑦ 1 ᐊᒻᒪᓗ 2 ᐊᕙᑎᒥᒃ ᓄᓇᒥᒡᓗ ᖃᐅᔨᓴᕐᓂᖅ
ᐱᔭᕇᖅᑕᐅᓚᐅᖅᓯᒪᔪᖅ 1994-ᖑᑎᓪᓗᒍ. ᒫᓐᓇᐅᓕᖅᑐᖅ
ᖃᓄᐃᓕᐅᖅᑐᖃᕈᓐᓃᖅᑐᖅ ᐊᓯᖏᓐᓂᒃ ᑕᒫᓂ ᓄᓇᒥ. 

ᓯᕗᓂᒃᓴᒥ ᐸᕐᓇᐅᑏᑦ
ᒪᓕᒃᑕᐅᓪᓗᑎᒃ ᑲᓇᑕᓕᒫᒥ ᓇᓗᓇᐃᕐᑯᑎᕆᓂᕐᒧᑦ ᐊᑐᖅᑕᐅᕙᒃᑐᑦ
ᓱᕈᕐᓇᖅᑐᖃᖅᑐᓄᑦ ᓄᓇᓄᑦ, FOX-1 ᓄᓇᖓ ᓇᓗᓇᐃᒃᑯᑦᑎᖅᑕᐅᓯᒪᔪᖅ
ᓇᓗᓇᐃᒃᑯᑕᓕᖕᒥᒃ 3-ᒥᒃ. ᒪᓐᓇᐅᓕᖅᑐᖅ ᐊᓯᖏᓐᓂᒃ ᐸᕐᓇᐅᑎᑕᖃᖏᑦᑐᖅ
ᓴᓗᒻᒪᖅᓴᐃᓂᕐᒧᑦ.

ᑕᑯᓪᓗᒋᑦ ᑕᐅᕙᓐᓇ ᐃᓂᖓ 1957-ᖑᑎᓪᓗᒍ. 

ᐊᔾᔨᖁᑎᖃᕐᕕᕕᓂᑐᖃᖅ ᑕᒪᐃᓐᓄᑦ ᐱᖁᑎᒋᔭᐅᔪᑦ
79/347 Box 49 File 1.

ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᑦ FOX-A (Bᐅᕇᑉ ᕿᑭᖅᑕᖓ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᑕᒪᓐᓇ ᐃᓂᓕᒃ ᐱᖓᖕᓇᖅᐸᓯᐊᓂᒃ Bᕋᐃᑉ ᕿᑭᖅᑕᖓᓂᒃ ᓯᑯᓯᓚᕐᒥᐅᓂ,
ᖃᓂᓐᓂᖅᐹᖑᓪᓗᑎᒃ ᓄᓇᓖᑦ FOX-A-ᒧᑦ ᓴᓂᕋᔭᒃ ᐊᒻᒪᓗ ᐃᒡᓗᓕᒃ.
ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ
ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑲᓂ 1956-ᒥᒃ 1963-ᒧᑦ. ᑕᒪᓐᓇ
ᐅᓇᑕᖅᑐᒃᓴᓄᑦ ᓇᐅᑦᑎᖅᑐᕐᕕᕕᓂᖅ ᓴᓇᓯᒪᔪᖃᓚᐅᖅᑐᖅ ᐃᒡᓗᕐᔪᐊᕐᓂᒃ,
ᕿᖑᒥᒐᐅᑎᖃᕐᕕᖕᒥᒃ ᖃᖓᑕᔪᓂᒃ,  ᒥᑦᑕᕐᕕᖕᒥᒡᓗ. ᐊᑯᓐᓂᖏᓐᓂᒃ 1990 ᐊᒻᒪᓗ
1993-ᒥ, ᖃᓂᑦᑐᒧᑦ ᓇᐅᑦᑎᖅᑐᕐᕕᓕᐅᖅᑕᐅᓚᐅᖅᓯᒪᔪᖅ FOX-A-ᒥ ᓄᓇᖓ.
ᑕᐃᔅᓱᒪᓂ ᓴᓇᔭᐅᕙᓪᓕᐊᓂᖏᓐᓂ ᖃᓂᑦᑐᒥᒃ ᖃᐅᔨᓴᖅᕕᒃᓴᖅ,
ᓴᓗᒻᒪᖅᓴᖅᑕᐅᕙᓪᓕᐊᓕᓚᐅᖅᓯᒪᔪᖅ ᓄᓇᖓ ᐊᒻᒪᓗ ᑕᒪᕐᒥᑲᓴᐃᑦ ᑑᓚᐃᓐᑯᓐᓄᑦ
ᐅᓇᑕᖅᑐᒃᓴᓄᑦ ᓇᐅᑦᑎᖅᑐᕐᕕᓕᐊᕕᓃᑦ ᓴᐅᔭᐅᓚᐅᖅᓯᒪᔪᑦ ᑕᐅᕙᓂ ᓄᓇᐅᑉ
ᐃᓗᐊᓂ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᓱᕈᕐᓇᖅᑐᖃᖅᑐᓂᒃ PCB-ᖏᓐᓇᐃᑦ, ᐅᖁᒪᐃᑦᑐᓂᒃ ᓴᕕᕋᔭᒃᓴᔭᓖᑦ ᓕᐊᑦᒥᒃ 
ᐊᒻᒪᓗ Zᐃᖕᒃᖏᓐᓇᐃᑦ ᓱᕈᖅᑕᐅᓯᒪᓚᐅᖅᑐᑦ ᓄᓇᐃᑦ ᐃᑉᔪᐃᑦ, ᐊᒥᓱᒐᓴᒻᒪᕆᖕᓂᒃ
ᐃᓂᖃᖅᑐᓂ ᐊᕙᓗᐊᓂ FOX-A-ᒥ. ᐊᒥᐊᒃᑯᐃᑦᑕᐅᖅ ᐃᒡᓗᕐᔪᐊᕕᓃᑦ,
ᐅᖅᓱᐊᓗᖃᑕᐅᕕᓃᑦ, ᐊᒃᑕᒐᒃᓴᐃᓪᓗ ᑲᒪᒋᔭᐅᔭᕆᐊᖃᓚᐅᕐᒥᔪᑦ.  

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐃᖕᒥᓂᒃ ᐊᐅᓚᑕᐅᔪᖅ ᖃᓂᑦᑐᒥᒃ ᓇᐅᑦᑎᖅᑐᕐᕕᓕᐊᖑᓯᒪᔪᖅ ᓱᓕ ᐊᐅᓚᑕᐅᔪᖅ
ᑕᐅᑲᓂ FOX-1-ᒥ ᓄᓇᒥ. 

ᐱᓕᕆᐊᒃᓴᓂᒃ ᐊᕕᒃᑕᐅᓯᒪᔫᑦ 1 ᐊᒻᒪᓗ 2 ᐊᕙᑎᒥᒃ ᓄᓇᒥᒡᓗ ᖃᐅᔨᓴᕐᓂᖅ
ᐱᔭᕇᖅᑕᐅᓚᐅᖅᓯᒪᔪᖅ 1994-ᖑᑎᓪᓗᒍ. ᒫᓐᓇᐅᓕᖅᑐᖅ
ᖃᓄᐃᓕᐅᖅᑐᖃᕈᓐᓃᖅᑐᖅ ᐊᓯᖏᓐᓂᒃ ᑕᒫᓂ ᓄᓇᒥ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᒃᑯᑦ ᑲᓇᑕᒥ ᐱᓕᕆᓕᖅᑐᑦ ᑐᑭᑖᕈᑕᐅᓂᖏᓐᓂᒃ ᓯᕗᓂᒃᓴᒥ
ᐸᕐᓇᐅᑏᑦ ᑕᒫᓂ ᓄᓇᒥ.

ᖃᖓᑕᓲᒃᑯᑦ ᑕᑯᓪᓗᒍ ᓄᓇᖓ ᑕᒫᓂ.

fᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᑦ FOX-B (ᓇᓪᓗᐊᕐᔪᒃ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ :
ᓇᓪᓗᐊᕐᔪᒃ ᐃᓂᖃᖅᐳᖅ 32 ᑭᓛᒥᑕᓂᒃ ᓄᓇᖅᐱᐊᓂ ᐱᖓᖕᓇᖅᐸᓯᐊᓂᒃ ᓯᒡᔭᑕ
ᕿᑭᖅᑖᓘᑉ ᐊᒻᒪᓗ ᖃᓂᒋᔭᖏᓐᓂᒃ 75 ᑭᓛᒥᑕᐃᑦ Dᐆᕙᑉ ᑕᓯᖏᓐᓂᒃ.
ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ
ᓴᓇᔭᐅᓚᐅᖅᓯᒪᔪᖅ ᐊᒻᒪᓗ ᐊᐅᓚᑕᐅᓪᓗᓂ ᑕᐃᑲᓂ 1956-ᒥᒃ 1963-ᒧᑦ,
ᐱᖁᑎᖃᓚᐅᖅᓱᓂᓗ ᓯᕐᓗᐊᕌᓗᖕᒥᒃ, ᓄᓇᒃᑰᕈᑎᖃᕐᕕᖕᒥᒃ, ᐃᒡᓗᕋᓛᓂᒃ
ᑐᖁᖅᓯᓯᒪᕕᖕᓂᒃ, ᐅᖅᓱᐊᓗᖃᑕᐅᑎᓂᒃ, ᓇᐅᑦᑎᖅᑐᕐᕕᖕᓂᒃ ᖃᖓᑕᓲᕐᓂᒃ, 
ᐊᒻᒪᓗ ᒪᕐᕉᖕᓂᒃ ᒥᑦᑕᕐᕖᖕᓂᒃ. ᑖᒃᑯᓇᖓᑦ ᐱᑕᖃᓚᐅᖅᓱᑎᒃ ᓄᓇᓯᐅᑎᖃᕐᕕᒃ
ᐊᒥᐊᒃᑯᑐᐊᖑᓕᖅᑐᖅ. ᕿᓂᑐᒧᑦ ᓇᐅᑦᑎᕐᑐᕐᕕᓕᐅᖅᑐᖃᓚᐅᖅᑐᖅ 1991-ᖑᑎᓪᓗᒍ,
ᑕᐃᔅᓱ ᓂᓗ ᐃᓚᖏᑦ ᐃᒡᓗᕐᔪᐊᑦ ᑐᖓᕕᖏᑦ ᐋᕿᒋᐊᖅᑕᐅᓚᐅᖅᑐᑦ
ᐊᓯᔾᔨᖅᑕᐅᓪᓗᑎᒃ ᑕᒫᓂ ᓄᓇᒥ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐃᓚᖓᑦ ᐊᑦᓯᕕᕕᓂᑐᖃᖅ ᑕᒪᓂ ᐊᕕᒃᑐᓛᓯᒪᔪᓂ ᐱᑕᖃᖅᑐᖅ ᓂᑯᓪᕕᓂᕐᒥᒃ,
ᑳᐳᕕᓂᕐᒥᒃ ᐊᒪᓗ ᑰᐸᓪᕕᓂᕐᒥᒃ ᓱᕈᖅᑕᐅᓯᒪᔪᓂᒃ ᓄᓇᒥᒃ. ᑕᒪᓐᓇᑦᑕᐅᖅ ᓄᓇ
ᓂᑯᓪ ᑳᑦᒥᔭᒻᕕᓂᖃᖅᑐᖅ ᐹᑐᓖᖅᓯᐅᑎᓂᒃ, ᐊᖏᔪᐊᓗᖕᓂᒃ ᐊᒃᑕᑯᓕᒃ, ᐊᒻᒪᓗ
ᐱᖁᑎᕕᓂᐊᓗᖕᓂ ᐊᒻᒪᓗ ᖁᐊᖅᓰᕕᕕᓂᐊᓗᖕᓂᒃ, ᐊᐅᓚᑕᐅᑦᑎᐊᕆ -

ᐊᖃᕐᓂᐊᖅᑐᓂᒃ ᑎᖕᒥᖄᕆᐊᖃᖏᓐᓂᖏᓐᓄᑦ Chloroflurocarbons- CFC-ᓂᒃ
ᐳᓪᓚᓕᖕᓂᒃ. ᖃᓂᒋᔭᖏᓃᓚᐅᖅᑐᑦ 8,000 ᖃᑦᑕᐅᔭᕐᔪᐊᕕᓂᐊᓗᐃᑦ,
ᖃᐅᔨᓴᖅᑕᐅᔭᕆᐊᖃᕐᓂᐊᖅᑐᑦ ᖃᓄᖅ ᐊᒃᑕᖅᑕᐅᑦᑎᐊᕐᓂᖅᐹᖑᔪᓐᓇᕐᓂᐊᕐᒪᖔᑕ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐃᖕᒥᓂᒃ ᐊᐅᓚᑕᐅᔪᖅ ᖃᓂᑦᑐᒥᒃ ᓇᐅᑦᑎᖅᑐᕐᕕᓕᐊᖑᓯᒪᔪᖅ ᓱᓕ ᐊᐅᓚᑕᐅᔪᖅ
ᑕᐅᑲᓂ FOX-B-ᒥ ᓄᓇᒥ. 

ᐱᓕᕆᐊᒃᓴᓂᒃ ᐊᕕᒃᑕᐅᓯᒪᔫᑦ 1 ᐊᒻᒪᓗ 2 ᐊᕙᑎᒥᒃ ᓄᓇᒥᒡᓗ ᖃᐅᔨᓴᕐᓂᖅ
ᐱᔭᕇᖅᑕᐅᓚᐅᖅᓯᒪᔪᖅ 1993-ᖑᑎᓪᓗᒍ. ᒫᓐᓇᐅᓕᖅᑐᖅ
ᖃᓄᐃᓕᐅᖅᑐᖃᕈᓐᓃᖅᑐᖅ ᐊᓯᖏᓐᓂᒃ ᑕᒫᓂ ᓄᓇᒥ. 

ᓯᕗᓂᒃᓴᒥ ᐸᕐᓇᐅᑏᑦ:
ᒪᓕᒃᑕᐅᓪᓗᑎᒃ ᑲᓇᑕᓕᒫᒥ ᓇᓗᓇᐃᕐᑯᑎᕆᓂᕐᒧᑦ ᐊᑐᖅᑕᐅᕙᒃᑐᑦ
ᓱᕈᕐᓇᖅᑐᖃᖅᑐᓄᑦ ᓄᓇᓄᑦ, FOX-B ᓄᓇᖓ ᓇᓗᓇᐃᒃᑯᑦᑎᖅᑕᐅᓯᒪᔪᖅ
ᓇᓗᓇᐃᒃᑯᑕᓕᖕᒥᒃ 2-ᒥᒃ. ᒪᓐᓇᐅᓕᖅᑐᖅ ᐊᓯᖏᓐᓂᒃ ᐸᕐᓇᐅᑎᑕᖃᖏᑦᑐᖅ
ᓴᓗᒻᒪᖅᓴᐃᓂᕐᒧᑦ.  

ᖃᖓᑕᓲᒥᑦᑐᓄᑦ ᑕᑯᔭᐅᓪᓗᓂ. ᐃᖃᓇᐃᔭᕐᕕᖓᑦ ᑲᓇᑕᒥᒃ ᓴᐳᓐᓂᐊᖅᑕᐅᑎᑦᑎᔨᒃᑯᑦ
ᖃᓂᑦᑐᒧᑦ ᖃᐅᔨᓴᕈᑎᖓᑦ ᑕᑯᒃᓴᐅᔪᖅ ᖁᓛᓂ ᓴᐅᒥᒃᐸᓯᖕᒥ. ᑕᐃᓐᓇ FOX-B-ᖑᕙᓚᐅᖅᑐᖅ
ᓄᓇᓕᕋᓛᖑᑲᐃᓇᓚᐅᖅᓯᒪᔪᖅ ᑕᑯᒃᓴᐅᔪᖅ ᐊᑖᓂ ᑕᓕᖅᐱᐊᓂ. 

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑭᖅᑖᓗᖕᒥ

ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᑦ FOX-C (ᐃᖃᓗᒐᖅ) 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖓ FOX-C ᐃᖃᓗᒐᕐᓂ ᐃᓂᓕᒃ
ᑲᓇᖕᓇᖅᐸᓯᐊᓂᒃ ᕿᑭᖅᑖᓗᖕᒥᒃ ᖃᓂᒋᔭᖏᓐᓂᒃ 240 ᑭᓛᒥᑕᐃᑦ
ᐅᐊᖕᓇᖅᐸᓯᐊᓂᒃ ᕿᑭᖅᑕᕐᔪᐊᑉ ᐊᒻᒪᓗ 250 ᑭᓛᒥᑕᓂᒃ ᓂᒋᐊᓂᒃ 
ᑲᖏᖅᑐᒑᐱᐅᒃ. ᑕᒪᓐᓇ ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ
ᓇᐅᑦᑎᖅᑐᕐᕕᒃᓴᖓᑦ ᓴᓇᔭᐅᓚᐅᖅᓯᒪᔪᖅ  1957-ᒥᒃ ᐊᒻᒪᓗ
ᕿᒪᒃᑕᐅᑐᐃᓐᓇᕐᓂᑰᓪᓗᓂ 1963-ᒥ. 

ᓄᓇᖃᖃᖅᑐᓕᕆᔨᒃᑯᑦ ᑲᓇᑕᒥ ᐱᔭᕇᖅᓯᓚᐅᖅᓯᒪᔪᑦ ᑐᑭᓯᓂᐊᖅᑕᐅᓯᒪᑦᑎᐊᖅᑐᓂᒃ
ᓄᓇᐃᑦ ᖃᐅᔨᓴᖅᑕᐅᓂᖏᓐᓂᒃ ᐱᓕᕆᐊᒃᓴᓂᒃ 2004-ᖑᑎᓪᓗᒍ. ᑕᐃᔅᓱᒪᓂ
ᓄᓇᓕᖕᒥᐅᑕᐃᑦ ᑐᑭᓯᓂᐊᕐᕕᐅᓚᐅᖅᓯᒪᒋᕗᑦ ᕿᑭᖅᑕᕐᔪᐊᕐᒥᐅᓪᓗ
ᑲᖏᖅᑐᒑᐱᖕᒥᐅᓪᓗ, ᓄᓇᐃᑦ ᑕᑯᓂᐊᖅᑕᐅᓚᐅᖅᓯᒪᓪᓗᑎᒃ ᓄᓇᓕᖕᒥᐅᑕᐅᔪᓄᑦ
ᑖᒃᑯᓇᖓᑦ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ? 
ᑕᒪᓐᓇ ᓄᓇ ᐊᒃᑕᑯᖃᓚᐅᖅᑐᖅᓯ ᐃᒡᓗᕐᔪᐊᕕᓂᕐᓂᒃ, ᐃᓚᖃᖅᓱᑎᒃ
ᐊᔅBᐃᐊᔅᑐᔅᓕᖕᓂᒃ ᐃᓗᐹᕈᑕᖃᖅᑐᓂᒃ ᓴᓂᕋᖏᓐᓂ ᐊᒻᒪᓗ ᓇᑎᕐᓂ.
ᓱᕈᕐᓇᖅᑐᖃᐅᓚᐅᖅᑐᑦ ᓄᓇᐃᑦ ᐅᖅᓱᐊᓗᒃᓴᔭᕕᓂᕐᒥᒃ, ᑳᐸᒥᒃ, ᑯᕉᓂᔭᒻᒥᓕᖕᒥᒃ,
ᐅᖁᒪᐃᑦᑐᒥᒃ ᓴᕕᕋᔭᕕᓂᕐᓂᒃ ᐊᒻᒪᓗ Zᐃᖕᒃᒥᒃ. PCB-ᓂᒃ ᓱᕈᕐᓇᖅᑐᖃᓚᐅᕐᒥᔪᖅ
ᒥᖑᐊᖅᑕᐅᓯᒪᔪᓂᒃ ᖄᖏᓐᓂᒃ ᐃᓚᖏᓐᓂ ᐃᒡᓗᕐᔪᐊᑦ. 

ᓴᓗᒻᒪᖅᓴᖅᑕᐅᕌᓂᒃᓯᒪᔪᖅ
ᐊᑭᖃᐅᖅᑐᖅ $12 ᒥᓕᔭᓐᓂᒃ ᓴᓗᒻᒪᖅᓴᐃᓂᕐᒧᑦ ᑳᓐᑐᓛᒃᑖᕆᔭᐅᓚᐅᖅᑐᖅ ᐊᒻᒪᓗ
ᐊᓯᖓ ᐊᑭᖃᓚᐅᖅᑐᖅ $5.2 ᒥᓕᔭᓐᓂᒃ ᑕᖕᒫᕐᕕᖃᖅᑎᑦᑎᓂᕐᒧᑦ ᑳᓐᑐᓛᒃᑕᕆᔭᐅᔪᖅ
ᐱᓕᕆᐊᒃᓴᖅ, ᑐᓂᔭᐅᓚᐅᖅᑐᑦ ᐃᓄᖕᓄᑦ ᓇᖕᒥᓂᕆᔭᐅᔪᒧᑦ ᕿᑭᖅᑖᓗᒃ
ᑯᐊᐳᕇᓴᒃᑯᓐᓄᑦ, 2006-ᖑᑎᓪᓗᒍ, ᐊᒻᒪᓗ ᐱᓕᕆᐊᒃᓴᐃᑦ ᐱᔭᕇᖅᑕᐅᓚᐅᖅᓯᒪᔪᑦ
2008-ᖑᑎᓪᓗᒍ. ᓴᓗᒻᒪᖅᓴᖅᑕᐅᔪᓂᒃ, ᒪᑯᓂᖓ ᐱᓕᕆᐊᖃᓚᐅᖅᑐᑦ. 
• ᐲᔭᖅᑕᐅᓂᖏᓐᓂᒃ ᐳᖅᑲᖅᑕᐅᓂᖏᓐᓂᓗ ᓱᕈᕐᓇᖅᑐᖃᖅᑐᑦ ᐱᖁᑎᕖᓂᑦ,

ᐊᔅBᐃᐊᔅᑐᔅᖃᖅᑐᓪᓗ ᐊᒻᒪᓗ PCB-ᖃᖅᑐᑦ;
• ᐲᔭᖅᑕᐅᓂᖏᑦ ᐃᒡᓗᕐᔪᐊᕕᓃᑦ, ᓴᓇᕝᕕᕕᓂᐊᓗᐃᑦ, ᐊᒻᒪᓗ

ᐅᖅᓱᐊᓗᖃᐅᑎᕕᓃᑦ;
• ᐳᐊᕐᕆᔭᖅᑕᐅᓂᖏᑦ (ᖃᓗᕋᖅᑕᐅᓂᖏᑦ) ᓱᕈᕐᓯᒪᔪᖃᖅᑐᑦ ᓄᓇᐃᑦ ᐃᑉᔪᐃᑦ;

ᐊᒻᒪᓗ
• ᐱᔭᖅᑕᐅᓂᖏᑦ ᐊᒃᑕᑯᕈᖅᓯᒪᔪᑦ

ᐃᓄᐃᑦ ᐃᖃᓇᐃᔭᖅᑎᑕᐅᓚᐅᖅᑐᑦ ᐊᒻᒪᓗ ᐃᓕᓐᓂᐊᖅᑎᑕᐅᓚᐅᖅᓱᑎᒃ,
ᓯᕗᓪᓕᐅᑎᑕᐅᓚᕐᐅᕐᒪᑕ ᑕᒪᒃᑯᐊ ᐱᓕᕆᐊᖑᓂᖏᓐᓂᒃ. ᑕᐃᒪᐃᓐᓂᖏᓐᓄᑦ, 93
ᐳᓴᓐᑏᑦ ᓯᕗᓪᓕᐅᑎᑕᐅᔪᑦ ᑳᓐᑐᓛᒃᑖᖅᑎᑕᐅᔪᓄᑦ ᐱᓕᕆᑎᑕᐅᓚᐅᖅᑐᑦ ᐃᓄᐃᑦ
ᓄᓇᒦᖃᑕᐅᓪᓗᑎᒃ ᑕᐅᕙᓃᖃᑕᐅᓚᐅᖅᑐᑦ. 

ᓯᕗᓂᒃᓴᒥ ᐸᕐᓇᐅᑏᑦ
ᓄᓇᖃᖄᖅᑐᓕᕆᔨᕆᒃᑯᑦ ᐊᑐᓕᖅᑎᑦᑎᓯᒪᓕᖅᑐᑦ 25-ᓄᑦ ᐊᕐᕋᒎᓄᑦ
ᓇᐅᑦᑎᖅᑐᖅᐸᓕᐊᖏᓐᓇᕐᓂᕐᒧᑦ ᐸᕐᓇᐅᑎᓂᒃ FOX-C-ᒥ ᐃᖃᓗᒐᕐᓂ ᑕᓯᕐᒥ
ᐅᔾᔨᖅᑐᑦᑎᐊᕈᒪᒧᑦ ᓴᓗᒻᒪᖅᑕᐅᓚᐅᖅᑐᑦ ᐋᕿᐅᒪᑦᑎᐊᕈᑕᐅᖏᓐᓇᕐᓂᐊᕐᓂᖏᓐᓂᒃ. 

ᑕᑯᓪᓗᒐ FOX-C ᓯᕗᓂᐊᒍᑦ ᑭᖑᓂᐊᒍᓪᓗ ᓴᓗᒻᒪᖅᓴᖅᑕᐅᓂᖓᓂᒃ.

ᖃ ᐅ ᔨ ᓴ ᑎ ᑦ ᑎ ᓵ ᕈ ᑦ
ᐃᓂᖓ ᐃᖃᓗᒑᕐᔪᒃ FOX-C ᐃᓛᒍᑦ
ᐊᔪᕐᓇᕈᑎᖃᓪᓚᕆᓚᐅᖅᑐᖅ: ᒥᑦᑕᕐᕕᖃᖏᒻᒪᑦ,
ᖁᓕᒥᒎᓕᒃᑯᑦ ᑭᓯᐊᓂ ᑎᑭᑕᐅᔪᓐᓇᖅᓱᓂ.
ᐊᑕᐅᓰᖅᓱᑎᒡᓗᓐᓃᑦ, ᐱᓕᕆᔩᑦ 12-ᓂᒃ ᐅᓗᓂᒃ
ᑕᐅᕙᓃᓚᐅᖅᑐᑦ ᑎᑭᑕᐅᓚᐅᖏᑕᐃᓐᓇᖅᓱᑎᒃ ᐱᖁᑎᓂᒃ
ᐱᔭᕆᐊᖃᖅᑕᖏᓐᓂᒃ ᑎᑭᐅᔾᔭᐅᓂᖅ ᐊᔪᓕᖅᓯᒪᓪᓗᑎᒃ
ᓯᓚ ᐱᐅᖏᓐᓂᖓᓄᑦ.

ᕿᑭᖅᑖᓗᖕᒥᐅᓂ ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᑦ FOX-D (ᑭᕕᑑᖅ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᑭᕕᑑᖅ FOX-D ᐃᓂᓕᒃ ᓂᒋᖅᐸᓯᐊᑕ ᑲᓇᖕᓇᖓᓂᒃ ᕿᑭᖅᑖᓘᑉ, 50 ᑭᓛᒥᑕᓂᒃ
ᑲᓇᖕᓇᖓᓂᒃ ᕿᑭᖅᑕᕐᔪᐊᑉ. ᑕᒪᓐᓇ ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ
ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ ᓴᓇᔭᐅᓚᐅᖅᓯᒪᔪᖅ  1957-ᒥᒃ ᐊᒻᒪᓗ
ᕿᒪᒃᑕᐅᑐᐃᓐᓇᕐᓂᑰᓪᓗᓂ 1963-ᒥ. ᖁᓚᓃᓐᓂᖅᓴᖅ ᓄᓇᖓ ᑕᒪᓐᓇ ᖃᖃᔮᑉ
ᖄᖓᓃᑦᑐᖅ, ᐱᖁᑎᖃᓚᐅᖅᑐᖅ ᓇᓚᐅᑎᐊᓗᖕᓄᑦ ᓴᕕᒐᐅᔭᖕᓗᖕᒥᒃ,
ᓄᓇᓯᐅᑎᑯᑖᖕᒥᒃ, ᓯᕐᓗᐊᕐᒥᒃ, ᓄᓇᒃᑰᕈᑎᖃᕐᕕᖕᒥᒃ, ᒪᕐᕉᖕᓂᒡᓗ ᐊᖏᔪᐊᓘᖕᓂᒃ
ᐅᖅᓱᐊᓗᖃᐅᑎᐊᓘᖕᓂᒃ. ᒪᑐᔭᐅᕋᑖᖅᓯᒪᓕᖅᑎᓪᓗᒍ 1963-ᒥ, ᓄᓇᒃᑰᕈᑎᑯᑖᒃ
ᓱᕋᓚᐅᖅᓯᒪᔪᖅ ᐃᑯᐊᓚᖕᓂᕐᒧᑦ. ᐊᑦᑎᖕᓂᖅᓴᒦᑦᑐᑦ ᓄᓇᒥᒃ, ᓯᒡᔭᖅᐸᓯᐊᓃᑦᑐᑦ
ᓵᖓᔪᑦ ᕿᑭᖅᑖᓘᐃᓪᓗ ᐊᑯᑭᑦᑐᕐᒥᐅᓪᓗ ᐃᑭᕋᓴᖓᓂ, ᐱᖁᑎᖃᓚᐅᕐᒥᔪᑦ
ᐅᖅᓱᐊᓗᖕᓂᒃ ᑐᖁᖅᓯᓯᒪᕝᕕᐊᓗᖕᓂᒃ, ᒥᑦᑕᕐᕕᖕᒥᒃ, ᐊᒻᒪᓗ ᓯᒡᔭᒧᑦ ᓄᓈᕐᕕᖕᒥᒃ. 

ᐊᑯᓐᓂᖏᓐᓂᒃ ᐊᕐᕋᒍᐃᑦ 1963 ᐊᒻᒪᓗ 1992, ᑕᒪᓐᓇ ᓄᓇ ᐃᓚᒋᔭᐅᓚᐅᖅᓯᒪᔪᖅ
ᐊᐅᔪᐃᑦᑐᕐᒧᑦ ᑲᓇᑕᓕᒫᒥ ᒥᖑᐃᖅᓯᕐᕕᖕᒧᑦ, ᐊᒻᒪᓗ ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ
ᐃᓛᒍᑦ ᓴᓗᒻᒪᖅᓴᐅᓚᐅᖅᓯᒪᔪᑦ ᓄᓇᖓᓂᒃ, ᐲᔭᐃᓪᓗᑎᒃ ᐱᖁᑎᕕᓂᖕᓂᒃ ᐊᒻᒪᓗ
ᐊᒃᑕᖅᑕᐅᓪᓗᑎᒃ ᐃᒡᓗᕐᔪᐊᑦ. 

ᒫᓐᓇᐅᔪᖅ ᑕᒪᓐᓇ ᓄᓇ ᓱᓕ ᐱᑕᓕᒃ ᐱᖁᑎᕕᐊᓄᖕᓕᒃ, ᑲᑕᒃᓯᒪᓕᖅᑐᒥᒃ
ᓈᓚᐅᑎᐊᓗᖕᓄᑦ ᓴᕕᒐᐅᔮᓗᖕᓂᒃ, ᐃᒡᓗᕐᔪᐊᕐᓄᑦ ᑐᖓᕕᖕᓂᒃ, ᐊᒻᒪᓗ
ᐊᒥᐊᑯᕕᓂᕐᒥᒃ ᐃᑯᐊᓚᒃᑐᕕᓂᐅᓚᐅᖅᓯᒪᔪᓂᒃ ᓄᓇᓯᐅᑎᑯᑖᖕᒥᒃ,
ᐅᖅᓱᐊᓗᖃᑕᐅᕕᓂᕐᓂᒃ, ᒪᕐᕉᓂᒃ ᐊᑦᓯᕖᖕᓂᒃ. ᐊᒥᓱᒐᓴᐅᒋᕗᑦ ᑕᐃᔅᓱᒪᓂᓂᑕᐃᑦ
ᑕᑯᔪᒥᓇᖅᑐᑦ ᑕᒫᓃᑦᑐᑦ ᓄᓇᒥ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᓄᓇᖓᓂ ᐃᑉᔪᖅ ᓱᕈᖅᑕᐅᓯᒪᔪᖅ PCB-ᓄᑦ, ᐅᖁᒪᐃᑦᑐᓄᑦ ᓴᕕᕋᔭᖕᓄᑦ ᓕᐊᑦᒧᑦ,
Zᐃᖕᑭᒧᑦ, ᑳᐸᒧᑦ ᐊᒻᒪᓗ ᑳᑦᒥᔭᒻᒧᑦ ᐹᑐᓖᕕᓂᕐᓄᑦ. ᓄᓇᖓ ᐊᒃᑕᑯᐃᓐᓇᐅᔪᖅ
ᐊᒃᑕᕐᕕᕕᓂᕐᒥᒃ ᐊᒥᓱᒐᓴᐅᓗᑎᒡᓗ ᓱᓕ ᐊᒥᐊᒃᑯᔫᑦ ᓇᑉᐸᖓᔪᑦ ᐃᒡᓗᕕᓃᑦ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐱᓕᐊᒃᓴᐃᑦ ᐊᕕᒃᑐᖅᓯᒪᔪᑦ 1 ᐊᒻᒪᓗ 2 ᐊᕙᑎᒥᒃ ᓄᓇᒥᒡᓗ
ᖃᐅᔨᓴᖅᑕᐅᕌᓂᓚᐅᖅᓯᒪᔪᑦ 1993-ᖑᑎᓪᓗᒍ.  ᐱᓕᕆᐊᒃᓴᐃᑦ ᐊᕕᒃᓯᒪᓂᖏᓐᓂᒃ
2-ᒥᒃ  ᐊᕙᑎᒥᒃ ᓄᓇᒥᒃ ᖃᐅᔨᓴᖅᑕᐅᑦᑎᐊᒃᑲᓐᓂᓕᓚᐅᕐᒥᔪᖅ ᐋᒐᓯ 2011-
ᖑᑎᓪᓗᒍ. ᓄᓇᖃᖄᖅᑐᓕᕆᔨᒃᑯᑦ ᒫᓐᓇᐅᓕᖅᑐᖅ ᐱᔭᕇᖅᓯᕙᓪᓕᐊᓕᖅᑐᑦ
ᑲᓇᑕᓕᒫᒥ ᓇᓗᓇᐃᒃᑯᑦᑎᖅᑕᐅᓂᖏᓐᓄᑦ ᐊᑐᖅᑕᐅᕙᒃᑐᓂᒃ
ᓇᓗᓇᐃᑯᑕᓕᐅᕐᓂᕐᒥᒃ ᑖᔅᓱᒧᖓ ᓄᓇᒧᑦ. 

ᓯᕗᓂᒃᓴᒥ ᐸᕐᓇᐅᑏᑦ:
ᓄᓇᖃᖄᖅᑐᓕᕆᔨᒃᑯᑦ ᑐᑭᓕᐅᖅᐸᓪᓕᐊᓕᖅᑐᑦ ᓯᕗᓂᒃᓴᒥ ᐸᕐᓇᐅᑎᒃᓴᓄᑦ
ᑕᒪᐅᖓ ᓄᓇᒧᑦ. 

ᓄᓇᖃᖄᖅᑐᓕᕆᔨᒃᑯᓐᓄᑦ ᓴᓇᔨᐅᖃᑕᐅᔪᖅ ᐊᒡᒐᖅᑐᖅ ᐃᓗᑐᓂᕐᒥᒃ ᐊᕙᓗᐊᓂ ᓄᓇᒃᑰᕈᑎᓂᒃ ᓴᓇᕝᕕᕕᓂᐅᑉ
ᖃᐅᔨᓴᖅᑕᐅᓂᖏᓐᓂ ᐅᖅᓱᐊᓗᖃᖅᑎᒋᓂᖏᑦ ᑕᒫᓂ.

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑭᖅᑖᓗᖕᒥᐅᓂ 

ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᑦ FOX-E (DᐆᕐBᐃᓐ ᕿᑭᖅᑕᖓ)
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
FOX-E ᐃᓂᓕᒃ DᕐBᐊᓐ ᕿᑭᖅᑕᖓᓂᒃ, ᕿᑭᖅᑕᓗᐃᓪᓗ ᐊᑯᑭᑦᑐᕐᒥᐅᓪᓗ
ᐊᑯᓐᓂᖓᓂ ᐃᑭᕋᓴᖓᓂ. ᕿᑭᖅᑕᕐᔪᐊᖅ, ᐃᓂᓕᒃ 95 ᑭᓛᒥᑕᓂᒃ ᐅᐊᖕᓇᖅᐸᓯᐊᑕ
ᐱᖓᖕᓇᖓᓂ, ᖃᓂᓐᓂᖅᐹᖑᕗᖅ ᓄᓇᓕᐅᔪᖅ. FOX-E ᑕᒪᓐᓇ
ᕿᑎᐊᓃᓐᓂᖅᓴᐅᔪᒥᒃ ᐅᖓᓯᒃᑎᒋᔪᒥᒃ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᒃᓴᖓᑦ
ᓴᓇᔭᐅᓚᐅᖅᓯᒪᔪᖅ  1957-ᒥᒃ ᐊᒻᒪᓗ ᕿᒪᒃᑕᐅᑐᐃᓐᓇᕐᓂᑰᓪᓗᓂ 1963-ᒥ.
ᓄᓇᖃᖄᖅᑐᓕᕆᔨᒃᑯᑦ ᑲᓇᑕᒥ ᑕᒪᓐᓇ ᓄᓇ ᑲᒪᒋᔭᐅᒋᐊᓕᓚᐅᖅᓯᒪᔪᖅ 1965-ᒥ.  

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᓱᕈᕐᓇᖅᑐᓖᑦ ᐃᓚᖃᓚᐅᖅᑐᑦ ᐅᓗᕆᐊᓇᖅᑐᖃᖅᑐᓂᒃ ᐅᓗᕆᐊᓇᖅᑐᖃᖏᑦᑐᓂᒡᓗ
ᐊᑐᖅᑕᐅᖃᑦᑕᖅᑐᕕᓂᐅᔪᓂᒃ, ᕿᒪᒃᑕᐅᑐᐃᓐᓇᕐᓂᑯᓂᒃ ᐃᒡᓗᕐᔪᐊᕕᓂᒐᓚᖕᓂᒃ,
ᐊᒻᒪᓗ ᓱᕈᖅᑕᐅᓯᒪᓪᓗᑎᒃ ᓄᓇᐃᑦ ᐃᑉᔪᐃᑦ. ᓱᕈᕐᓇᖅᑐᑦ ᐃᓱᒪᓘᑕᐅᓗᐊᓚᐅᖅᑐᑦ
ᐱᑕᖃᕐᓂᖏᑦ PCB, ᑐᖁᓐᓇᖅᑐᑦ (ᐊᕐᔅᓂᒃ) ᑳᑦᒥᔭᓐ ᐹᑐᓖᖅᓯᐅᑎᕕᓃᑦ, ᑰᐸᓪᑦ, ᑳᐳᕐ,
ᓂᑯᓪ ᓴᕕᕋᔭᒃᓴᔭᒃ, ᓂᑯᓪ, Zᐃᖕᒃ, ᐊᔅBᐃᐊᔅᑐᔅ ᐊᒻᒪᓗ ᐅᖅᓱᐊᓗᕕᓂᓖᑦ. 
ᐱᑕᖃᕐᒥᔪᖅ ᖃᓂᒋᔭᖏᓐᓃᑦᑐᓂᒃ 7,000-ᓂᒃ ᖃᑦᑕᐅᔭᕐᔪᐊᕕᓂᕐᓂᒃ
ᐲᔭᖅᑕᐅᓯᒪᔭᕆᐊᖃᕐᓂᐊᖅᑐᓂᒃ ᑕᒫᓐᖓᑦ ᓄᓇᒥᒃ.

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐃᓄᓕᕆᔨᑐᖃᒃᑯᓐᓄᑦ ᐱᔭᕇᖅᓯᓚᐅᖅᑐᑦ ᐊᕙᑎᒥᒃ, ᐃᓄᖃᕐᕕᕕᓂᐅᔪᓂᒃ ᐊᒻᒪᓗ
ᓄᓇᐅᑉ ᐃᓗᐊᓂ ᖃᐅᔨᓴᖅᑕᐅᓂᖏᓐᓂᒃ FOX-E-ᒥᒃ, ᐊᒻᒪᓗ ᖃᓂᒋᔭᖓᓂᒃ
ᐸᓪᓗᕐᕕᖕᒥᒃ ᕿᑭᖅᑕᖓᓂᒃ 2010-ᖑᑎᓪᓗᒍ. ᑭᖑᓂᐊᒍᑦ ᑕᒪᒃᑭᐊ,
ᓴᓗᒻᒪᖅᓴᖅᑕᐅᓂᖏᓐᓄᑦ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᑦ ᓴᓇᔭᐅᓚᐅᕐᒥᔪᑦ
ᑐᓴᕐᕕᐅᖄᓚᐅᖅᓱᑎᒃ ᓄᓇᓕᖕᒥᐅᑦ ᕿᑭᖅᑕᕐᔪᐊᕐᒥᒃ. 

ᓯᕗᓂᒃᓴᒥ ᐸᕐᓇᐅᑏᑦ:
ᓄᓇᖃᖄᖅᑐᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ ᓴᓇᔨᓕᕆᔨᒃᑯᖏᑦ ᒐᕙᒪᒃᑯᓐᓂᒡᓗ
ᐱᔨᑦᑎᕋᐃᔨᖏᑦ (PWGSC-ᑯᑦ) ᐱᓕᕆᖃᑎᒌᓚᐅᖅᑐᑦ ᓴᕿᑦᑎᓂᐊᓕᖅᑎᓪᓗᒋᑦ
ᑐᒃᓯᕋᐅᑎᓂᒃ ᐆᒃᑐᖁᔨᓂᕐᒧᑦ ᐱᓕᕆᐊᒃᓴᓂᒃ ᓴᓗᒻᒪᖅᓴᖅᑕᐅᓂᖏᓐᓄᑦ ᑕᒪᕐᒥᒃ
FOX-E ᐊᒻᒪᓗ ᖃᓂᒋᔮᓃᑦᑐᖅ ᐸᓪᓗᕐᕕᒃ ᕿᑭᖅᑕᖅ. ᐱᓕᕆᐊᒃᓴᓂᒃ ᓵᓚᒃᓴᕈᑏᑦ
ᑐᓂᔭᐅᓚᐅᖅᑐᑦ ᐄᐳ 2012-ᒥ. 

ᕿᑭᖅᑕᕐᔪᐊᕐᒥᐅᑕᖅ ᐃᓐᓇᑐᖃᖅ ᒫᑯᓕ ᐊᐅᓪᓚᕿᐊᖅ, ᐊᐅᓚᔨᑎᓪᓗᒍ ᑕᐃᔅᓱᒪᓂ ᐸᓪᓗᕐᕕᒻᒥ ᐊᒻᒪᓗ DᕐBᐊᓐ ᕿᑭᖅᑕᖓᓂᒃ,
ᐊᐅᓚᐅᓯᕆᔭᖓᓄᑦ ᑕᐃᓚ ᐃᔅᐱᑕᒧᑦ AECOM-ᑯᓐᓂᒃ, ᓄᓇᓕᖕᒥᐅᑦ ᑲᑎᒪᑎᓪᓗᒋᑦ. 

ᕿᑭᖅᑖᓗᖕᒥᐅᓂ ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᐸᓪᓗᕐᕕᒃ
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ:
ᐸᓪᓗᕐᕕᒃ ᕿᑭᖅᑕᓂᖅ ᐃᓂᓕᒃ ᖃᓂᒋᔭᖏᓐᓂᒃ 80 ᑭᓛᒥᑕᐃᑦ ᓂᒋᐊᑕ
ᑲᓇᖕᓇᖅᐸᓯᐊᓂᒃ ᕿᑭᖅᑕᕐᔪᐊᑉ, ᐊᒻᒪᓗ ᑎᑭᑕᐅᔪᓐᓇᖅᓱᓂ ᑭᓯᐊᓂ ᐅᒥᐊᖅᑐᕐᓗᓂ
ᐅᕝᕙᓗᓐᓃᑦ ᕿᓕᒥᒎᓕᒃᑎᒍᑦ. ᐃᓄᐃᑦ ᓄᓇᖃᖃᑦᑕᐃᓐᓇᖅᑐᑐᖃᐅᕗᑦ ᑕᒫᓂ
ᑕᐃᔅᓱᒪᓂᓂᒃ ᖃᐅᔨᒪᔭᐅᔪᒥᒃ 1884-ᒥᒃ. 

ᐊᒥᐊᓕᑲᒥᐅᑕᐃᑦ ᐅᓇᑕᖅᑐᓴᖏᑦ ᓴᓇᓚᐅᖅᓯᒪᔪᑦ ᐊᐅᓚᑦᑎᓪᓗᑎᒡᓗ
ᓯᓚᓐᓂᐊᕐᕕᖕᒥᒃ ᑕᒫᓂ ᕿᑭᖅᑕᖓᓂᒃ 1943-ᒥᒃ 1945-ᒧᑦ. ᑕᐃᓐᓇ
ᓯᓚᓐᓂᐊᖅᑕᐅᕝᕕᒃ ᐊᑦᑎᖅᑕᐅᓚᐅᖅᓯᒪᔪᖅ Crystal III ᑯᕆᔅᑐᓪ III-ᒥᒃ,
ᐊᐅᓚᑕᐅᓕᓚᐅᖅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᖏᕐᕋᔪᓕᕆᔨᒃᑯᖏᓐᓄᑦ,
1945-ᒥᒃ ᐱᒋᐊᖅᓱᑎᒃ ᑎᑭᓗᒋᑦ 1956-ᒧᑦ. ᓄᓇ ᑕᒪᓐᓇ ᐊᐅᓪᓚᕐᕕᐅᓕᓚ -
ᐅᖅᓯᒪᔪᖅ ᕿᒪᒃᑕᐅᓪᓗᓂ 1956-ᖑᑎᓪᓗᒍ. ᐃᓄᐃᑦ ᐸᓪᓗᕐᕕᖕᒥᐅᑕᐃᑦ
ᓄᒃᑎᖅᑕᐅᓚᐅᖅᓯᒪᔪᑦ ᖃᓂᑦᑐᒧᑦ ᕿᑭᖅᑕᕐᔪᐊᕐᒧᑦ ᐊᑯᓐᓂᖏᓐᓂᒃ ᐊᕐᕋᒍᓂᒃ 1964
ᐊᒻᒪᓗ 1968. 1983-ᒥ, ᐃᓄᐃᑦ ᕿᑭᖅᑕᕐᔪᐊᕐᒥᐅᑦ ᐱᒋᐊᖅᑎᑦᑎᓚᐅᖅᓯᒪᔪᑦ
ᓴᓗᒻᒪᖅᓴᖅᑕᐅᓂᖓᓂᒃ ᕿᑭᖅᑕᐃᑦ, ᐃᓚᖃᓚᐅᖅᑐᓂᒃ ᐱᖁᑎᕕᓂᕐᓂᒃ
ᑲᑎᖅᓱᖅᑕᐅᓯᒪᔪᓂᒃ, ᓯᖃᓕᑎᖅᑕᐅᔪᓂᒃ, ᖁᓕᕇᓕᖅᑐᖅᑕᐅᓯᒪᔪᕕᓂᐅᔪᓂᒡᓗ
2,000 ᖃᑦᑕᕐᔭᕐᔪᐊᕕᓃᑦ ᕿᑎᖅᐸᓯᐊᓃᑎᑕᐅᔪᕕᓂᐅᔪᓂᒃ. 

ᐊᒥᓱᒐᓴᐃᑦ ᑕᐃᔅᓱᒪᓂᓂᑕᐃᑦ ᑕᑯᔪᒥᓇᖅᑐᑦ ᓱᓕ ᑕᐅᕙᓃᑦᑐᑦ ᓄᓇᒥᒃ,
ᐃᓚᖃᖅᓱᑎᒃ ᕼᐊᒻᒪᓚᑦᑯᑦ ᓄᓇᕕᓂᖃᕐᕕᖓᓐᓂᒃ, ᐊᒻᒪᓗ ᐃᓗᕕᕕᓂᕐᓂᒃ ᑕᐃᒪᖓᑦ
1900-ᖏᑦ ᐊᕐᕋᒍᐃᑦ ᐱᒋᐊᓚᐅᖅᓯᒪᓂᖏᓐᓂᒃ. ᑕᒪᒃᑯᐊ ᑕᑯᔪᒥᓇᖅᑐᑦ
ᐊᒃᑐᖅᑕᐅᓯᒪᓂᐊᖏᑦᑐᑦ ᓴᓗᒻᒪᖅᓴᖅᑕᐅᕙᓪᓕᐊᖏᓐᓂᒃ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᐊᒥᓱᒐᓴᐃᑦ ᓱᕋᖅᑎᖅᓯᒪᓕᖅᑐᑦ ᓇᑉᐸᖓᔪᓐᓃᖅᑐᓪᓗ ᐃᒡᓗᕐᔪᐊᕕᓃᑦ ᓱᓕ
ᓄᓇᒦᑦᑐᑦ, ᐃᓚᖏᑦ ᐃᓱᒪᓘᖕᓇᖅᑐᖃᖅᑐᑦ ᓲᕐᓗ ᐅᖁᒪᐃᑦᑐᓂᒃ ᓴᕕᕋᔭᒃᓴᔭᕐᓂᒃ,
ᓕᐊᑦᒥᒃ, Zᐃᖕᒃ, ᑳᑦᒥᔭᓐ ᐸᑐᓖᖅᓯᐅᑏᑦ ᐊᒻᒪᓗ ᑳᐸ, ᐊᒻᒪᓗ ᐅᖅᓱᐊᓗᕕᓂᒐᓛᓗᐃᑦ.
ᓄᓇᒦᑦᑐᖃᖅᑐᖅ ᓱᓕ ᐊᖏᔫᑎᓂᒃ ᕿᒪᒃᑕᐅᓯᒪᑐᐃᓐᓇᖅᑐᓂᒃ
ᓴᓇᕐᕈᑎᕕᓂᐊᓗᖕᓂᒃ, ᓴᕕᕋᔭᖕᓂᒃ ᐊᒃᑕᕐᕕᕕᓂᕐᒥᒃ ᐊᒻᒪᓗ ᖃᓂᒋᔭᖏᓃᑦᑐᑦ
81,200 ᖃᑦᑕᐅᔭᕐᔪᐊᑦ ᐊᒻᒪᓗ ᓴᕕᕋᔭᐃᑦ ᐊᒃᑕᒐᒃᓴᐃᑦ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᓄᓇᖃᖄᖅᑐᓕᕆᔨᒃᑯᑦ ᖃᐅᔨᓴᖅᓯᒪᓪᓗᑐᓕᖅᑐᑦ ᓄᓇᒥᒃ ᐊᒻᒪᓗ ᓴᓇᓯᒪᓕᖅᓱᑎᒃ
ᓴᓗᒻᒪᖅᓴᖅᑕᐅᓂᖓᓄᑦ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂᒃ
ᑐᓴᕐᕕᐅᓯᒪᖄᓚᐅᖅᓱᑎᒃ ᓄᓇᓕᖕᒥᐅᑦ ᕿᑭᖅᑕᕐᔪᐊᕐᒥ. 

ᓯᕗᓂᒃᓴᒥ ᐸᕐᓇᐅᑏᑦ:
ᓄᓇᖄᖃᖅᑐᓕᕆᔨᒃᑯᑦ ᒐᕙᒪᒃᑯᑦ ᓴᓇᔨᓕᕆᔨᒃᑯᖏᑦ ᒐᕙᒪᒃᑯᓐᓂᒡᓗ
ᐱᔨᑦᑎᕋᐃᔨᖏᑦ (PWGSC-ᑯᑦ) ᐱᓕᕆᖃᑎᒌᓚᐅᖅᑐᑦ ᓴᕿᑦᑎᓂᐊᓕᖅᑎᓪᓗᒋᑦ
ᑐᒃᓯᕋᐅᑎᓂᒃ ᐆᒃᑐᖁᔨᓂᕐᒧᑦ ᐱᓕᕆᐊᒃᓴᓂᒃ ᓴᓗᒻᒪᖅᓴᖅᑕᐅᓂᖏᓐᓄ ᐸᓪᓗᕐᕕᒃ
ᕿᑭᖅᑕᖓᑦ ᐊᒻᒪᓗ ᖃᓂᒋᔮᓃᑦᑐᖅ ᑑᐸᓐᒥ ᕿᑭᖅᑕᖅ. ᐱᓕᕆᐊᒃᓴᓂᒃ ᓵᓚᒃᓴᕈᑏᑦ
ᑐᓂᔭᐅᓚᐅᖅᑐᑦ ᐄᐳ 2012-ᒥ.

ᕿᒪᒃᑕᐅᑐᐃᓐᓇᕐᓂᑯᑦ ᓄᓇᒃᑰᕈᑎᕕᓃᑦ ᐸᓪᓗᕐᕕᐅᑉ ᕿᑭᖅᑕᖓᓂ ᓄᓇᒃᑯᕈᑎᓄᑦ ᐊᑦᓯᕕᖕᒥᒃ. 

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑭᖅᑖᓗᖕᒥᐅᓂ 

ᐃᖃᓗᐃᑦ ᖃᖃᒥᐅᑕᕕᓃᑦ 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᐃᖃᓗᐃᑦ ᖃᖃᒥᐅᑕᖏᑦ ᓄᓇ ᖃᖃᔭᒦᑦᑐᖅ ᐃᓂᓕᒃ ᐅᐊᖕᓇᑦᑎᐊᖓᓂ ᐃᖃᓗᐃᑦ,
ᓯᓚᑖᓂ ᓄᓇᓕᐅᔫᐃᑦ. ᒪᑐᐃᖅᑕᐅᓚᐅᖅᓯᒪᔪᖅ 1950-ᖏᑦ ᐱᒋᐊᓕᕋᑖᖅᑎᓪᓗᒋᑦ,
ᐊᒻᒪᓗ ᑕᒪᓐᓇ ᓄᓇ ᐱᖁᑎᒋᔭᐅᓚᐅᖅᓯᒪᔪᖅ ᐊᒥᐊᓕᑲᒥᐅᑦ ᒐᕙᒪᒃᑯᖏᓐᓄᑦ
ᐱᖁᑎᖏᓐᓄᑦ ᑕᐃᔭᐅᓚᐅᖅᓯᒪᔪᓂᒃ Pinetree ᐊᒻᒪᓗ Pole Vault
ᑐᑭᒧᐊᖅᑐᓕᐊᕆᓯᒪᔭᖏᓐᓂᒃ ᖃᐅᔨᓴᕐᕕᖕᓂᒃ. ᑕᒪᓐᓇ ᕿᒪᒃᑕᐅᓚᐅᖅᓯᒪᔪᖅ
ᐊᒥᐊᓕᑲᒥᐅᑦ ᐅᓇᑕᖅᑐᒃᓴᖁᑎᖏᓐᓄᑦ 1961-ᖑᑎᓪᓗᒍ, ᐊᒻᒪᓗ
ᕿᒪᒃᑕᐅᓕᕆᓪᓗᓂ ᑲᓇᑕᒥᐅᑉ ᐅᓇᑕᖅᑐᒃᓴᖁᑎᖏᓐᓄᑦ 1972-ᒥ. ᓄᓇ
ᐊᐅᓚᑕᐅᓂᖓ ᑎᒍᒥᐊᖅᑕᐅᓕᓚᐅᖅᓯᒪᔪᖅ ᓄᓇᖃᖄᖅᑐᓕᕆᔨᒃᑯᓐᓄᑦ 1976-
ᖑᑎᓪᓗᒍ.  

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᓄᓇᐃᑦ ᓱᕈᖅᑕᐅᓯᒪᔪᖃᓚᐅᖅᑐᑦ ᒪᑯᓂᖓ, PCB-ᓂᒃ, ᐅᖁᒪᐃᑦᑐᓂᒃ
ᓴᕕᕋᔭᒃᓴᓕᖕᓂᒃ ᓕᐊᑦᒥᒃ, Zᐃᖕᒃᒥᒃ ᐊᒻᒪ ᑳᐸᒥᒃ. ᐊᒥᓱᒐᓴᐃᑦᑕᐅᖅ
ᐃᒡᓗᕐᔪᐊᕕᓂᐅᓚᐅᖅᑐᑦ ᐃᓗᐸᕈᑎᖃᖅᑐᑦ ᐊᔅBᐃᐊᔅᑐᔅᒥᒃ ᐊᒻᒪᓗ ᐊᓯᖏᓐᓂᒃ
ᐊᒃᑕᑯᖃᖅᓱᑎᒃ ᓇᓂᑐᐃᓐᓇᖅ ᓄᓇᖓᓂ. 

ᓴᓗᒻᒪᖅᓴᖅᑕᐅᕌᓂᒃᓯᒪᔪᖅ
ᓄᓇᖃᖄᖅᑐᓕᕆᔨᒃᑯᑦ, ᐃᓚᒋᓪᓗᒋᑦ ᓄᓇᓕᖕᒥᐅᑕᐃᑦ ᐃᖃᓗᐃᑦ ᒐᕙᒪᒃᑯᖏᑦ,
ᓴᓗᒻᒪᖅᓴᖅᑕᐅᓂᖓᓂᒃ ᐊᐅᓚᑦᑎᔨᐅᓚᐅᖅᑐᑦ ᐃᖃᓗᖕᓂᒃ ᖃᖃᔭᖓᓂᒃ
ᐊᑯᓐᓂᖏᓐᓂᒃ 1995 ᐊᒻᒪᓗ 1996-ᖑᑎᓪᓗᒍ. ᐊᖏᓂᖅᐹᑦ ᐱᓕᕆᐊᒃᓴᐃᑦ
ᐱᓕᕆᐊᖑᓚᐅᖅᑐᑦ ᑕᐅWᐅ ᐋᒃᑎᒃᑯᑦ ᓕᒥᑎᑦ. ᑕᐃᒃᑯᐊ ᐱᓕᕆᐊᖃᓚᐅᖅᑐᑦ
ᒪᑯᓂᖓ: 
• ᑲᑎᖅᓱᖅᑕᐅᓂᖏᑦ ᐅᓗᕆᐊᓇᖅᑐᖃᖏᑦᑐᑦ ᐱᖁᑎᕖᑦ ᐊᒻᒪᓗ

ᓴᓇᔭᐅᓪᓗᓂ ᓄᑖᖅ ᓄᓇᒥᒃ ᐊᒃᑕᑯᓂᒃ ᓴᐅᓯᕝᕕᒃ; ᐊᒻᒪᓗ 
• ᐴᖅᑲᖅᑕᐅᓂᖏᑦ ᐊᐅᓪᓚᖅᑎᑕᐅᓂᖏᓪᓗ ᐅᓗᕆᐊᓇᖅᑐᑦ ᐊᒃᑕᑯᐃᑦ

ᖃᓗᓈᓄᑦ ᐊᑦᓯᕕᖕᓄᑦ ᐱᖁᑎᓕᖕᓄᑦ. 

ᓯᕗᓂᒃᓴᒥ ᐸᕐᓇᐅᑏᑦ:
ᓄᓇᖃᖄᖅᑐᓕᕆᔨᒃᑯᑦ ᐊᑐᓕᖅᑎᑦᑎᓯᒪᔪᑦ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕈᑎᒃᓴᖏᓐᓂᒃ
ᐃᖃᓗᐃᑦ ᖃᖃᒥᐅᑕᕕᓂᖏᓐᓂ ᓄᓇᒥ. 

ᐊᒃᑕᑯᐃᑦ ᐃᖃᓗᖕᓂ ᖁᑦᑎᖕᓂᖓᓂ ᖃᖃᔭᒥ ᓴᓗᒻᒪᖅᓴᖅᑕᐅᓚᐅᖏᓐᓂᖓᓂ ᓱᓕ. 

ᕿᑭᖅᑖᓗᖕᒥᐅᓂ ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦ

ᑐᔾᔮᑦ
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᑐᔾᔮᑦ ᕿᑭᖅᑕᖓᑦ ᖃᓂᒋᔮᓃᑦᑐᖅ 140 ᑭᓛᒥᑕᐃᑦ ᓂᒋᐊᑕ ᐱᖓᖕᓇᖅᐸᓯᐊᓂ
ᑭᖓᐃᑦ, ᐊᒻᒪᓗ ᖃᓂᒋᔮᓂ 80 ᑭᓛᒥᑕᐃᑦ ᐅᐊᖕᓇᖓᓂᒃ ᐃᕗᔨᕕᒃ, ᑯᐸᐃᒃ.
ᐃᖃᓇᐃᔭᕐᕕᖓᑦ ᒐᕙᒪᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᓯᓚᓐᓂᐊᕐᕕᖓᑦ ᐊᒻᒪᓗ
ᓈᓚᒡᕕᖓᑦ ᑕᐅᕙᓂ ᓴᓇᔭᐅᓚᐅᖅᓯᒪᔪᖅ 1920-ᖏᓐᓂ. ᑕᐃᒃᑯᐊ
ᐊᑐᕈᓐᓃᖅᑎᑕᐅᓚᐅᖅᓯᒪᔪᑦ 1970-ᖏᓐᓂ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
13-ᖑᔪᑦ ᕿᒪᒃᑕᐅᓯᒪᑐᐃᓐᓇᕐᓂᑯᑦ ᐃᒡᓗᕐᔪᐊᕕᓃᑦ ᓄᓇᒦᑦᑐᑦ, ᐊᒻᒪᓗ ᒪᕐᕉᓪᓗᑎᒃ
ᐊᖏᔪᐊᓘᒃ ᓄᓇᐅᑉ ᖄᖓᑖᓃᑦᑑᒃ ᐅᖅᓱᐊᓗᖃᐅᑎᕐᔪᐊᕕᓃᒃ, ᐊᒥᓱᒐᓴᐃᓪᓗ
ᒪᑭᑕᔪᑦ ᐅᖅᕈᖓᔪᓪᓗ  ᓇᓚᐅᑎᓄᑦ ᓴᕕᒐᐅᔮᓗᐃᑦ, ᐊᒻᒪᓗ ᐊᖏᔪᐊᓗᖕᒥᒃ
ᐊᒃᑕᑯᑕᖃᖅᑐᖅ, ᓲᕐᓗ ᐅᖅᓱᐊᓗᖃᑕᐅᕕᓂᐊᓗᖕᓂᒃ ᖃᑦᑕᐅᔭᕐᓂᒃ, ᐊᒻᒪᓗ
ᓴᕕᒐᐅᔮᓗᖕᓂᒃ, ᐊᒃᑕᑯᓂᒃ ᓴᕕᕋᔭᕕᓂᐊᓗᖕᓂᒃ, ᕿᔪᖕᓂᒃ, ᓴᓇᕐᕈᑎᕕᓂᐊᓗᖕᓂᒃ
ᐊᒻᒪᓗ ᐹᑐᓖᕕᓂᐊᓗᖕᓂᒃ. 

ᖃᓄᐃᓕᐅᖅᑕᐅᓕᖅᐸ ᑕᐅᕙᓐᓇ ᓄᓇ?
ᐱᓕᕆᐊᒃᓴᐃᑦ ᐊᕕᒃᑐᖅᑕᐅᓯᒪᓂᖏᓐᓂᒃ 2-ᒥᒃ ᐊᕙᑎᒥᒃ ᓄᓇᒥᒃ ᖃᐅᔨᓴᖅᑕᐅᓂᖅ
ᐱᔭᕇᖅᑕᐅᓚᐅᖅᑐᑦ ᒫᔾᔨ 2011-ᖑᑎᓪᓗᒍ. 

ᓯᕗᓂᒃᓴᒥ ᐸᕐᓇᐅᑏᑦ:
ᓱᕈᕐᓇᖅᑐᓂᒃ ᓄᓇᓂᒃ ᐱᓕᕆᐊᖃᕈᑏᑦ ᖃᐅᔨᓴᕐᓂᐊᖅᑐᑦ
ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᐊᕙᑎᒥᒃ ᓄᓇᒥᒡᓗ ᖃᐅᔨᓴᕐᓂᕐᒥᒃ 2012-ᖑᓕᖅᐸᑦ,
ᑮᓇᐅᔭᒃᓴᖅᑖᖅᑎᑕᐅᖄᓚᐅᕐᓗᑎᒃ. ᑐᖓᕕᐅᓗᑎᒃ ᑕᐃᒃᑯᐊ
ᓇᓗᓇᐃᖅᑕᐅᓯᒪᑦᑎᐊᖅᑐᑦ ᖃᐅᔨᓴᖅᑕᐅᓯᒪᓂᖏ, ᓄᓇᖃᖄᖅᑐᓕᕆᔨᒃᑯᑦ
ᓴᓇᒋᐊᕈᒫᖅᑐᑦ ᖃᓄᐃᓕᐅᕈᑎᒃᓴᓂᒃ ᓴᓗᒻᒪᖅᓴᖅᑕᐅᓂᖏᓐᓄᑦ ᓄᓇᖓ. 

ᖃᖓᑕᓲᒃᑯᑦ ᑕᑯᓪᓗᒍ ᓄᓇᖓ ᑕᒫᓂ.

ᐊᖏᓈᖅᑕᐅᓯᒪᔪᒥᒃ ᑕᑯᓪᓗᒋᑦ: ᓱᕈᕐᓇᖅᑐᖃᖅᓯᒪᔪᑦ ᓄᓇᐃᑦ ᓄᓇᕗᒻᒥ ᓄᑖᕈᕆᐊᖅᑕᐅᓯᒪᔪᑦᕿᑭᖅᑖᓗᖕᒥᐅᓂ 

ᓈᓚᐅᑎᖃᕐᕕᒃ ᕿᑭᖅᑕᖅ 
ᓇᐃᓈᖅᓯᒪᓪᓗᑎᒃ ᑕᒪᕐᒥᒃ ᑕᑯᓪᓗᒋᑦ 
ᓈᓚᐅᑎᖃᕐᕕᒃ ᕿᑭᖅᑕᖅ ᐃᓂᓕᒃ ᓯᒡᔭᓂᒃ ᑐᔾᔮᑦ ᕿᑭᖅᑕᖓᓂᒃ, ᖃᓂᒋᔭᖓᓂᒃ
340 ᑭᓛᒥᑕᐃᑦ ᓂᒋᐊᑕ ᑲᓇᖕᓇᖅᐸᓯᐊᓂᒃ ᐃᖃᓗᐃᑦ, ᑲᖏᖅᓱᖓᓂᒃ. 1929-ᒥᓂᒃ
1961-ᒧᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᖏᕐᕋᔪᓕᕆᔨᒃᑯᖏᑦ ᐊᐅᓚᑦᑎᓚᐅᖅᓯᒪᔪᑦ
ᐅᒥᐊᖅᑐᖅᑐᓄᑦ ᐃᖏᕐᕋᓂᕐᒧᑦ ᐃᑲᔪᖅᑕᐅᕝᕕᖕᒥᒃ  ᐊᒻᒪᓗ ᓯᓚᓐᓂᐊᕐᕕᖕᒥᒃ
ᑕᐃᑲᓂ. ᑕᐃᒪᖓᑦ 1961-ᒥᓂᒃ, ᓄᓇᖓ ᑕᒪᓐᓇ ᕿᒪᒃᑕᐅᓯᒪᓕᖅᑐᖅ. 

ᓱᒐᒥ ᑕᒪᓐᓇ ᓱᕈᕐᓇᖅᑐᖃᖅᐸᑦ ᓄᓇᖓ?
ᑕᒫᓂ ᓄᓇᒥ ᒪᕐᕈᖕᓂᒃ ᐊᖏᓛᖕᓂᒃ ᐃᒡᓗᕐᔪᐊᖃᖅᑐᒃ ᓱᓕ, ᐊᒥᐊᒃᑯᒋᔭᐅᓪᓗᑎᒃ
ᐱᖓᓲᒃᑲᓐᓂᐅᔪᓂᒃ ᐃᒡᓗᕕᓂᕐᒥᒃ, ᒪᕐᕉᖕᓂᒃ ᖁᓕᒥᒎᓕᖕᓄᑦ ᒥᑦᑕᕐᕕᖃᖅᑐᑦ,
ᐊᒻᒪᓗᖃᖓᑕᓲᕐᓂᒃ ᖃᐅᔨᓴᕐᕕᖕᓂᒃ ᐳᖅᑐᔪᒥᒃ. ᐊᒻᒪᓗᑕᐅᖅ, ᐅᓗᕆᐊᓇᖅᑐᑦ
ᐅᓗᕆᐊᓇᑐᖃᖏᑦᑐᓪᓗ ᐊᒃᑕᒐᒃᓴᐃᑦ ᓇᓂᑐᐃᓐᓈᓚᐅᕐᒥᔪᑦ ᓄᓇᒥ ᑕᒫᓂ, ᐊᒻᒪᓗ
ᐃᓚᖏᑦ ᓄᓇᐃᑦ ᓱᕈᖅᑕᐅᓯᒪᓚᐅᖅᓱᑎᒃ ᐅᖁᒪᐃᑦᑐᓂᒃ ᓴᕕᕋᔭᒃᓴᓂᒃ ᐊᒻᒪᓗ
ᐅᖅᓱᐊᓗᕕᓂᐊᓗᖕᓄᑦ. 

ᓴᓗᒻᒪᖅᓴᖅᑕᐅᕌᓂᒃᓯᒪᔪᖅ
ᐊᕙᑎᒥᒃ ᓄᓇᒥᒡᓗ ᖃᐅᔨᓴᖅᑕᐅᓂᖏᑦ ᐱᔭᕇᖅᑕᐅᓚᐅᖅᑐᑦ 1996-ᒥ ᐊᒻᒪᓗ
2001-ᒥ. ᐊᑭᖃᓚᐅᖅᑐᖅ $8.1 ᒥᓕᔭᓐᓂᒃ ᓴᓗᒻᒪᖅᓴᐃᓂᕐᒧᑦ ᑳᓐᑐᓛᒃᑖᕆᔭᐅᓂᖏᑦ
ᐱᓕᕆᐊᒃᓴᐃᑦ ᐱᔭᕇᖅᑕᐅᓚᐅᖅᑐᑦ ᕼᐋzᑰᒃᑯᑦ ᐊᕙᑎᓕᕆᔨᒃᑯᖏᓐᓄᑦ
ᐊᑯᓐᓂᖏᓐᓂᒃ ᐊᕐᕋᒍᓂᒃ 2006 ᐊᒻᒪᓗ 2007. ᓴᓗᒻᒪᖅᓴᖅᑕᐅᓂᖏᑦ ᓄᓇᐃᑦ
ᑕᒫᓂ ᐱᓕᕆᐊᖑᓚᐅᖅᑐᑦ, ᐃᓚᖃᓚᐅᖅᑐᑦ ᒪᑯᓂᖓ: 
• ᑲᑎᖅᓱᖅᑕᐅᓂᖏᑦ ᐊᒻᒪᓗ ᐊᒃᑕᖅᑕᐅᓂᖏᑦ ᐅᖓᓃᑦᑐᑦ 1,700 ᒦᑕᐃᑦ

ᐃᑉᔪᐃᑦ ᓄᓇᐃᑦ ᐊᒻᒪᓗ ᐅᖓᑖᓃᑦᑐᑦ 200 ᑭᑉᐹᕇᒃᑐᑦ ᒦᑕᐃᑦ
ᐅᓗᕆᐊᓇᖅᑐᖃᖏᑦᑐᒥᒃ ᐊᒃᑕᑯᓂᒃ.

• ᓄᓇᒦᑦᑐᓂᒃ ᓴᓗᒻᒪᖅᓴᖅᑕᐅᓂᖏᑦ 500,000-ᓂᒃ ᖃᑕᐅᔭᕐᓂᒃ (ᓖᑕᓂᒃ)
ᐃᒪᕐᒥᒃ ᓱᕈᖅᑕᐅᓯᒪᔪᓂᒃ ᐅᖁᒪᐃᑦᑐᓄᑦ ᓴᕕᕋᔭᖕᓄᑦ.

ᐅᖓᑖᓃᓚᐅᖅᑐᑦ 60 ᐳᓴᓐᑏᑦ ᓴᓇᔩᑦ ᐱᓕᕆᑎᑕᐅᔪᑦ ᐃᓅᓚᐅᖅᑐᑦ, ᐊᒻᒪᓗ
ᐅᖓᑖᓃᓚᐅᖅᑐᑦ 80 ᐳᓴᓐᑏᑦ ᑖᒃᑯᓇᖓᑦ ᑳᓐᑐᓛᒃᑎᑕᐅᓚᐅᖅᑐᑦ
ᐱᓕᕆᐊᒃᓴᖅᑖᖅᑎᑕᐅᓪᓗᑎᒃ ᐃᓄᖕᓄᑦ ᓇᖕᒥᓂᖅ ᐱᓕᕆᕕᒋᔭᐅᔪᑦ. 

ᓯᕗᓂᒃᓴᒥ ᐸᕐᓇᐅᑏᑦ:
ᐊᒃᑕᕐᕕᒃᓴᓂᒃ ᓴᔭᐅᕙᓪᓕᐊᓂᐊᖅᑐᓂᒃ ᐊᓯᖏᓐᓂᒡᓗᓐᓃᑦ ᐊᒃᑕᑯᓂᒃ
ᕿᒪᐃᔭᐅᔪᖃᓚᐅᖏᓐᓂᖏᓐᓄᑦ, ᐊᑯᓂᐅᓂᐊᖅᑐᒧᑦ
ᓇᐅᑦᑎᖅᑐᖅᑕᐅᕙᓪᓕᐊᒐᒃᓴᖃᖏᑦᑐᖅ ᑕᒫᓂ. ᐊᑕᐅᓯᖅ ᐃᒡᓗᕐᔪᐊᕕᓂᖅ
ᕿᒪᒃᑕᐅᓚᐅᖅᑐᖅ ᐊᑐᒐᒃᓴᐅᓂᕐᒧᑦ ᑐᐊᕕᕐᓇᖅᑐᒧᑦ ᐅᖅᑯᐊᕆᔭᐅᓂᕐᒧᑦ
ᓄᓇᓕᖕᒥᐅᓄᑦ ᑕᐃᒪᐃᖁᔭᐅᒐᒥ. 

ᐊᒃᑕᒐᒃᓴᐃᑦ ᓲᕐᓗ ᒪᑯᐊ ᖃᑦᑕᐅᔭᕐᔪᐊᕌᓗᐃᑦ ᓴᓗᒻᒪᖅᓴᖅᑕᐅᓚᐅᖅᑐᑦ
ᓴᓗᒻᒪᖅᑕᐅᕙᓪᓕᐊᓂᖓᓂᒃ ᓈᓛᐅᓯᕆᕕᓕᐅᑉ ᕿᑭᖅᑕᖓ. 





ᑐᑭᓯᒋᐊᑦᑎᐊᒃᑲᓐᓂᕈᒪᔪᑦ

ᑐᑭᓯᒋᐊᑦᑎᐊᒃᑲᓐᓂᕈᒪᔪᑦ ᓱᕈᕐᓇᖅᑐᖃᖅᑐᓂᒃ ᓄᓇᓂᒃ ᓄᓇᕗᒻᒥ, ᐊᑏᑐᖅ ᐅᖃᕐᕕᐅᓂᐊᖅᐳᖅ:

ᓱᕈᕐᓇᖅᑐᓕᖕᓂᒃ ᓄᓇᓂᒃ ᐱᓕᕆᐊᖑᕙᒃᑐᑦ

ᓄᓇᖃᖄᖅᑐᓕᕆᔨᒃᑯᑦ ᑲᓇᑕᒥ - ᓄᓇᕗᑦ ᐊᕕᒃᑐᖅᓯᒪᓂᖓᓂ ᐃᖃᓇᐃᔭᕐᕕᒃ

ᑎᑎᖃᕐᓂᐊᕐᕕᒃ 2200

ᐃᖃᓗᐃᑦ, ᓄᓇᕗᑦ

X0A 0H0

ᐅᖄᓚᐅᑦ: (867) 975-4500

ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᑦ: NunavutCSP@aandc-aadnc.gc.ca

ᐃᓚᖏᑦ ᐃᑲᔪᕐᓂᖃᕈᓐᓇᕐᒥᔪᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕖᑦ ᑐᕌᕉᙲᖏᑦ

ᓄᓇᖃᖄᖅᑐᓕᕆᔨᒃᑯᑦ ᓄᓇᕗᒻᒥ ᐊᕕᒃᑐᖅᓯᒪᓂᕐᒧᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᑦ: www.aandc-aadnc.gc.ca/nunavut

ᓄᓇᖃᖄᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥ ᓱᕈᕐᓇᖅᑐᖃᖅᑐᑦ ᓄᓇᐃᑦ ᐱᓕᐊᖑᓂᖏᑦ: www.aadnc-aandc.gc.ca/eng/1100100035301

